
0,1 NV fer nemet mine liebe
0,2 ich wil iu aine rede fore toͮn
0,3 ube mir got der goͮte.
0,4 geroͮchet ſenten zemoͮte
0,5 daz ich chunne reden.
0,6 alſo ich diu boͮch hore zelen.
0,7 ſo wurde diu zala minnechlich
0,8 denn goteſ wuntere iſt niwetclich.
0,9 Ane got eniſt niwethmangel
0,10 er waſ ie an anegenge
0,11 done waſ nieman mere.
0,12 do hiez engil werde.
0,13 zehen chore er beſtifte.
0,14 mit engelen er ſi alberihte
0,15 Zware wil ich iu daz ſagen
0,16 er gab iegelichem chore ſinen namen
0,17 einen namete er engele.
0,18 den anderen hoch engele.
0,19 den dritten geſtuͦle.
0,20 den uierden herſcefte.
0,21 den uinften namete er gewalte.
0,22 den ſehſten furſten
0,23 einen namete er cherubin
0,24 den anderen ſeraphin
0,25 Do hiezer werden einen engel
0,26 der ſcain uz den anderen allen
0,27 er waſ andererer engele wunne
0,28 wante ime got wol gunde
0,29 wunne in dem himele.
0,30 ſineſ choreſ waſ ein mi chel menege.
0,31 zeware ſagen ich iw daz.
0,32 er nan t in liehtvaz.
0,33 er waſ gote uil liep
0,34 an ime huͦb ſich allereſt ubermuͦt
0,35 Got der iſt genadik unde guͦt.
0,36 uil ſtarche widerot er die ubermuͦt.
0,37 wande daz liez er wole ſcinen
0,38 an dem un ſaligen

0,39 do erbegunde choſen
0,40 mit ſinen genozen
0,41 er ſprach in zuͦ uil ubermuͦteclich.
0,42 er ſprach “min maiſter iſt gewaltich
0,43 hie inhimele.
0,44 er wanet ime mege iuweht ſin widere.
0,45 ich pin alſame hêre.
0,46 ich newil unter ime weſen nie mere.
0,47 ich pin alſo ſcone.
0,48 ich wil mit minem chore
0,49 eben gewaltich ime weſen
0,50 ich wil âne in geneſen.
0,51 unde wil den ſtuͦl min
0,52 ſetzen norderen halp ſin
0,53 ûf den himele.
0,54 ich wil iz ime haben ebene.”
0,55 Got der ſprach do.
0,56 eineme ſinemeholden zuͦ
0,57 “ich wil dir ſagen michahel
0,58 wie min holde lucifer.
0,59 hat erhaben ſich wider mir.
0,60 geboten ſî dir.
0,61 daz er uil ſciere ſi verſtozzen
0,62 mit allen ſinen gnozzen
0,63 uone himile indie helle.
0,64 mit allen die ime gehengen.
0,65 unde die der ioch zuͦ geſwigen.
0,66 ſich daz ir deheiner hie belibe.”
0,67 Do got daz gebot.
0,68 der chor wart zeſtoret.
0,69 do ſcein der goteſ gwalt.
0,70 michahel huͦb ûf ſi ne hant.
0,71 er tete demo tieuele einen ſlach.
0,72 daz der himel under ime braſt.
0,73 daz er zeder ſtunde.
0,74 uuͦr inabgrunde.
0,75 mit ſo micheler menege.
0,76 ſame ein weter chome mit regene.
0,77 drî tage unde drî naht
0,78 uil michel iſt diu goteſ chraft.
0,79 Do der chor ward errumet.
0,80 got nam zeſinen engelen rat.
0,81 wie ſi ime rieten.
0,82 daz er den chor beſtifte
0,83 do ſprachen die engele.
0,84 zegote ire herren
0,85 daz er uz allen den choren.
0,86 die ime da gehorſam waren.

0,87 ſo uil engele name.
0,88 daz ſin dieneſt da gare wâre.
0,89 deſ antwurt in got der guͦte.
0,90 er ſprach ime wâre andereſ zemuͦte.
0,91 ſprach er wolte machen einen man
0,92 nach ſinem bilde getan.
0,93 daz der wͦucher brahte.
0,94 unzer den chor erwlte.
0,95 Do daz allez ergiench.
0,96 got zuͦ ſinem werche uiench.
0,97 er begunde ſcaffen
0,98 himel unde erde machen.
0,99 diu finſtere diu waſ uil groz.
0,100 wazzer uber alle die erde floz.
0,101 er nebeit ſa nieht
0,102 er ſprach “nu weſe lieht”
0,103 do er do geſach.
0,104 daz lieht guͦt waſ
0,105 do tet er ſunter.
0,106 lieht unde uinſter.
0,107 daz lieht nan te er tach.
0,108 finſtere die naht.
0,109 daz waſ daz eriſte tagewerch ſin
0,110 uil gewaltich iſt unſer trehtin.
0,111 Uile michel iſt daz goteſ wunder.
0,112 er ſprach “nu werde ſunder.
0,113 wazzer uon der erde.
0,114 daz ſi trukchen werde.
0,115 diu gruntfeſte ſi geſcaffet.
0,116 diu ſteder wole gemachet.
0,117 diu wazzer da in zwiſken rinnen.
0,118 ſwa ſo ſi ſpringen.”
0,119 gote en iſt nieht unmaht.
0,120 daz waſ der ander tach.
0,121 Ich waiz er do ſamenote
0,122 diu wazzer gnote.
0,123 al in eine ſtat.
0,124 uil michel iſt diu goteſ chraft.
0,125 mere hiez er daz wazzer.
0,126 der erde gebôter.
0,127 daz ſi wuͦcher brahte.
0,128 alſo ſin nature hete.
0,129 wurze unde ſamen.
0,130 nach iegelicheme geſlahte getan.
0,131 chrût unde boͧma.
0,132 iegelichez nach ſine natura.
0,133 nu uernemet lieben min.
0,134 daz waſ tagewerch daz dritte ſin

0,135 Do ſprach got der guͦte.
0,136 alſo ime do waſ zimuͦte.
0,137 “nu weſen lieh ziere.
0,138 in derveſtenunge derehimele.
0,139 unde teilen tach unde nath.
0,140 geben ie wederem ſine chrapth.”
0,141 da mite ſul wir machen
0,142 tage unde vvochen.
0,143 zîth unde îar.
0,144 er gebôth dem merern liethe daz iſt war.
0,145 daz iz lieth pâre.
0,146 unde dem tage frume ware.
0,147 er geboth der maninnen
0,148 daz ſi liuthe mit minnen.
0,149 ioch den ſternen.
0,150 daz ſi ſchinen. uber die erde.
0,151 unde zierten tach unde nath.
0,152 mit perehteler chraft.
0,153 unde ſcinen uil ziere.
0,154 daz waſ tagewerch ſîn daz uierde.
0,155 Doͮ ſprach unſer trechtin
0,156 die gnade waren ſîn
0,157 er hiez werden uiſche
0,158 wenige unde michele.
0,159 uogele dem lufte.
0,160 wildiu tier der erde.
0,161 rôſ unde rinder.
0,162 unde ander manich wnder.
0,163 die iuniemo nemach erzelen.
0,164 er hiez die erde allez daz neren
0,165 mit dem woͮchere. unde ſi bare.
0,166 daz ſi im allem urume ware.
0,167 alſo iegelicheſ nature ware getân.
0,168 er hiez ſi ez allez biwaren.
0,169 mit ware ioch mit reſte.
0,170 mit aller ſlahte wiſte
0,171 Duͦ got mit ſîner chrefti.
0,172 uol worhte alle ſine geſcephte.
0,173 do ſprach er guͦt.
0,174 mit frolichem muͦt.
0,175 “Nu tuͦn wir ouch einen man
0,176 nach unſerem pilidi getan.
0,177 der aller unſere getate
0,178 nach unſ gebiete.
0,179 deme ſich daz wite mere
0,180 nieht irwere.
0,181 daz er dar inne neme.
0,182 al deſ in gezeme.

0,183 iz ne ſi niener ſo tîef.
0,184 daz ime dar inne ſi liep.
0,185 iz ne ile dare.
0,186 da er ime hare.
0,187 uerneme waz er welle.
0,188 tuͦ daz file ſnelle.
0,189 Dehein lêu ſi ſo her.
0,190 noch nehein ander tier.
0,191 noch ne ſi ſo wilde.
0,192 zeuelde noch zewalde.
0,193 iz ne ſi ime unter tan.
0,194 ſuî er der mite welle gebaren.
0,195 Der fogel ne uliege nie ſo hohe
0,196 ſuener ime ruͦffe
0,197 erne chome ſciere
0,198 ſûaer in hore.
0,199 Dehein wurm ſi ſo freiſſam.
0,200 erne ſi im gehorſam
0,201 nieth ich uz nime.
0,202 iz ne uolg ime.
0,203 daz dehein êiter
0,204 ſi ſo pittir
0,205 daz [ez] ime ſcade.
0,206 oder wider ime chraft habe.
0,207 Er ſol unſ ſin gelich.
0,208 aller geſcepfte forhtlich.
0,209 uf reth ſol er gen
0,210 an zuein beinen ſten.
0,211 dar er ze himele warte
0,212 merche der ſternen geuerte.
0,213 merch iegelich zit.
0,214 an deme himele wit.”
0,215 Der here werchman.
0,216 da nach einen leim nam
0,217 alſo der tuͦt der uz wahſſe
0,218 ein pilede machet
0,219 alſo provchet er den leim.
0,220 ſûiez geuiel in zuein.
0,221 deme uater ioͧch deme ſune.
0,222 der ſp̄c ſanctuſ almit ime.
0,223 irne waren doch nieht drî.
0,224 der eine hete namen drî.
0,225 der têt in ſineſ uater wiſheite
0,226 nach deſ heiligen geiſteſ geleite.
0,227 uz deme leime einen man.
0,228 nach ſineme pilede getan.
0,229 Daze deme hoͮbite er bigan.
0,230 dar pilede machon.

0,231 daz hoͮbit tet er ſine wel.
0,232 zoch uber den gebel ein uel
0,233 gab ime guͦt gebare.
0,234 bedacte iz mit hare.
0,235 gab dem weichen hirne
0,236 den gebel zeſcirme.
0,237 Er têt an dem antlutze.
0,238 ſiben locher nutze.
0,239 zuei an den oren.
0,240 daz er muge horen.
0,241 ioch zuei oͧgen.
0,242 daz er ſehe die getoͧgen.
0,243 zuei an der naſe.
0,244 daz er ſtinchen muge.
0,245 indeme munde einez.
0,246 ſo nutze niſt neheinez
0,247 Indeme munde hiezer hangen
0,248 eine zungen lange.
0,249 fure die ilte er machen.
0,250 einen chinnebachen.
0,251 zane zuei geuerte.
0,252 peinin uile herte.
0,253 daz ſi daz ezzen prechen.
0,254 unt daz diu zunge ſpreche.
0,255 Suenne ſi den wint fahit.
0,256 unt in inden munt zuhet.
0,257 an den zanen ſiſcefphet.
0,258 daz wort daz ſi ſprichet.
0,259 Danach têt er ime die ahſelun.
0,260 file geliche geſcaffen.
0,261 fon den rechent ſich
0,262 zuene arme geliche.
0,263 den ſtent an deme ende.
0,264 zuo wolgetane hente.
0,265 anden ſint forne.
0,266 finf fingere mit horne.
0,267 daz horn ſint die negele.
0,268 fur die gant die chunebele.
0,269 daz die ſelben fingere.
0,270 helfen einen anderen.
0,271 ſo iſt der grozeſte.
0,272 unter in der nutzeſte
0,273 daz iſt der dume.
0,274 der hilfet inſliume.
0,275 wande ſi áne in nemugen
0,276 ſa niuweht gehaben.
0,277 Der dá bíſtát.
0,278 ein iegelich ding er zeiget.

0,279 der dritte heizet ungezogen
0,280 wande er ilit ſich fur nemen.
0,281 ſuare diu hant reichet
0,282 allereriſte er iz pegrifet.
0,283 Indeme fierden.
0,284 ſcinent fingelin die zieren.
0,285 da mite der man
0,286 ſpulget ſin wib mahilen.
0,287 [O]uch hat der chunig zeſite
0,288 daz piſchtuͦm mahilen darmite.
0,289 ſuelehen phaffen.
0,290 er zeherren wil machen.
0,291 Der minneſte finger
0,292 der nehat ambeht ander.
0,293 newane ſoſ wirt not.
0,294 daz er in daz ore grubilet.
0,295 daz iz ferneme gereche.
0,296 ſuaz iemen ſpreche.
0,297 Da nach tet er ime die bruſte.
0,298 deme herzen zeueſte.
0,299 daz ſime ſchirmen.
0,300 for alleme ſuerden.
0,301 wirt daz herze geſerget.
0,302 ſo iſt daz leben getruͦbet.
0,303 ime newerde ſciero paz.
0,304 diu ſele muͦz rumen daz faz.
0,305 dar inne iſt ire huſ.
0,306 unze ſi daz ſer tribet dar uz.
0,307 Daz herze hant umbeuangen.
0,308 lebere unt lungen.
0,309 wider ſelbe dei lit.
0,310 ein milze wola breit.
0,311 Inder lebere.
0,312 hanget ein galle chlebere.
0,313 ſi iſt unſuͦze.
0,314 ſine wil daz man ſi nieze.
0,315 Swer ſi uz gerahſinet.
0,316 ſuenne ſi ime uber get.
0,317 der iſt genern.
0,318 den muͦz rîte iouch fieber ferbern.
0,319 deme ne muͦt iouch den lip.
0,320 geleſuht noch fich.
0,321 In deme herzen iſt unſer leben.
0,322 uon der lungene wir den atem nemen.
0,323 uon der lebere daz geſune.
0,324 uon deme milze lachen wir ſliume.
0,325 uon der gallen den zorn.
0,326 deſ manec man wirt florn.

0,327 Vnter deme hoͮbet iouch der ahſilun
0,328 tet ér ime eine ſuegelen.
0,329 durch die habe ganch.
0,330 beidu maz ioch tranch.
0,331 Hintene tet er ime den rukke.
0,332 ab deme gent rippe.
0,333 piugent ſich here fure.
0,334 deme herzen zewere.
0,335 daz ime ſtoz noch ſlag.
0,336 nieht gewerren nemag.
0,337 ob den rippen ligent.
0,338 zwo ſculteren.
0,339 da die arme ana weruent.
0,340 ſuenne ſi ſich ruͦerent:
0,341 Da auer irwintet der ruke.
0,342 da ſtant zuo huffe.
0,343 uon den chliubet ſich
0,344 der lip. in zuei bein gelich.
0,345 da zedeme chnie raden.
0,346 da ſint ſi gebogen.
0,347 daz ſi ſich leichen.
0,348 ſuenne ſi ſcriten
0,349 Nider halb deſ chnieraden.
0,350 andeme beine ſtant die waden.
0,351 ſo ſich daz bein recche.
0,352 daz iz niene ſtet ſam ein ſtecche.
0,353 Vnder der rippe ſcerme.
0,354 hanget daz gedarme.
0,355 ein weichiu wamba.
0,356 diu duͦuuet daz geweide.
0,357 ſuaz ſlintet der chrage.
0,358 daz zime nimet der mage.
0,359 waz zimet daz alzeſagene.
0,360 daz nutzeſt chumet al zemagene.
0,361 Nider halb deſ magen.
0,362 get ein wazzer ſaga
0,363 in die platerun.
0,364 untir zuiſken hegedruͦſen.
0,365 daz wir daz niene nennen.
0,366 da wir mite chinden.
0,367 daz machent ſunde.
0,368 daz unſ daz dunchet ſcande
0,369 Duͦ worht er ime die fuͦze.
0,370 pede eben groze.
0,371 in finfiu geſcruffet.
0,372 ze finf zehen gewrchet.
0,373 die habent na gele
0,374 ſame die fingere da obene.

0,375 Dvͦ got zeinitzen ſtucchen.
0,376 den man zeſamene wolte rucchen.
0,377 duͦ nam er ſo ſich wane.
0,378 einen leim zahe.
0,379 da er wolte.
0,380 daz daz lit zeſamene ſolte.
0,381 ſtreich deſ unter zuiſken.
0,382 daz ſi zeſamene mahten haften.
0,383 Denſelben lettun.
0,384 tet er zeadaren.
0,385 uber ieglich lit er zoch.
0,386 den ſelben leim zach.
0,387 daz ſi uaſto chlebeten.
0,388 zeſamene ſich habeten
0,389 Vz hertem leime.
0,390 tet er gebeine.
0,391 uz proder erde.
0,392 hiez er daz fleiſk werden.
0,393 uz letten deme zahen.
0,394 machot er die adare.
0,395 Duͦ er in allen zeſamene geuuͦchte
0,396 duͦ beſtreich er in mit einer ſlote.
0,397 diu ſelbe ſlote.
0,398 wart ze dere hute.
0,399 Dvͦ er daz pilede erlich.
0,400 gelegete fure ſich.
0,401 duͦ ſtuͦnt er ime werde.
0,402 obe der ſelben erde.
0,403 ſinen geiſt er ininblieſ
0,404 michelen ſin erime friliez.
0,405 die adere alle
0,406 wrden pluͦteſ folle.
0,407 zefleiſke wart div erde.
0,408 zepeine der leim herte.
0,409 die adere pugen ſich.
0,410 ſua zeſamene gie daz lit.
0,411 Die hente er pruchte.
0,412 zeineme iegelichen werche.
0,413 zeſtet er uf ſtuͦnt.
0,414 hinnen unt ennen er giench.
0,415 er ſcowot al biſunter.
0,416 die manegen wnter.
0,417 fihe iouch fogele.
0,418 wilde iouch gezogene.
0,419 er tet ouch goͮme.
0,420 wrze ioͮch poͮme.
0,421 michel uunter in habete.
0,422 daz der fiſk in deme wazzere ſpilete.

0,423 dere wrme freiſſam.
0,424 er niewet erchom.
0,425 Duͦ er iz allez erſach.
0,426 got ime zuo ſprach.
0,427 “du ſolt in minen ſtal.
0,428 diſſeſ phlegen al.
0,429 du ſolt ſin alleſ weſen herre.
0,430 waz bedarftu denne mere.
0,431 elliu dinch. furhten dich
0,432 alſame mich.
0,433 nieth ſi ſo grulich.
0,434 iz newider ſitze dich.
0,435 Seuue noch einhurne.
0,436 ſcone ſineme zorne.
0,437 ſuenner dich ferneme.
0,438 ſine grimme er hine lege.
0,439 wiſ du mir unter tan.
0,440 nieht mag dir wider ſtan.
0,441 Ich pín dín got.
0,442 unze du behalteſt min gebot.
0,443 ſo biſt tu untot⸗lich.
0,444 alſame ich.”
0,445 Dvͦ der geweltige got.
0,446 al ſîn werch fole tet.
0,447 unte nie⸗weht getan heta.
0,448 daz ime miſſe licheta.
0,449 indeheinen gebaren.
0,450 want ſi uile harto guͦt waren.
0,451 duͦ waſ dere ueſpere zit.
0,452 alſo daz puͦch chut.
0,453 der ſehſte tach ſo frante.
0,454 mit iegelichem abante.
0,455 Duͦ der ſibente tach chom.
0,456 got newolte nieht mere wrchen.
0,457 den namer im zerawe.
0,458 unſ armen zegenaden.
0,459 ſo man oder wib.
0,460 al die wochen gemue ſinen lip.
0,461 daz ſi andeme ſunnen taga.
0,462 gnade unt reſte haben.
0,463 Got da nach pegan.
0,464 einen poͮmgarten phlanzen.
0,465 der wart file wnneſam.
0,466 den hiez er paradiſum.
0,467 in den ſatz er adamen.
0,468 hiez inen puwen.
0,469 da wͦhſ inne.
0,470 aller obezze wnne.

0,471 dei wach⸗ſent da gnota.
0,472 in ieglichem manode.
0,473 So daz eine zitgot.
0,474 daz ander ſtat pluͦt.
0,475 der riffe izne froret.
0,476 der wint iz abnetroret.
0,477 diu hitze [iz] ne darret.
0,478 nehein ſne im newirret.
0,479 Lilia noch roſa.
0,480 newerdent da nieth boͮſe.
0,481 aller ſlahte poͮme.
0,482 wahſet da ſcone.
0,483 den der ſtanch in chumet.
0,484 neheineſ mazzeſ in gezimet.
0,485 er iſt der wunne ſo ſat.
0,486 daz er ezzen nemach.
0,487 [Z]inamin unt zitawar.
0,488 galgan unt pheffer.
0,489 balſamo unt wiroͮch.
0,490 timiâm wahſet der oͮch.
0,491 mirrun alſo uile.
0,492 ſo man da leſen wil.
0,493 crocuſ unt ringele.
0,494 tille ioͮch chonele.
0,495 mit deme fenechele.
0,496 diu ſuͦze lauendele.
0,497 peonia diu guͦta.
0,498 ſaluaia unt ruta.
0,499 narduſ unt balſamîta.
0,500 der ſtanch wahſet ſo wita.
0,501 minz unte epphich
0,502 chreſ unt lattoͮch.
0,503 aſtriza unt wich poͮm.
0,504 habent oͮch ſuͦzen toum.
0,505 Senne der poͮme pluͦt.
0,506 unter den ſuechinot.
0,507 ſo iſt der ſtanch ſuͦze.
0,508 die wrze uile ruffe.
0,509 Der ſelbe garto ſtat oſtene
0,510 ander werl⸗te orte.
0,511 daz tieffe wentel mere dar ubere gat
0,512 manich hoch berch da uor ſtat.
0,513 der garte ſtat ſo hohe.
0,514 daz ime bigat der mane.
0,515 Ze mittereſt deſ karten.
0,516 hiez got zuene povme wahſen.
0,517 miſlicheſ gelazeſ.
0,518 unglicheſ obezeſ.

0,519 Suer deſ einen gechort.
0,520 der tot inferbiret.
0,521 er ner ſtirbet niemer.
0,522 unt iſt doch eben iunger.
0,523 Der auer deſ anderen pizzet.
0,524 uil lutzel erſ geniuzet.
0,525 er weiz ubel unt guͦt.
0,526 daz iſt der gewiſſe tot.
0,527 Dvͦ der tiufel durch ubermoͮt.
0,528 weſen wolte ſame got.
0,529 unt er in uerweiz.
0,530 daz er in ab deme himele ſtiez.
0,531 ioͮch ſine geſinden alle.
0,532 ſant in die helle.
0,533 duͦ worth er den man.
0,534 nach ſineme pilede getan.
0,535 uz erda ioͮch leime.
0,536 tet er fleiſk unt gebeine.
0,537 deme tiefel zeitewizzen.
0,538 daz er ſin ere ſolte beſitzen.
0,539 Duͦ wolte unſer herre.
0,540 daz der man inparadiſo ware.
0,541 unzer ſo uile chinde
0,542 dar inne gewunne.
0,543 daz ter chor wurd erfullet.
0,544 den der tiefel floſ durch ubermuͦt.
0,545 daz ſi denne ázen.
0,546 der tiuren obeze.
0,547 dei uf deme poͮme wurten.
0,548 da ſi abe nieht erſturben.
0,549 unt denne fuͦren
0,550 zuͦ den himeliſken gnaden.
0,551 da ſi iemer lebeten.
0,552 nehein angeſt habeten.
0,553 Duͦ beualech got deme manne.
0,554 daz eine zebehaltenne.
0,555 daz er ſi[n] ouge.
0,556 cherte uon éineme poͮme.
0,557 noch deſ inbizze.
0,558 deſ da ufe wuͦhſe.
0,559 uerbot ime uaſto.
0,560 daz er ſich dar nieht anehafte.
0,561 noch in eſ niemer ſo harte gezame.
0,562 daz ſin in ſinen munt ieht chome.
0,563 chod “la mich dar ane chieſen.
0,564 ube du mir welleſt gehorſamen.
0,565 ube du mich welleſt wern.
0,566 daz tu ditz ein obez welleſt uerbern.

0,567 untze du iz mideſt.
0,568 nehein ubel durchenneſt.
0,569 al ſo du ſin gizzeſt.
0,570 zeſtete durſtirbeſt.
0,571 ſo muͦſtu darben
0,572 aller diſer eren.
0,573 die du nu haſt.
0,574 unze du min gebot pehalteſt.”
0,575 Al%ſ daz ter waſ lebenteſ.
0,576 uliugenteſ oder genteſ.
0,577 wurm oder tiere.
0,578 dei chomen ſkiere.
0,579 dei brahte got zuͦ adame.
0,580 daz er in namen gabe.
0,581 [d]en namen den er in duͦ gab.
0,582 den habent ſi elliu unze an diſen hutigen tach.
0,583 Dvͦ ſprach aue got.
0,584 “mich nedunchet nieht guͦt.
0,585 daz ſo eine ſi der man.
0,586 wir ſculen im eine hilfe tuͦn.”
0,587 Da nach er in ane warf
0,588 einen ſlâf uile ſtarch.
0,589 daz er uon neheinem brahte.
0,590 erwachen ne machte.
0,591 ein rippe er ime nam.
0,592 uon der winſteren ſiten.
0,593 tet da uz ein wib.
0,594 adame uil nach gelich.
0,595 Alſo Adam intſpranch.
0,596 got nam daz wib. in die hant.
0,597 er leite ſi zuͦ adame.
0,598 duͦ ſprach er ſarîe.
0,599 “Ditze gebeine.
0,600 iſt min gemeine.
0,601 ditze wib luſſam.
0,602 iſt uz mir getan.
0,603 maget ſol ſi haben namen.
0,604 want ſi fone manne iſt genommen.”
0,605 V on diu ſol ieglich man.
0,606 ſinen uater ioͮch ſine muͦter lazzen.
0,607 er ſol ſi begeben.
0,608 ſol mit ſinem wibe guͦtliche leben.
0,609 ſo ſol man unt wib.
0,610 werden beidiu ein líp.
0,611 Beidiv waren ſi nachent.
0,612 ſine habeten nehein lit.
0,613 iz ne ware eben heilich.
0,614 duͦ ſi neduanch.

0,615 nehein ubel gedanch.
0,616 noch unter ire bruſt.
0,617 chom nehein ubel geluſt.
0,618 unze ſi waren wolgezogen.
0,619 weſ mahten ſi ſich duͦſcamen.
0,620 Dvͦ der ferwazen.
0,621 den man ſach niezzen.
0,622 die manech falten gnade.
0,623 der er wart ane.
0,624 duͦ begund er ime erbunnen.
0,625 der himeliſken wunnen.
0,626 in alle wiſ er ilte.
0,627 daz er in fernite.
0,628 daz er in uerretͥe.
0,629 daz er goteſ gebot nine behielte.
0,630 Der ubel atem.
0,631 fuͦr in die nateren.
0,632 daz er dar inne ſich ferhale.
0,633 daz man in niene ſahe.
0,634 daz er ſin gechoſe.
0,635 ſo haben muͦſe.
0,636 Duͦ negetorſt er den man an chomen.
0,637 forht daz er innegeruͦchte fernemen.
0,638 ob er im ieth geriete.
0,639 daz er iſ nienetate.
0,640 ob er iz an in hate er haben.
0,641 er hiez in ſinen wech ſcaben.
0,642 Duͦ genaht er ſich euen.
0,643 adameſ winegen.
0,644 andem ereſtem ſtoze.
0,645 ſprach er ir zuͦ uile ſuͦze.
0,646 Er ſprach “wanne ſageſt tu mir froͮwe.
0,647 durch welehe droͮwe.
0,648 du ioͮch der man din.
0,649 ditze obez ſulet miden.
0,650 unt ſage mir da mite.
0,651 durch waz got íuwez uerbute.”
0,652 Suie ſin fragte der ubele hunt.
0,653 iz waſ ime uile wole chunt.
0,654 ich wane er ſprach iz zediu.
0,655 uber uerleite ſiu.
0,656 daz ſine getorſten. ſprechen.
0,657 ſi haten iſ uergezzen.
0,658 ſi waren unwizzende
0,659 chomen in die ſunde.
0,660 Duͦ ſprach eua.
0,661 zuͦ dem ſlangen.
0,662 “alle diſe ere.

0,663 gab unſ got unſer herre.
0,664 daz wir hie nemen.
0,665 al deſ unſ gezeme.
0,666 unt wir ſin alleſ walten
0,667 ob wir daz eine gebot pehalten.
0,668 daz wir daz eine obez miden.
0,669 daz mugen wir lihte er liden.
0,670 er ſprach ube wir ſin gechorten.
0,671 daz wir ſa erſturben.”
0,672 Der wurm ungehiure.
0,673 ſuor uile tiure.
0,674 daz ſi nieht erſturben.
0,675 ſuie ſat ſi ſin wurden.
0,676 er ſprach “daz weiz got.
0,677 ſueleheſ tageſ ireſ werdet ſat.
0,678 deſ iſt nehein loͧgen.
0,679 iune werden offen diu oͧgen.
0,680 ſo werdet ir gote.
0,681 ſo gehorſamet íuwerme gebote.
0,682 ubel unt guͦt.
0,683 allez weiz iz iurmuͦt.”
0,684 Nu ſehet zedem uerwazen.
0,685 mit wiegetanen geheizen.
0,686 erbe ſuaich ſkiere
0,687 daz wib alware.
0,688 Vvole geloͧpte ſi ime duͦ.
0,689 daz leit gieng ire zuͦ.
0,690 ſi begunde ſcowen.
0,691 úf bideme boume.
0,692 daz obez waſ erlich.
0,693 anzeſehen zirlich.
0,694 ofte ſiz ane plicte.
0,695 aue ſa ſi nider nicte.
0,696 ſi hete michele trahte.
0,697 weder ſi tuͦn mohte.
0,698 ub ſiz name.
0,699 oder ſiz uerbare
0,700 Der geluſt ſi geduanch.
0,701 daz ſiu ir einez indie hant nam.
0,702 ſo ſi ez zedem munde bót.
0,703 óft ſiz wider zoch.
0,704 ze zelezzeſt ſi ernande.
0,705 ſbilete deme viande.
0,706 ſi genote daz virwitz.
0,707 daz ſi dar intet einen biz.
0,708 ſi gaz in halbez.
0,709 halbez tet ſiz gehalten.
0,710 ſi gieng vile balde.

0,711 gabez ir manne adame.
0,712 er ſcóup iz in den munt.
0,713 daz ríet ime der ubele hunt.
0,714 er noch ſa fragte.
0,715 wa ſi iz bráche.
0,716 er gaz daz ſín teil.
0,717 zuͦ giench in beiden daz unheil.
0,718 want ſa zeſtunte.
0,719 unt iz ime chom inden munt.
0,720 duͦ ferſtuͦnt er arman.
0,721 daz er ubele hét getan.
0,722 er begunde ſich ſcamen.
0,723 daz er nieht hét ane.
0,724 Er unt ſin wib.
0,725 cherten fon ein anderen ir lip.
0,726 daz irne wederez neſahe.
0,727 wie daz andere getan ware.
0,728 ſiſpreiten ire hente.
0,729 uber ir ſcante.
0,730 Si ilten zeinem ficboͮme.
0,731 namen der loͮbe.
0,732 zeſamene ſi ſiu ſuten.
0,733 ſo ſich wane. mit ſmelehen.
0,734 da mit ſi ſich gurten.
0,735 die ſcante ſi verburgen.
0,736 Duͦ ruwen ſi zeſpate.
0,737 ir miſſetate.
0,738 duͦ ſahen ir oͮgen.
0,739 alle die toͮgen.
0,740 der ſi ungewizzen waren.
0,741 untze ſi daz obez verbaren.
0,742 Avͦh [ez] tuͦ chom uber mittentach.
0,743 duͦ gie der almahtige got.
0,744 hinnen unt ennen.
0,745 after paradiſeſ wunnen.
0,746 Alſo in vernam.
0,747 der vile ſculdige man.
0,748 adam unt eva.
0,749 ſi purgen ſich geſuaſe.
0,750 fone goteſ geſihte.
0,751 deſ duanc ſi diu forhte.
0,752 Vuͦ ſi dancheſ newolten chomen.
0,753 ir ſculde ſich ergeben.
0,754 duͦ waſ iz ime leit.
0,755 er bedaht ir menneſcheit.
0,756 er rief uber lut.
0,757 “wa biſtu adam min trut.”
0,758 Er weſſe wole wa er waſ.

0,759 ne wan er frageteſ umbe daz.
0,760 daz er hete miſſetan.
0,761 uber iſ wolte inſine gnade gen.
0,762 heter ſo getan.
0,763 ſo warer indem paradiſo beſtan.
0,764 gothét iz verchorn.
0,765 ſo hét der tiefel ſin arbaite florn.
0,766 Duͦ er im harte.
0,767 uil trurechlichen er im antwurte.
0,768 “al ſich dine ſtimme vernam.
0,769 michel forthe mich ane chom.
0,770 want ich waſ nacchet.
0,771 duͦ barg ich mich durch not.”
0,772 Got der guͦte
0,773 ſprach nummuͦte.
0,774 “dune mahteſt dinen nacchetuͦm wizzen.
0,775 neheteſt tu deſ obezeſ in bizzen.
0,776 daz ich dir verbót.
0,777 da du ane haſt gaz den tot.”
0,778 Adam ſprach duͦ
0,779 vil unſalechlichen
0,780 “du gabe mir eine gnozzinne.
0,781 diu gab mir iz zeniezenne.
0,782 ich nehete ſín inbizzen.
0,783 nehete ſi iz é gezzen.
0,784 Dvͦ ſi mír iz bót.
0,785 duͦ az ich iz durch not.”
0,786 er wolt die ſulde wellen
0,787 uf ſine geſellen.
0,788 er want ſo inpraſte
0,789 der ſculde rache.
0,790 Vvie maht er den triugen.
0,791 der ane ſihet alle getoͮgen.
0,792 unte indie ſcult ane wal.
0,793 daz waſ dér wirſere ual.
0,794 ſam er geſtanten ware.
0,795 uber indeſ wibeſ ferbare.
0,796 Got ne redite mit adame mere.
0,797 er fragte daz wib ſarie.
0,798 wie ſi ſo getate.
0,799 daz ſi ir man ferriete.
0,800 Si tet ſame der man.
0,801 wolt ſich intſculdegen.
0,802 wal die ſcult uf die nateren.
0,803 ſprach ſihete ſie uerraten.
0,804 ſi hete ſie beſuichen.
0,805 daz ſi deſ obezzeſ heten bizzen.
0,806 Got ſprach zuͦ deme wurme.

0,807 inmicheleme zorne.
0,808 “want tu daz haſt gemachot.
0,809 nu ſolt tu ſin uerfluochot.
0,810 unter alleme daz ter lebe.
0,811 iz ke oder chreſe.
0,812 Vber dine bruſt ſolt tu gen.
0,813 die erde muͦſt tu ezzen.
0,814 al din leben.
0,815 muͦzeſt tu dich ſo tragen.
0,816 Vuo joͮch daz wib.
0,817 tribet iemer zeinanderen nit.
0,818 noch unter iureme chunne.
0,819 niemer gefehede zerinne.
0,820 Getritet ſi dir daz hoͮbet.
0,821 ſa ſi dich getoͮbet.
0,822 du lageſt ire verſene.
0,823 daz tu ſie megeſt gehecchen.”
0,824 Ich wane aller dinge.
0,825 daz hoͮbet ſi anegenge.
0,826 unt deſ libeſ ente.
0,827 da diu verſe erwinte.
0,828 So der man wirt getoͮffet.
0,829 ſo ist er aller ſiner ſunten beſtroͮffet.
0,830 ſo iſt er reine.
0,831 an alle meile.
0,832 ſo beginnet ſín varen.
0,833 der é verriet adamen.
0,834 ſo beginnet er ime liuben.
0,835 deſ er chumet in riuwe.
0,836 er beginnet ime ſuͦzzen.
0,837 daz [er] ubele mach gebuͦzzen.
0,838 manech falte ſunte er ime ratet.
0,839 an ethliche er in verleitet.
0,840 Den einen wirfet er ane gluſt.
0,841 deſ huͦreſ achuſt.
0,842 daz er aller prinnet.
0,843 unz er daz wib gewinnet.
0,844 den magettuͦm er fliuſet.
0,845 daz engeliſke leben er verchiuſet.
0,846 ſo hat er ſich gemeilegot.
0,847 der tiufel deſ lachot.
0,848 ſo iſt er unreine.
0,849 ſone hat er gemaine.
0,850 mit heligen chinden.
0,851 noch mit mageden den iungen.
0,852 die mit ſante marien.
0,853 al zane ſint in froͮden.
0,854 ſo die mit rehte ſint.

0,855 die den tiufel uber wintent.
0,856 So inder gluſt geduinget.
0,857 daz er ſinen magtuͦm zebrichchet.
0,858 unt er denne uerſtet.
0,859 wie lutzel guͦteſ er dar ane hât.
0,860 ſo beginnet ime gollen.
0,861 daz er ſich hât pewollen.
0,862 uil harte in amerot
0,863 uil riuwechclichen er ſuftet.
0,864 Afer iſt iz umbe die riuwe.
0,865 ſaman ein gezartez tuoch wider zeſamene ſiuwe.
0,866 daz tuͦch ſtuͦnte michel baz.
0,867 unzez ganz waſ.
0,868 ſwie wol ez werde gebuͦzet.
0,869 den ſiut man da chiuſet.
0,870 Och neſtet ez porlenge.
0,871 é deſ gluſteſ geduenge.
0,872 in auer ane gat.
0,873 daz er alſame tuͦt
0,874 So er ſich denne ueſcamet.
0,875 got er frauelichen uemanet.
0,876 ſo fliezzet er ſich danne.
0,877 waz er wibe gewinne.
0,878 ſone dunchet ín nieht gnuch.
0,879 daz er ſelbe iſt tot.
0,880 é er mit ime erſtarbet.
0,881 al die er fercharget.
0,882 die wole mahten geneſen.
0,883 ober ſich ire wolte intweſen.
0,884 der geſtet er aller inrede.
0,885 ſeher waz ſin denne werden mege.
0,886 Ettelichen man
0,887 ilet der ſatanaſ bewellen
0,888 cheren abder guͦte.
0,889 mit ſtarchem ubermuͦte.
0,890 etſlichen mit kire.
0,891 den anderen mit nide.
0,892 etlichen er inzundet.
0,893 daz er lihte zurnet.
0,894 mit miſlichen ſculden.
0,895 ilet er menneſken pewellen.
0,896 der er doch mit puͦzze.
0,897 dar nach chumet ze antlazze.
0,898 Mit ſo getaneme nide
0,899 get er unſ mite alle wile.
0,900 daz er unſ îe die ſunde liubet.
0,901 unze unſ pegrifet der tót.
0,902 daz wir ungebuͦzte.

0,903 werden ſine gnozze
0,904 ſo hât er unſ uol laget.
0,905 an die uerſene gehekchet.
0,906 Gublten wir ime daz hoͮbet treten.
0,907 ſo mohten wir unſ ſin erretten.
0,908 ſo er unſ aller eriſt riete.
0,909 die ubeltate.
0,910 daz wir in uerwiezzen.
0,911 zuͦ unſ niene liezzen.
0,912 ſo trâten wir ime daz hoͮbet.
0,913 ſo ware er ſciere getoubet.
0,914 Dvͦ got inſo micheleme zorne
0,915 gefloͮchote deme wurme.
0,916 unt forbedahte
0,917 die manegen nôta.
0,918 die menneſke ſolten liden.
0,919 duͦ beiter eine wile.
0,920 ob der man iouch daz wib.
0,921 wolten dannoch lazzen ir ſtrit.
0,922 ube ſi in gnade wolten gan.
0,923 deſ inware geſcehen.
0,924 ub ſi iahen.
0,925 daz ſi ſculdich waren.
0,926 ſo wolt er uerchieſen ir ſculde.
0,927 wolte ſilazen haben ſine hulde
0,928 Leider ſine wolten.
0,929 wante ſine ſolten.
0,930 in ir alten rede ſi ſtuͦnten.
0,931 die ſult ûf eine ander wullen.
0,932 ſine wolten ſich ergeben.
0,933 deſ muzzen wir den ſcaden haben
0,934 Duͦ got gnuͦch lange gebeit.
0,935 duo ſprach er deme wibe manech leit.
0,936 er ſprach ſcarfere worte
0,937 ſuenne ſi ſuanger wurte.
0,938 é ſi gebare.
0,939 daz der ſere uileware.
0,940 dei ſi ane ire libe
0,941 emzege muͦſe liden.
0,942 Da zuͦ ſprach er ſi ſcolte im ſin untertan.
0,943 ſwi er wolte mit ir gabaren
0,944 Sine zuͦ adame chert er ſich duͦ.
0,945 er ſprach ime zuͦ.
0,946 der gnadige herre.
0,947 rafſt inen file ſere.
0,948 “Nu du mich newolteſt fernemen.
0,949 unt gernere uolgoteſt diner chonen
0,950 daz tu daz obez anewurde.

0,951 daz ich dir ferbot bideme geſunde.
0,952 nu haſt tu alſo getan.
0,953 ſo der fluͦch uber dich muͦz gan.
0,954 Suaz tu hinne fure gizzeſt
0,955 uil harto duz garneſt.
0,956 du muͦſt mit arbeiten.
0,957 allen din líp leiten.
0,958 [H]iuffolter unt dorne
0,959 wucheret dir diu erde.
0,960 deſ chruteſ muͦſt tu dich tragen.
0,961 daz muͦz tu ſelbe graben.
0,962 Vile dicho muͦz ſuitzen.
0,963 inder ſunnen din antluze.
0,964 é du garbeiteſt daz prot.
0,965 da du mit fertribeſt hungereſ nót.
0,966 unz duerſtirbeſt.
0,967 unt ze erde wirdeſt.
0,968 dannen du wurde genomen.
0,969 want du ware ein ſtoͮp.
0,970 ſo ſolt tu zuͦ aſken werden oͮch”
0,971 Duͦ dei wenigen liute.
0,972 fluren daz engliſke gewate.
0,973 unt nacchet waren.
0,974 inſuntlichen gebaren.
0,975 unt ſi in dem paradiſe
0,976 weſen nemuͦſen.
0,977 der gnadige got.
0,978 ir îewedereme einen pellez gap.
0,979 getan uz fellen.
0,980 daz ſiu der uroſt nemahte cholen.
0,981 Duͦ er ſíun angelegete.
0,982 ich weizer aua ſa redete.
0,983 “Sehet nu iſt adam
0,984 unſ glich worden.
0,985 nu weiz er ubel unte guͦt.
0,986 nu iſt er alſe got.
0,987 Nu ſculen wir behuten.
0,988 mit unſer wi\sheite.
0,989 daz er deſ obezeſ ieth gechore.
0,990 dannen ín der tót ferbere.
0,991 ſo muͦz er iemer leben.
0,992 in wize weſen.
0,993 Pezzer iſt daz er ſterbe.
0,994 unt ſin ſculde ſo gerochen werde.
0,995 denner werde untotlich.
0,996 unt iemer uber inge der grich.”
0,997 Duͦ er ſidere wun none beſtiez.
0,998 ich weiz er ſi uz deme paradiſe liez.

0,999 uile hart amerende.
0,1000 inditzellende.
0,1001 Wer mach ſín ſo herte.
0,1002 daz ín nine ſteche andaz herze.
0,1003 daz durch ſo boſen ſtrít.
0,1004 den adam héte unt ſin wib.
0,1005 almanchunne
0,1006 ſol darben ſolehere wunne.
0,1007 Da bi megen wir nemen pilede.
0,1008 daz wir nechomen hinze himele.
0,1009 unz wir die ſunde nieht begeben.
0,1010 unt an dem ſtrit ſtreben.
0,1011 daz unſ daz lichet.
0,1012 da unſ ter tiefel mit beſwichet.
0,1013 daz unſech daz tunchet guͦt.
0,1014 da wir mite garnen den tot.
0,1015 Ware denchen wir armen.
0,1016 daz wir got ferchergen.
0,1017 daz er nieht erchenne.
0,1018 unſer hinter ſk renchen.
0,1019 daz wir in megen triugen.
0,1020 mit unſeren lugen
0,1021 Wir choden unſech riuwe.
0,1022 mit micheler untriuwe.
0,1023 die manegen unfrume.
0,1024 die wir getan haben wider ime.
0,1025 unte ne wellen ſi doch nieht lazzen.
0,1026 noch warlichen poͮzzen.
0,1027 daz iſt al ein ſpot.
0,1028 deſ peleget ſich got.
0,1029 Dvͦ got euen unt adamen.
0,1030 im daz paradiſum hiez rumen.
0,1031 duͦ hiez er den engel cherubin.
0,1032 da fore ſten werigen.
0,1033 mit furinime ſuerte.
0,1034 daz er daz pewarte.
0,1035 daz terniemen inchome.
0,1036 der deſ wuͦchereſ gename.
0,1037 da mannegelich.
0,1038 abe wurde untotlich.
0,1039 want er daz wolte úf ſcalten.
0,1040 zebezzereme zite gehalten.
0,1041 want er wolt fone wibe werden geborn.
0,1042 unte ane dem holze der martire gechron.
0,1043 daz er den dar ana uerchargte.
0,1044 der unſ an deme holze bevalte.
0,1045 daz der adameſ uál.
0,1046 der é gie uber al.

0,1047 uertiligot wurde andeme goteſ tôde.
0,1048 der aller ſunde waſ ane.
0,1049 deſ choden wir al zeſamine.
0,1050 lauſ tibi domine.
0,1051 Adam ſin wib erchande.
0,1052 ſo noch ſite iſt indemo lande.
0,1053 er hete mit ir minne.
0,1054 ſo man noh ſpulget hinnen unt ennen.
0,1055 daz nebenam ire uroſt noh hunger.
0,1056 ſine wurde eineſ chindeſ ſwanger.
0,1057 ê ſi den gebare.
0,1058 ſo ward ire ofto ſware.
0,1059 manigeſ ſi geluſte.
0,1060 ſwelihiz ſi dere verwiſkte.
0,1061 daz tet ire uile we.
0,1062 alſo got ire fore ſagete ê.
0,1063 ſochom ſi in unmaht.
0,1064 ſo waſ churz ire chraft.
0,1065 ſo waſ ſi fure tot.
0,1066 daz waſein michel not.
0,1067 daz treipſalle
0,1068 neun manode uolle.
0,1069 ſo nie nehein tach
0,1070 churzer noh langer gelach.
0,1071 ſine wante wenegez wib.
0,1072 daz ſi begeben muͦſe den líp.
0,1073 daz muͦſe ſo ſin.
0,1074 want ir da zuͦ drote unſer trehten.
0,1075 Vvante ne waſ ſi ime geuallen an den fuͦz.
0,1076 unt hate ime gechlaget ir gruͦz.
0,1077 lieze ſi der zahere nieht beturen.
0,1078 unz iz ime maht erbarmen.
0,1079 hete ime weinnent angelegen.
0,1080 unz er ire ſculde hate uergeben.
0,1081 hate doch geſprochen.
0,1082 daz ſi ſin gebot hate uerbrochen.
0,1083 iz ruwe ſi harte.
0,1084 ſi buͦzt iz gerne.
0,1085 ir war oͮch daz leit.
0,1086 daz ſi ir man ferriet.
0,1087 heten ainen anderen geraten.
0,1088 daz ſi beidiu antlazeſ paten.
0,1089 ia ware ſo michel ſin gnade.
0,1090 daz dar an ne ware nehein tuâla.
0,1091 er nehete iniz fergeben.
0,1092 ſo mahten ſi mit gnaden hiute leben.
0,1093 Gnuͦch haben wir in ferwizen.
0,1094 wolte wir unſech ſelben da bi pezzeren.

0,1095 leider wir netuͦn.
0,1096 mit willen noh mit werchen.
0,1097 want wir tuelen
0,1098 neheine wile. unſ pewellen
0,1099 mit huͦre ioͮch mit nide.
0,1100a mit ubermuͦte ioͮch mit kire.
0,1100b So wir geſtiften dei menegen leit.
0,1101 ſo birn wir alſo gemeit.
0,1102 ſam unſ wole ſi geſcehen.
0,1103 ſone welle wirſ in bihte iehen.
0,1104 ſuſ in ruͦme
0,1105 fermezze wir unſ danne gnuͦge.
0,1106 Dohine uber lanch.
0,1107 ſo ſol got ſin indanch.
0,1108 ube wir zeinem phaffen chomen.
0,1109 bitten ín unſer biht fernemen.
0,1110 ſumelichez wir ſagen.
0,1111 ſumelichez wir ferdagen.
0,1112 gote wir da liugen.
0,1113 unſ ſelben triugen.
0,1114 Sogibet er unſ puozze.
0,1115 mit der ſuntone antlazze.
0,1116 der wir im beiahen.
0,1117 nieht der wir uber huͦben.
0,1118 die muͦzzen wir dane tragen.
0,1119 daz wirre antlaz niene haben.
0,1120 Got weiz ſelbe
0,1121 al unſer ſculde.
0,1122 wir netuͦn nieht ſo getoͮgen.
0,1123 deſ wir im mugen ferloͮgen.
0,1124 newan daz im liep ware.
0,1125 daz ſich menneſke ergabe.
0,1126 ſiner ſculde.
0,1127 daz er ime gabe ſine hulde.
0,1128 Nu gnade unſ got allen
0,1129 ube wir geuallen.
0,1130 ſo wir alzane tuͦn.
0,1131 daz ſín der tiufel negwinne ruͦm.
0,1132 daz wirz ferdagen. unz an den ente.
0,1133 daz er ſín werde mendente.
0,1134 wir ſculniz é beruͦgen.
0,1135 uil warlichen beriuwen.
0,1136 mit warer puͦzze.
0,1137 chomen zantlazze.
0,1138 ſculen den ſcenten.
0,1139 der unſ ferleitte mit den ſunten.
0,1140 daz geruͦche du trehtin
0,1141 ſenten in allere chriſtene ſin.

0,1142 Dvͦ deſ zit waſ.
0,1143 adameſ wib deſ chindeſ gnaſ
0,1144 ſi gebareinen ſun.
0,1145 den hiez ſi kain.
0,1146 chot ſi hat in beſezzen.
0,1147 mit micheleme ſmerzen.
0,1148 Duͦ oͧch deſ zit chom
0,1149 einen anderen ſun ſi guan.
0,1150 abel ſi in en namote.
0,1151 lutzel an im habete.
0,1152 Duͦ dei chint gewuͦhſen.
0,1153 daz ſi ſich ferwiſten.
0,1154 kain wart uile wacher.
0,1155 zepuwene den accher.
0,1156 ſumer unt winter
0,1157 waſer uil munter.
0,1158 frûge zeſiner howen.
0,1159 er wolt ſih ſiner arbeite froͮwen.
0,1160 dorn unt bramen.
0,1161 ilt er uz prechen.
0,1162 den accher er furbte.
0,1163 daz deſte baz dar ane wurte
0,1164 ein iegelich chorn.
0,1165 da é ſtuͦnt hiuffolter unte dorn.
0,1166 Er phlanzote ſinen garten.
0,1167 mit miſlichen chruten.
0,1168 dar ſich mit nerte.
0,1169 dem hunger ſich mit werte.
0,1170 Hirſ unt ruͦbe
0,1171 wân er oͮch uͦpte.
0,1172 der îewederez iſt guͦt.
0,1173 uz hirſe man den prien tuͦt.
0,1174 aue nemach ich wizzen.
0,1175 wie ſi dannoch machoten ir ezzen
0,1176 niwan ich fant geſcriben.
0,1177 daz ſi den hunger mit chrute fertriben.
0,1178 der da zuͦ hate prot unt wazzer.
0,1179 der negerte wirtſcefte bezzer.
0,1180 Die milich ſi oͮch nuzzen.
0,1181 mit den uellen ſich ruſten.
0,1182 in waſ bi den ziten.
0,1183 ſam nu iſt ſumelichen liuten.
0,1184 die fon richtuomen
0,1185 zarmoten choment.
0,1186 die nechunnen puwen.
0,1187 die ſehent menege riuwe.
0,1188 die indanc muzen nemen.
0,1189 ſuaz in got geruchet geben.

0,1190 ſame tet adam.
0,1191 ioͮch ſin wib luſſam.
0,1192 muͦſen mit armuͦte.
0,1193 liden ire note.
0,1194 Der iunger bruder.
0,1195 huͦte der lember.
0,1196 er nechunde nieht puwen.
0,1197 er neſpulgte untriuwe.
0,1198 induhte durch guͦt.
0,1199 ſo man im gab milich unte prôt.
0,1200 ſo gieng er den tach langen.
0,1201 da uz inder ſunnen.
0,1202 daz fihe er zeſamene treip.
0,1203 daz neheinez da uze beleip.
0,1204 er nebrahte iz heim widere.
0,1205 ſo diu ſunne gie zeſedele
0,1206 Dvͦ wurten die brudere unter in.
0,1207 eineſ tagedin deſ inein.
0,1208 daz ir îewederer name.
0,1209 ſineſ guͦteſ ſo file ingazâme.
0,1210 unt ſi gote oppheroten.
0,1211 mit diu ſi heten.
0,1212 ſi wolten ſich im gerne genahen.
0,1213 uber ir oppher geruͦcht inphahen.
0,1214 daz in deſte baz dige.
0,1215 al deſ er inuerlihe
0,1216 Kain unt ſin bruder.
0,1217 prahten ir oppher.
0,1218 kain waſ ein accherman.
0,1219 eine garb er nam.
0,1220 er wolte ſie oppheren.
0,1221 mit eheren ioͮch mit agenen.
0,1222 daz oppher waſ ungename.
0,1223 got newolt iz inphahen.
0,1224 Abel waſ einvaltich unt ſemfter.
0,1225 er hielt ſiniu lember.
0,1226 an nehein ubel er nedahte.
0,1227 ein lam zopphere brahte.
0,1228 [G][ot] inphie daz lamp.
0,1229 unt weſſe imeſ michelen danch.
0,1230 kain der nît ane gîe.
0,1231 daz antlutze im inphiel.
0,1232 Dvͦ ſprach unſer trehten.
0,1233 “umbe waz zurneſtu kain.
0,1234 du biſt uil bleich.
0,1235 zuͦ dinem pruͦder iſt dir leit.
0,1236 Vvil du wol tuͦn.
0,1237 deſ uindeſtu lôn.

0,1238 haſt andereſ gedaht.
0,1239 deſ wirt oͮch rât.
0,1240 ich lazze dir den zugel.
0,1241 ze tuͦnne guͦt oder ubel.
0,1242 alſo dich gezimet.
0,1243 denent ez genimet”
0,1244 Dvͦ kain gehorte.
0,1245 war iz got cherte.
0,1246 uil hart er irbleich.
0,1247 uil balder dane ſtraich.
0,1248 nîdeſ waſ er uoller.
0,1249 er ſprach zuſinem bruͦder
0,1250 “nemagen wir hin uz gân.
0,1251 waz ſul wir hîe langere ſtan.”
0,1252 zeuelde ſi giengen.
0,1253 mit ungelichem willen.
0,1254 da ſluͦch kain.
0,1255 abel den bruͦder ſin.
0,1256 da huͦp ſich der nît.
0,1257 der richſinot iemer ſît.
0,1258 Dvͦ ſprach unſer trehtin.
0,1259 zuͦ dem unſaligen kain.
0,1260 “ſagme ane weniger.
0,1261 ware haſt du getan dinen bruͦder.”
0,1262 er chod neweſſe.
0,1263 noh ſin huͦten neſolte.
0,1264 Duͦer balch ſich ſin ſere.
0,1265 unſer aller herre.
0,1266 er chod “waz haſt du getan.
0,1267 nehorteſt du mich ane ruͦffen.
0,1268 dineſ pruͦdereſ pluͦt.
0,1269 deme du haſt getan den tôt.
0,1270 diu erde iſt uerfluchet.
0,1271 diu é waſ rein unt maget.
0,1272 diu uone dinen hanten.
0,1273 dineſ pruͦdereſ pluͦt hat uerſlunten.”
0,1274 Dvͦne wolt er in nieht flîeſen.
0,1275 er hiez ingen puͦzen.
0,1276 ſin zeichen er im gab.
0,1277 daz ime niemen tate deheinen ſlach
0,1278 duͦ muͦſer ſin fluhtiger unt wadalere.
0,1279 ze uile manegeme iare.
0,1280 ſin puͦze newaſ porguͦt.
0,1281 ubel waſ ſin herze ioͮch ſin muͦt.
0,1282 er lerte ſiniu chint
0,1283 dei zoͮber dei hiute ſint.
0,1284 duͦ wurten die ſcuzlinge.
0,1285 glich deme ſtamme.

0,1286 ubel wuͦcher ſiparen.
0,1287 dem tiuele uageten.
0,1288 Adam hiez ſi miden wurze.
0,1289 daz ſinen newurren an ir geburte.
0,1290 ſîn gebot ſi uerchurn.
0,1291 ir geburt ſi flurn.
0,1292 dei chint ſi gebaren.
0,1293 dei unglich waren.
0,1294 ſumeliche heten hoͮbet ſam hunt.
0,1295 ſumeliche heten an den bruſten den munt
0,1296 anden ahſelun dei oͧgen.
0,1297 dei muͦſen ſich deſ hoͮbteſ geloͮben.
0,1298 ſumeliche heten ſo michel oren.
0,1299 daz ſi ſich da mite dachten.
0,1300 Etlicher het einen fuͦz
0,1301 unt waſ der uile grôz.
0,1302 da mite lîuf er ſo balde.
0,1303 ſam daz tier da zewalde.
0,1304 Etlichiu par daz chint.
0,1305 daz mit allen uieren gie ſam daz rint.
0,1306 Svmeliche flurn pegarewe.
0,1307 ir ſconen varwe.
0,1308 ſi wurten ſuarz unt egelich.
0,1309 den iſt nehein liut gelich.
0,1310 dei oͮgen in ſcinent.
0,1311 die zêni glîzent.
0,1312 ſwenne ſi ſi lazent plecchen.
0,1313 ſo mahten ſi ioͮch den tiufel ſcrechen.
0,1314 die afterchomen an in zeigtun.
0,1315 waz ir uorderen garnet heten.
0,1316 alſolich ſi waren innen.
0,1317 ſolich wurten diſe uzzen
0,1318 Adam auer einen ſun guan.
0,1319 ſeth genanten.
0,1320 der wart guͦt unt kereth.
0,1321 ern uͦpte nehein unreht.
0,1322 er guan dei chint
0,1323 dei got liep hiute ſint.
0,1324 al daz ſi taten.
0,1325 in goteſ lop ſiz cherten.
0,1326 ſo liebe dienoten ſidir trehtin.
0,1327 daz du ſi hiezze chint din.
0,1328 mit dem tiuren miltnamen.
0,1329 waren ſi uon kaîneſ chinden geſceiden.
0,1330 der vater hiez belial.
0,1331 daz ist der leidige tiefal.
0,1332 der adamen uerſcunte.
0,1333 andie aller êriſten ſunte.

0,1334 der ime deſ paradiſeſ irbunde.
0,1335 und allem manchunne.
0,1336 den ſin ſelbeſ ubile
0,1337 uertreib uone himele.
0,1338 der negunde unſ deſ nieht.
0,1339 daz wir habeten daz ewige lieth.
0,1340 daz er floſ durch ubermuͦt.
0,1341 do er weſen wolde ſame got.
0,1342 der geriet ouch kain.
0,1343 daz er ſluͦĝ den bruͦder ſin.
0,1344 Sconiv wib wurden
0,1345 under kaîneſ geburte.
0,1346 ſwie ubel ſi waren.
0,1347 ſo waſ in doch got gnâdich.
0,1348 er machote ſi ſcône unte luſam.
0,1349 obe ſî iſ ime wolten danchen.
0,1350 [D]o dei goteſ chint geſahen.
0,1351 deſ tieueleſ chint ſo wolgetane.
0,1352 zeſamene ſi gehîten.
0,1353 micheliu chint gewunnen.
0,1354 gigante die mâren.
0,1355 allez ubel begunden ſi mêreN.
0,1356 So begunde unſeren trehtin.
0,1357 uile harte riuwen.
0,1358 daz er îe geſcûͦf den man.
0,1359 nach ſinem bilde getan.
0,1360 iz roͮwin uone herzen.
0,1361 unde begunde in harte ſmerzen.
0,1362 die er geſcuͦf zeeren.
0,1363 daz die deme tieuele ſolden werden.
0,1364 do wart ime zemuͦte.
0,1365 daz er mit der ſinuluͦte.
0,1366 die werlt wolte ferlieſen.
0,1367 daz ir niene ſolde beſten
0,1368 Noe waſ ein guͦt man.
0,1369 drî ſune er gewan.
0,1370 den choſ er ime zetrûte.
0,1371 uz andereme liute.
0,1372 deme chlagete er dei leit.
0,1373 dei der waren. in der werlte breit.
0,1374 er ſprach nuſi an in niene wolten denchen.
0,1375 er wolte ſi mit der ſinulôͮte irtrenchen.
0,1376 ER hiez noen wurchen ein arche.
0,1377 uile wunderen ſtarche.
0,1378 driu hunderet elline lanch.
0,1379 daz dar inne ware gewaltiger ganch.
0,1380 unte hiez ſi an der ſîten.
0,1381 machen finf zich elline wît.

Referenzkorpus Mittelhochdeutsch v2.0 (https://linguistics.rub.de/rem) 29

https://linguistics.rub.de/rem


M088: Wiener Genesis Diplomatischer Lesetext

0,1382 ouch duhte in genuͦge.
0,1383 ube ſi hate drîzzech elline an der hohe.
0,1384 daz er ſi ouch ſo worhte.
0,1385 daz ſi uerwerden nedorfte.
0,1386/87 ſo uaſte hiez er ſi chlampheren unde lîmen.
0,1388/89 daz ſi der fluͦte vreiſe er liden mahte.
0,1390 unte er dar ín nâme.
0,1391 alleſ deſ der lebentik ware.
0,1392 reineſ ſibeniu.
0,1393/94 unreineſ ſibeniu. iegelicheſ niene wan zwiſckiu.
0,1395 Ich waiz er inder arche.
0,1396 drî ſolare worhte.
0,1397 indeme nideriſten [gademe]
0,1398 waren. aller uogele gechrademe.
0,1399 inder arche hohe.
0,1400 waſ noe unte ſîn gezohe.
0,1401 er unde ſin chone.
0,1402 ſine ſnúre unde ire wine.
0,1403 Uierzech tage unde uierzech naht.
0,1404 der regen nîene gelach.
0,1405 ûf taten ſih deſ himeleſ holer
0,1406 daren gagen ſwitzten dei teler.
0,1407 daz wazzer floz uber al.
0,1408 iz fulte berg unde tal.
0,1409 dei gebirge do ſunchen.
0,1410 dei lûte elliu ertrunchen.
0,1411 So der regen begunde ſtillen.
0,1412 unde dei wazzer bigunden uallen.
0,1413 noe einen raben ûz ſante.
0,1414 an eineme âſa ér erlante.
0,1415 do ſante er ûz eine tûben.
0,1416 âne der untriuwen gallen.
0,1417 diu brahte ein olezwi.
0,1418 da chôſ er ſâ bî.
0,1419 daz diu fluͦt fure waſ.
0,1420 do beit er unz er chôſ poͧme unde graſ.
0,1421 Vz gie do noe mit ſinen chinden
0,1422 ioͮch mit ire wiben.
0,1423 do lîz er ûz tier unde wurme.
0,1424 fihe ioͮch gefugele.
0,1425 er ſprach “gêt an dîe erde.
0,1426 unde îlet daz uwer uile werde”
0,1427 Do diu flûͦt fure wart.
0,1428 unde diu arche ſtuͦnt inmonte ararat.
0,1429 do brahte noe
0,1430 gote ſin oppher.
0,1431 daz oppher ſtanch ſuͦzze.
0,1432 ich weiz er ime do gehiez.

0,1433 daz er niemmer mêre
0,1434 die wærlt flure mit wazzere.
0,1435 unde ſegenote noe.
0,1436 mit alleme ſineme dinge.
0,1437 unde ſprach ſwer den anderen irſluͦge.
0,1438 daz der dei wîze lîden muͦſe.
0,1439 nehein an der wîze.
0,1440 ne ware daz er daz ſelbe muͦſe liden.
0,1441 Da nah gehiez got noe
0,1442 unde têt iſ ime ueſte.
0,1443 daz er wolte haben minne
0,1444 zuͦ allem manchunne.
0,1445 daz er ze zeichene hête.
0,1446 ſuenne iz wolchenote.
0,1447 unte der regen poge.
0,1448 unſ ſuebet obe.
0,1449 daz der wâre ſcône.
0,1450 zeichen ſiner minnone.
0,1451 daz wir dannoch zwiuilen neſcolten.
0,1452 erne wolte unſ gehalten.
0,1453 ouch hôrt ich ſagen.
0,1454 daz man ſin nieht inſehe drizzich iâr vor deme ſuͦntage.
0,1455 Daz zeichen iſt alſo luſam.
0,1456 daz ſtât alſo unuerborgen.
0,1457 daz iſt grûͦne unde rôt.
0,1458 daz bezeichent wazzer unde bluͦt.
0,1459 dei chriſte uz der ſîte fluzzen.
0,1460 dô ſí ime mit ſpere wart durchſtochen.
0,1461 uon diu ſculen wir miſkan.
0,1462 zuͦ dem wazzere den win.
0,1463 ſuenne man die miſſe ſinget.
0,1464 unde der goteſ martere gedenchet.
0,1465 daz wirt zeware.
0,1466 ze bluͦte uf dem altare.
0,1467 Mit deme ſelben bluͦte.
0,1468 gewinnen wir widere die toͮffe.
0,1469 die wir ſo dikche ulieſen.
0,1470 ſo wir unſ mit ſunden bewellen.
0,1471 die riuwigen zahire.
0,1472 gebent unſis die toͮffe widere.
0,1473 daz ſi daz helle uîur erleſkent.
0,1473a [von] [ſunden] [unſ ] [waſchent]
0,1474 Noe begunde do buwen.
0,1475 ſinen wingarten phlanzen.
0,1476 deſ wineſ wart er trunchen.
0,1477 do gieng er ſlâfen.
0,1478 ich weiz ſîn ſun cham.
0,1479 in allen gahen. dar chom.

0,1480 er ſach in blekchen.
0,1481 er newolte in dekchen.
0,1482 er ſach ſine ſcante.
0,1483 ſpottende er dane wante.
0,1484 ſine hende ſluͦg er zeſamine.
0,1485 ſineſ uater honde hete er zegamine.
0,1486 ſinen bruͦderen er ſagete.
0,1487 waz er geſehen habete.
0,1488 ſinen uater likken.
0,1489 under den beinen blekchen.
0,1490 Dine bruͦdere sêm unde iaphêt.
0,1491 die newaſ ſin gamen nieht.
0,1492 ſinamen ein lachen.
0,1493 hinten uber ahſale.
0,1494 uorne burgen ſi ſich uil geware.
0,1495 ruckelingen giengen ſi dare.
0,1496 daz lachen wurfen ſi in ubere.
0,1497 unde cherten uile balde widere.
0,1498 dane begunden ſi gahen.
0,1499 daz ſi die ſcante neſahen.
0,1500 und in leit ware.
0,1501 ubez ander ieman ſâhe.
0,1502 Do noe er wachete.
0,1503 und uil rehte ureſcete.
0,1504 wie cham hete getan.
0,1505 do er inſach plekchen.
0,1506 ich weiz er in ueruluͦchete.
0,1507 mit aller ſiner afterchunfte.
0,1508 er hiez ſi ſcalche ſin.
0,1509 dienen ſinen bruͦderen.
0,1510 Die anderen zwene er wihte.
0,1511 zuͦ urîeme lîbe.
0,1512 ſi waren in gezelten.
0,1513 ſo herren ſcolten.
0,1514 daz ſi ſelbe unde ir wib.
0,1515 inallen dingen wa ren ſalich.
0,1516 noch ire chinden.
0,1517 niemmer guͦteſ ſcolte zerinnen.
0,1518 unde ire ſcalche waren.
0,1519 die cham unde ſiniu chint gebaren.
0,1520 Suelihe biden zîten.
0,1521 ir uorderen gewihten.
0,1522 den gab diu erde
0,1523 gnuͦg deſ dar ane ſolte werden.
0,1524 garten unde obez poͮme.
0,1525 namen ouch der wibe goͮme.
0,1526 roſ unt rinder.
0,1527 manech uihe ander.

0,1528 wart uile barig.
0,1529 in alle wiſ waren ſi ſalik.
0,1530 [V]one chameſ ſculde.
0,1531 wurden allereriſt ſcalche.
0,1532 ê waren ſi alle.
0,1533 eben urî unde edele.
0,1534 châmeſ huͦheſ unde ſpotteſ.
0,1535 uile manige inkulten deſ.
0,1536 Auch eniſt nieman ſo ummare.
0,1537 ſo der nîtſpottare.
0,1538 der ime daz zefrumikheite zuhet.
0,1539 daz er ſinen tiureren beliuget.
0,1540 ſo mach man den boſen.
0,1541 aller lihteſt chieſen.
0,1542 wande nehein frum man.
0,1543 ſpulget den anderen honen.
0,1544 Do noeſ chint begunden.
0,1545 an ire geburte ſich meginen.
0,1546 do newurten ſi alle nieht guͦt.
0,1547 ſumeliche uerleite diu ubermuͦt.
0,1548 daz ſi ſich wolten mâren.
0,1549 in die werlt wite.
0,1550 ſi namen ziegel unde ander geziuge.
0,1551 unde begunden wurchen ein urre.
0,1552 einen michelen turn.
0,1553 da huͦp ſich ein grozer ſturm.
0,1554 Do wiſſe unſer trehtin.
0,1555 den nieht inmach uerholn ſin.
0,1556 ube ſi iz mit der chrefte uol tâten.
0,1557 daz ſal die werlt zeſtorten.
0,1558 dannoch waſ ein zunga.
0,1559 in allem manchunne.
0,1560 do machote er dar uz.
0,1561 zuo unde ſibenzich.
0,1562 daz der manne nehéin.
0,1563 die da worhten den ſtein.
0,1564 uernemen nemahte.
0,1565 waz der ander ſagate.
0,1566 ſo einer den ſtein wolte.
0,1567 ſo wante diſer daz er den chalk bringen. ſolte.
0,1568 uile harte ſi zewurfen.
0,1569 nieht mere ſi neworhten.
0,1570 deſ gezimbereſ waſ ente.
0,1571 der turn heizet ſcante.
0,1572 uon diu daz die da geſcendet wurden.
0,1573 die wider gote da worhten.
0,1574 [A]fter noeſ lîbe
0,1575 in dem zehenten geſlahte.

0,1576 do wart geborn ein man.
0,1577 geheizen abram
0,1578 der daz chunne uber guldete.
0,1579 mit guͦte ioͮch mit gedulte.
0,1580 ich ſage iz iw zware.
0,1581 ſin wib hiez sara.
0,1582 dei zuei hiwen.
0,1583 begunden gote lichen.
0,1584 er waſ ime gehorſam.
0,1585 al deſ er in hiez tuͦn.
0,1586 Got hiez inſinlant rûmen.
0,1587 ſprah er ſcolte alſua puwen.
0,1588 uon ſineme chunne.
0,1589 ſo uerre inunchunde.
0,1590 ſprach er wolte ime da geben.
0,1591 daz er iemer mit eren mahte leben.
0,1592 Er gloͮpte ime daz uile gerne.
0,1593 unde uuͦr uon den ſinen uile uerre.
0,1594 zeinem anderen lande.
0,1595 da in niemen erchande.
0,1596 got in da beruͦhte.
0,1597 wande er iz uerre an in ſuͦhte.
0,1598 Do beſaz [er] diu erda.
0,1599 da newolt nieht ane werden.
0,1600 abram duanch der hunger.
0,1601 do ſuͦht er ſtat andere.
0,1602 mit wibe ioͮch met gewande.
0,1603 fuͦr er ze egipte lande.
0,1604 ſin wib waſ uile ſcone.
0,1605 er uorhte daz ime dannen ſcade chome.
0,1606 der man liſtiger
0,1607 hiez ſi choden ſi ware ſîn ſueſter.
0,1608 daz tet er umbe daz.
0,1609 daz er durch ſi ne habete haz.
0,1610 Ich weiz ſi ime ſi namen.
0,1611 ſi brahten ſi uure den chunich heren.
0,1612 er wolte ſi haben ze wibe.
0,1613 unde tet ime durch ſî uil zeliebe.
0,1614 Suie here der chunich ware.
0,1615 daz waſ got bormare.
0,1616 durch deſ uberhuͦreſ ſunde.
0,1617 uile manige cheſtige er în ane ſante.
0,1618 unze ime der chunich gedahte.
0,1619 deiz ime durch daz wib geſcâhe.
0,1620 Do hiez er ime gewinnen.
0,1621 den guͦten abrahamen.
0,1622 er ſprach “wârumbe betruge du mich.
0,1623 mit dinem wibe erlich.

0,1624 du ſprache ſi ware din ſweſter.
0,1625 ich hân ire manigen ſcaden unde ſêr.
0,1626 nu nim din wib.
0,1627 unde ſelftir din lîp.
0,1628 nim mineſ ſcazzeſ.
0,1629 iouch andereſ nutzeſ.
0,1630 ſo uil ſo dir geualle.
0,1631 unde uar heim mit alle.
0,1632 daz ich din mere.
0,1633 habe dehein ungeuuͦre.”
0,1634 Do abram heim chom.
0,1635 der hunger waſ ergangen.
0,1636 er unde loth ſineſ bruͦder ſun.
0,1637 gewnnen ſo michelen richtuͦm.
0,1638 daz ſi ſament nemahten puwen.
0,1639 do muͦſen ſi ſich ſceiden.
0,1640 unde taten daz mit ſolehen minnen.
0,1641 daz ire hîwen nîene gebiegen.
0,1642 noch nedorften
0,1643 ſament zewerfen.
0,1644 ſi teilten beide.
0,1645 daz lant uile gemeine.
0,1646 Do der guͦte abram.
0,1647 gote waſ alſo under tan.
0,1648 do ſprach got der guͦte.
0,1649 mit frolichem muͦte.
0,1650 er wolte ſin ſcirmare ſîn.
0,1651 unde wolte ime wole lonen.
0,1652 Do ſprach abram.
0,1653 gote waſ er gehorſam.
0,1654 “ich nehan erben.
0,1655 zewiu ſcolt du mir mere geben.
0,1656 den haſt du gigeben. chint.
0,1657 die mir dienent.
0,1658 unde haſt mir deſ uerzigen
0,1659 deſ tu in haſt uerlihen.”
0,1660 Got hiez in ûf ſehen.
0,1661 an den himel heiteren.
0,1662 hiez in zelen die ſternen.
0,1663 die er ſahe. nahene oder uerre.
0,1664 alſo er daz mahte getuͦn.
0,1665 daz ſam uile ieman mahte erſinden
0,1666 dere wuͦchere ſamen.
0,1667 die uon ſinen lanchen chomen.
0,1668 Abram wart uile urô inſinem muͦte.
0,1669 deſ geheizzeſ er ne zuiuelote.
0,1670 da zuͦ chod er daz er ime gabe.
0,1671 ſuaz er deſ lanteſ uber ſahe.

0,1672 abram wunder genam.
0,1673 wie daz mohte werden.
0,1674 Alſo er deſ nahteſ raſten began.
0,1675 michel uorhte in ane chom.
0,1676 uile ſcîere er intſuebite.
0,1677 got ime do ſagete.
0,1678 daz ſine after chomen.
0,1679 ellende ſcolten werden.
0,1680 unde ſi warin da in ſcalktuͦme.
0,1681 unz er inſelbe zehelfe chome.
0,1682 und er ſi mit gewalte dane nâme.
0,1683 ſo iz ime wol gezame.
0,1684 “in dem uierden chunne.
0,1685 ſo lôſe ich ſi danne.”
0,1686 Abrahameſ wib Sâra.
0,1687 diu waſ umbare.
0,1688 ſiſprach zuͦ ire manne.
0,1689 nu ire got deſ ne gunde.
0,1690 daz ſibern ſolte.
0,1691 daz er doch niene tuâlte.
0,1692 erne gewunne wuͦcher
0,1693 uon ire diuwe agar.
0,1694 ze wibe ſiſe imo gab.
0,1695 eineſ chindeſ wart ſi nothaft.
0,1696 do begunde ſi ire uroͮwen.
0,1697 ſa ze ſtunt uerſmahen.
0,1698 Diu uroͮwe daz newolte.
0,1699 noh dulten ne ſcolte.
0,1700 ich weiz ſi ire tét manech leit.
0,1701 unz ſi ſia uertreip.
0,1702 der goteſ engel ir zuͦ ſprach.
0,1703 hiez ſi widere cheren.
0,1704 ire uroͮwen weſen undertan.
0,1705 unde ſagete ire zeware.
0,1706 daz ſi ſciere. einen ſun gebare.
0,1707 der wurde ſcarf unde grimmich.
0,1708 wider daz liut unſalich.
0,1709 er wurt oͮch in ungnadich.
0,1710 Alſo ſi daz chint guan.
0,1711 iſmahelem ſi in nameton.
0,1712 dannen chomen Iſmahelite.
0,1713 die uarent indere werlt wite.
0,1714 daz wir heizzen chaltſmide.
0,1715 ach in in ire libe.
0,1716 wande al daz ſi habent ueile.
0,1717 daz eniſt nieht ân etteliche meile.
0,1718 er chôuffe wole oder ubele.
0,1719 er wil ettewaz dar ubere.

0,1720 niemmer er gewandelot.
0,1721 deſ er uerchôuffet.
0,1722 ſine habent hûſ noch heimot.
0,1723 ſi dunchet uber al eben guͦt.
0,1724 daz lant ſi durchſtichent.
0,1725 daz liut mit untriuwen beſuichent.
0,1726 ſuſ betriegent ſi daz lîut.
0,1727 ſine roͮbent niemen uber lôut.
0,1728 Do abram die goteſ getoͮgen.
0,1729 ſo ulizzicliche hete uor ougen.
0,1730 do lerte er in die ſite.
0,1731 daz er ſich an ſiner ſcante beſnite.
0,1732 unde ſuaz manneſ geburte
0,1733 in ſineme chunne wurde.
0,1734 daz die alle ſich ſame beſniten.
0,1735 allez unreht uermiten.
0,1736 der ſite iſt hiute.
0,1737 under iudiſkem liute.
0,1738 unde iſt ire geloube.
0,1739 iz ſi in bezzere denne diu touffe.
0,1740 Abraham ſaz uor ſineme gezelte.
0,1741 ſineſ gebeteſ da ſpulgte.
0,1742 do ſah er drî man.
0,1743 uure ſin gezelt gen.
0,1744 der gote werde.
0,1745 boûg ſich unz an die erde.
0,1746 er bat ſi nahere gen.
0,1747 eineſ broteſ prechen.
0,1748 Si geuolgeten ime deſ.
0,1749 in namen mineſ trehtineſ
0,1750 er hiez saram.
0,1751 wurchen dri uochenzen.
0,1752 er ilte loufen.
0,1753 ein marwez chalp beſtrouffen.
0,1754 do er iz erſluͦg.
0,1755 die uuͦzze er in duog.
0,1756 bedaz er getete die mandate.
0,1757 ſo waſ daz ezzen geſoten ioͮch gebraten.
0,1758 So ſi begunden ezzen.
0,1759 ich weiz ſi frageten
0,1760 wâ der ware.
0,1761 ſin guͦt wib ſara.
0,1762 er chot ſi ware in gezelte.
0,1763 ſo wib ſcolte.
0,1764 Der engel ſprach do
0,1765 abrahame ſo liebe.
0,1766 “ſo ich herwidere chume zeiare.
0,1767 ſo hat chint dîn wib ſara.”

0,1768 ich weiz ſi deſ ſolich gamen hete.
0,1769 daz ſi erlachête
0,1770 wande ſi wunder nam.
0,1771 wie daz ſcolte werden.
0,1772 ſo lang ſi niunzich iare altware.
0,1773 zehenzich abraham ire herre.
0,1774 Der engel ſprach zuͦ abrahame.
0,1775 “zewiu lachet din wib ſara.
0,1776 were got nu ſprich
0,1777 iſt gote ieht ummathlich.”
0,1778 Si lougenote ſciere.
0,1779 ſi uorhte ire ſere.
0,1780 er chot “niene loͮgene.
0,1781 du muͦſt leiſten goteſ toͮgen.
0,1782 wande du haſt zeiare
0,1783 einen ſun urambâre.
0,1784 ýſaac ſcol er heizzen.
0,1785 al die werlt ſcol er geurouwen.”
0,1786 Sara wart ſuanger.
0,1787 deſ wunderot manech wib ander.
0,1788 do ward er ſo er gote wol gezam.
0,1789 ýſaac ſi in nameton.
0,1790 do ſi in beſniten.
0,1791 michel wirtſcaft ſi habeton.
0,1792 Do er begunde wahſen.
0,1793 daz er chume mahte ſprechen.
0,1794 mit dem chebeſ pruͦder er ſpilite.
0,1795 diu uroͮwe ſara daz nelobete.
0,1796 ſi bat ir herren.
0,1797 daz er daz hûſ hiezze rumen.
0,1798 die diu und ir ſun.
0,1799 ſine wolte ſîn nieht ze erben.
0,1800 Abrahame geuiel daz ubele.
0,1801 got ſprach ime zuͦ uone himele.
0,1802 er hiez in daz er tate.
0,1803 alſo in ſin wib gebeten hete.
0,1804 er ſprach daz got niener [er]gazze.
0,1805 [daz] [er] [im] [gehiezze]
0,1806 er machete inen mare.
0,1807 wande er ſin ſame ware.
0,1808 Abraham tet durch nôt.
0,1809 alſo ime got gebôt.
0,1810 die diu und ir ſun.
0,1811 hiez er daz hûz rumen.
0,1812 er gab ire brôt unde wazzer.
0,1813 ouch negerte ſi do bezzer.
0,1814 ſi gieng in eine wuͦſte.
0,1815 mit lutzeleme troſte.

0,1816 So ir deſ wazzereſ zuirote.
0,1817 do waſ ſi unde daz chint inmichelere nôte.
0,1818 ein pogeſtal ſi uon ime ſaz.
0,1819 weinente an daz craſ.
0,1820 daz ſi geſahe.
0,1821 wie ir chint den ente name
0,1822 Got erhorte ſi do.
0,1823 da ſpranch ein ſconer brunne.
0,1824 daz chint ſi gelabite
0,1825 uon deme tode ernerte.
0,1826 do begunde er wahſen.
0,1827 manech wilt fahen.
0,1828 abe geſcozze und ab iagede.
0,1829 nam er ſin getragide.
0,1830 Do er do gehîte.
0,1831 uile harte er chindote.
0,1832 do er gie goteſ geheiz.
0,1833 ſin afterchumft wart uile breit.
0,1834 daz wurden allez choufliute.
0,1835 ſine wurden niemanneſ triute.
0,1836 wande ſine lânt in erbarmen.
0,1837 richen noch armen.
0,1838 ſuen ſi niene megen betriugen.
0,1839 uil innere ſiz periuwent.
0,1840 ſuenne ſi ettewen uluſtik machent.
0,1841 ſo ſtant ſi unde lachent.
0,1842 Der almahtige got des geruͦhte.
0,1843 daz er abrahamen beſuͦhte.
0,1844 ob er in wolte minnen.
0,1845 mit alleme ſinem willen.
0,1846 er chot “abraham abraham.”
0,1847 er antwurte ime ſa. “ſich wa ich ſtan.”
0,1848 got hiez ín ſinen ſun.
0,1849 den er minnote uon herzen.
0,1850 ûf einen berch fuͦren.
0,1851 und imen da oppheren.
0,1852 Daz chint er uie
0,1853 an den berg er gie.
0,1854 er worhte ſinen altare.
0,1855 daz chint ſprach wa der uriſkinc ware.
0,1856 der uater ſprach daz got wole weſſe.
0,1857 welich oppher ime geriſte.
0,1858 Da bi dem worte.
0,1859 gegreif er in uile harte.
0,1860 ich weiz er niene erwant.
0,1861 ê er ime gebant.
0,1862 îewederen uuͦz ioͮch hant.
0,1863 ûf den altare er in warf.

0,1864 er zoch ſin ſuert uile ſcarf.
0,1865 und nehâte got denne ſcierore geſprochen.
0,1866 er hete den ſun durch den halſ geſtochen.
0,1867 Do aue got ſach ſinen willen.
0,1868 do hiez er inſtillen.
0,1869 er hiez indaz chint nieht ruͦren.
0,1870 er ſahe wole daz er in wolte minnen.
0,1871 Abraham blichte hinter ſih.
0,1872 da ſach er einen ram erlich.
0,1873 der haftote in den pramen.
0,1874 den nam er uil bechome.
0,1875 ſinen ſun er enbant.
0,1876 den ram er anerwant.
0,1877 got er in oppherote.
0,1878 mit micheler deumuͦte.
0,1879 Do ſprach unſer trehtin.
0,1880 zuͦ abrahame uile minnechlichen.
0,1881 “nu ich dir lieber bin.
0,1882 denne din einiger ſun.
0,1883 und du ime ne woldeſt entliben.
0,1884 durch mine liebe.
0,1885 nu wil ich dineſ libeſ ſamen.
0,1886 den ſternen ebenmazen.
0,1887 und deme grizze.
0,1888 den daz mere uber ulîezze.
0,1889 ſam michel werde din chunne.
0,1890 daz von dir enrinne”
0,1891 Do diu uroͮwa ſara.
0,1892 gelebete hundert ioͮch ſiben und zuêinzich iare.
0,1893 diſe werlt ſi begab.
0,1894 abraham choufte ir êin grab.
0,1895 und beualech ſi ſcone.
0,1896 mit ſtanch aller bimentone.
0,1897 uile harte er ſi chlagete.
0,1898 zelezziſt er gedagite.
0,1899 do begunde er ſich troſten.
0,1900 waz mahte er do bezzereſ tuͦn.
0,1901 ſo tuͦt unſer igelich.
0,1902 ſo ime geſcihet ſamelich.
0,1903 Do iz zuͦ diu chom.
0,1904 daz ýſaac ſcolte gehiwen.
0,1905 ſin uater abraham.
0,1906 eiſkot ſinen amman.
0,1907 den hiez er ſuerigen.
0,1908 ſo in got muͦſe nerigen.
0,1909 daz er der liute.
0,1910 da er under buwete.
0,1911 niemmer wib negewunne.

0,1912 ýſaac ſineme chinde.
0,1913 er hiez in dar uaren.
0,1914 dannen er geborn waſ.
0,1915 zuͦ ſineſ bruͦder hûſ nachor.
0,1916 daz ime batuel gabe ſine tohter.
0,1917 die ſconen rebeccam.
0,1918 ýſaac zegebetten.
0,1919 Der ſcalch ſprach. obe man ime ire niene gabe.
0,1920 waz er deſ mahte.
0,1921 er neſcolte oͮch ſich deſ pelgen
0,1922 ob ſi ime newolte uolgen.
0,1923 Abraham chod “deſ eideſ ſiſ du ledich.
0,1924 ob dir neuolge diu magit.”
0,1925 [I]n dem ente.
0,1926 luͦd er zewo olbenten.
0,1927 mit miſlichen dingen.
0,1928 der magide zeminnen.
0,1929 alſo er dare chom.
0,1930 er irbeizta bi einem brunnen.
0,1931 do der abant zuͦ ſeich.
0,1932 daz fihe man zetrenche treib.
0,1933 er ſtuͦnt bette.
0,1934 daz in got gewerte.
0,1935 daz er ime daz wib erougete.
0,1936 diu ſineme herren ſcolte.
0,1937 ER chot “nu wil ich haben ze zeichene
0,1938 welihe got mir eichine.
0,1939 ſuelehe maged ich pite.
0,1940 daz ſi mir deſ wazzereſ ſcepphe.
0,1941 ob mir got uerlihit.
0,1942 daz ſi mir deſ nieht uerzihet.
0,1943 ſine heizze mich ſelben trinchen.
0,1944 iouch mine olbenten.
0,1945 diu ſcol mineme herren.
0,1946 zeminnen ioͮch ze êren.”
0,1947 Bidaz er daz gebet nider lie.
0,1948 diu ſcone rebecca zuͦ gie.
0,1949 und manech maged ander.
0,1950 der ire igelich waſ neheiniu.
0,1951 ER ſprach ire zuͦ.
0,1952 “wande netrencheſt du mich uroͮwa.”
0,1953 ime ſelben ſi ſcanchte.
0,1954 ſin olbenten ſi oͮch tranckte.
0,1955 got er gnadote.
0,1956 daz er in ſo ſciere erhorte.
0,1957 ER gab ir zeminnen
0,1958 zuene ôringe.
0,1959 und zuene armpouge.

Referenzkorpus Mittelhochdeutsch v2.0 (https://linguistics.rub.de/rem) 41

https://linguistics.rub.de/rem


M088: Wiener Genesis Diplomatischer Lesetext

0,1960 uz alrôteme golde.
0,1961 und fragete ſi ſâre.
0,1962 weſ tohter ſi ware
0,1963 Si ſprach abraham.
0,1964 ware ir uater oheim.
0,1965 ſi bat in ze hûſ.
0,1966 ſprah da ware uile hoͮweſ.
0,1967 da mahten geſte.
0,1968 haben guͦte reſte.
0,1969 Nieht ſi netwalte.
0,1970 ê ſi ir uater al gezalte.
0,1971 ſi begunde zeigen
0,1972 ire bruͦder laban.
0,1973 bouge unde oringe.
0,1974 die ſi enphie. uon deme iungelinge.
0,1975 er liûf dar ſcîere.
0,1976 ſprach wand er ze hûſ neuuͦre.
0,1977 Do er dare chom.
0,1978 do ward er wole inphangen.
0,1979 uile wole ſi in handeloten.
0,1980 manigeſ ſi in uragoten.
0,1981 nah allem niumâre.
0,1982 waz ſin gewerf wâre.
0,1983 ER chot ſin herre hête in dare geſant.
0,1984 umb einen michelen ârant.
0,1985 ſineme iuncherren vmb ein wib.
0,1986 diu guͦt ware und erlich.
0,1987 die ſconen rebeccam.
0,1988 deme herren ýſaac zebetten.
0,1989 [S]inem herren er lobete
0,1990 waz er rihtuͦmeſ habete.
0,1991 fihiſ und ſcatzeſ.
0,1992 manich ualteſ nutzeſ.
0,1993 und wie wole ire geſcahe.
0,1994 ob ſi in gname.
0,1995 ob ſi iz wolten tûͦn.
0,1996 daz ſi in deſ liezzen ſpûͦn.
0,1997 ob ſi deſ newolten.
0,1998 daz ſi in niene tualten.
0,1999 Si ſprachen daz ſi goteſ willen.
0,2000 niene wolten ſtillen.
0,2001 “hie iſt unſer tohter.
0,2002 ân aller ſlahte laſter.
0,2003 ſuîe ſcîere dir geualle.
0,2004 uar heim mit alle.”
0,2005 ER wart uil vrô.
0,2006 ſolicher antwurte.
0,2007 ſilberine napphe.

0,2008 guldine chopphe.
0,2009 uile guͦt gewate.
0,2010 ze chemenaten er brahte.
0,2011 er gébete zêriſt.
0,2012 der iunchuroͮwen aller bezzeſte.
0,2013 deme uater und dere muͦter.
0,2014 ioͮch ir bruͦder.
0,2015 Guͦt waren die gebe.
0,2016 wol geuiel ſin rede.
0,2017 ſi ſazen zemuͦſe.
0,2018 mit urolicheme gechoſe.
0,2019 da waſ ſpil unde wunne.
0,2020 under wiben unde manne.
0,2021 uone benche zebenche.
0,2022 hiez man alluteren win ſcenchen.
0,2023 ſi ſpilten unde trunchen.
0,2024 unz in iz der ſlâf binam.
0,2025 Alſo der tach chom.
0,2026 ûf waſ der ýſaachiſ man.
0,2027 deſ urloubeſ er bat.
0,2028 daz ime nieman ne gab.
0,2029 ſi baten daz er da ware.
0,2030 zehentage friſtmale.
0,2031 daz duhte in zelenge.
0,2032 er chot ze wiu ſi in ſcolten tuellen.
0,2033 er bat ſich lazzen.
0,2034 daz iſ ſinen herren ieht dorfte ir drizZen.
0,2035 Do ſi ſînen erniſt geſahen.
0,2036 die maged ſi frageten.
0,2037 obe ſi ime wolte uolgen.
0,2038 zuͦ eigenen ſeliden.
0,2039 ſi ſprach [si] gerne uuͦre
0,2040 ſua ire ieht guͦteſ geſcâhe.
0,2041 Zeſtete ſi ime ſe gaben.
0,2042 mit ſconen mageden.
0,2043 ſi gaben ir mite ir ammen.
0,2044 daz ſi der daneuerte deſte min mahte erlangen.
0,2045 Ze roſſe ſi giengen
0,2046 mit amare ſi ſcieden.
0,2047 uater unde muͦter.
0,2048 ioͮch ire bruͦder.
0,2049 ſi baten unſeren trehtin.
0,2050 daz ſi ſalich muͦſen ſin.
0,2051 zetuſent tuſent iaren.
0,2052 und alle die uon ire chomen.
0,2053 Iſaac waſ uz gegangen.
0,2054 zuͦ einem brunnen.
0,2055 daz er ouch ſabe.

0,2056 waz taten ſine ſnitare.
0,2057 Alſo iz zuͦ deme abande ſeig.
0,2058 ſin man mit dere iunchuroͮwen zuͦ reit.
0,2059 Der herre ire gegen gie.
0,2060 uil wole er ſi enphie.
0,2061 er uie ſie behende.
0,2062 er gie mit ire ſpilende.
0,2063 uber daz ſcône uelt.
0,2064 er leite ſie in ſin geZelt.
0,2065 Er unde Rebecca.
0,2066 giengen Zebette.
0,2067 do wart ime daz ſelbe wib.
0,2068 alſo liep ſame ſin eigen lîp.
0,2069 ſi irgatzte in zeware.
0,2070 der manigen ſêre
0,2071 und benam ime die chlage
0,2072 die er tagelicheſ hete. zeſiner muͦter grabe.
0,2073 Do abraham finf und ſibenzich ioͮch zehenzich jare alt wart.
0,2074 do muͦſer leiſten die vart.
0,2075 die wir alle ſculen leiſten.
0,2076 ſuîe alt wir werden.
0,2077 der lip den ente genam.
0,2078 diu ſela fuͦr zegoteſ ewen.
0,2079 die himil wunne manichualt.
0,2080 die hat ſi da in gewalt.
0,2081 Die got furhtent.
0,2082 und nah ime gerne wurchent.
0,2083 riche oder arme.
0,2084 die choment alle zuͦ ſinem barme.
0,2085 in ſîn ſcôz er ſi ſetzet.
0,2086 alleſ leideſ ergetzet.
0,2087 ſo wol den gebornen.
0,2088 der daz ſcol garnen.
0,2089 daz er chumet under die genozze.
0,2090 dîe der ſitzent in ſiner ſcozze.
0,2091 die nemuͦt hunger noh durſt.
0,2092 hitze noh uroſt.
0,2093 die nehorent gebage.
0,2094 die ſehent einualte genade.
0,2095 da iſt fride unde wunne.
0,2096 alleſ ſpileſ wunne.
0,2097 ſi bittent umb unſ gnote.
0,2098 daz unſ got daz gebe zemuͦte.
0,2099 daz wir ilen mit allem willen.
0,2100 unſich ime gehuldigen.
0,2101 ube wir dem libe deſ geuolgen.
0,2102 daz wir ín erbalgen.
0,2103 daz wir anden ſunten nieht uolſten.

0,2104 lazzen unſ ſi ſciere riuwen.
0,2105 ſuͦchen ſine genade.
0,2106 die uinden wir ſarie.
0,2107 Deſ magen wir wol urô ſin.
0,2108 daz ſo guͦt iſt unſer trehtin.
0,2109 ſuîe wir tuͦn.
0,2110 welle wir iz puͦzzen.
0,2111 daz er unſ geſetzet ſuͦzze
0,2112 in abrahameſ ſcozze.
0,2113 Iſaac ſin ſun.
0,2114 waſ inmichelen riuwen.
0,2115 daz ſin wib rebecca.
0,2116 bern newolta.
0,2117 mit lûterem muͦte.
0,2118 er zegote ruͦfte.
0,2119 daz er in anaſahe.
0,2120 und ime ein chint gabe.
0,2121 Got inerhorte.
0,2122 dere bete er in gewerte.
0,2123 rebecca wart ſuanger.
0,2124 und truͦch zuene bruͦder.
0,2125 inder muͦter wambe.
0,2126 waren ſi ſa mit champhe.
0,2127 ein ander ſi drungen.
0,2128 die muͦter dwngen.
0,2129 der eine waſ ruch und rot.
0,2130 der ander ſleht unde guͦt.
0,2131 Do iz an die geburt chom.
0,2132 den ruhen ſi ê guan.
0,2133 den het der bruͦder geuangen
0,2134 mit dere hant umbe die verſen.
0,2135 daz man da bi mahte wizzen.
0,2136 daz er in ſcolt under ſlieffen.
0,2137 uaterlicheſ erbeſ.
0,2138 geiſtlicheſ liebeſ.
0,2139 durchdaz er inſo under gruͦb.
0,2140 ſo ward er geheizzen iacob.
0,2141 Do ſi wahſen begunden.
0,2142 ungeliche ſi geviengen.
0,2143 der altere wart iagire. und accher man.
0,2144 iacob wonete. ingezelten.
0,2145 ane got er alzane dahte.
0,2146 ſin muͦter indaz lerte.
0,2147 Eſau uuͦr zeholze.
0,2148 mit pogen ioͮch mit polze.
0,2149 mit netzen ioͮch mit hunten.
0,2150 uieng er hirze unde hinten.
0,2151 er chund ouch fahen.

0,2152 reher dei uehen.
0,2153 mit druhen. ioͮch mit ſtricche.
0,2154 beſueicher die haſen vil dicche.
0,2155 er uie mit deme ſpiezze.
0,2156 die ebere razzen.
0,2157 [S]o er iz denne hine heim brahte.
0,2158 miſlicher muͦſe er gedahte.
0,2159 uile wole er iz phefferote.
0,2160 ſinem uater er da mite enſtote.
0,2161 dannan ward er ime liebere.
0,2162 den ener der iungere.
0,2163 unde ſcolt iz ſin.
0,2164 er hete ingerne gewihet uber in.
0,2165 daz er ſin ſcalch ware.
0,2166 und ſuaz er chinde gebare.
0,2167 Daz auer ſcol werden.
0,2168 daz nemach nieman erwenten.
0,2169 manneſ gewerf nehilfet. poruile.
0,2170 ube iſ got niene wile.
0,2171 Iacob ne ſpulgete liſte.
0,2172 ane gote waſ er ueſte.
0,2173 ich weiz er ime dienote.
0,2174 uil wunderot gnote.
0,2175 daz waſ ime bezzer.
0,2176 danne uber iagen uuͦre
0,2177 Eſau ſin bruͦder.
0,2178 chom eineſ tageſ uil muͦder.
0,2179 do hete iacob gemachot.
0,2180 ein muͦſ uz linſen vile guͦt.
0,2181 eſau bat ime ſin geben.
0,2182 ſprach er ware vil nach bechliben.
0,2183 iacob ſprach do.
0,2184 ſinem bruͦder zuͦ.
0,2185 “wil du mir geben din erbereht.
0,2186 ſo bin ich dir iſ uil gereht”
0,2187 Hunger iare chomen.
0,2188 ýſaac unde ſin wib muͦſen iz rumen.
0,2189 in egýpti lant ſi wolten.
0,2190 got ſprach daz ſi dár neſcolten.
0,2191 er hiez ſi inpaleſtina.
0,2192 biten bezzere wila.
0,2193 “nu gloub du iz mir.
0,2194 ich pin allezane mit dir.
0,2195 daz ich dinem uater han geheizzen.
0,2196 daz wil ich dir und dinen chinden leiſten.
0,2197 din uater dienote mir.
0,2198 deſ wil ich lonen dir.”
0,2199 Iſaac wart uil urô.

0,2200 ſolicher geheizzo.
0,2201 erbeſtuͦnt inpaleſtina.
0,2202 mit abimelech deme chunige.
0,2203 do uragoten in die lute.
0,2204 wie ſibe imo daz wib ware.
0,2205 er chot “ſi iſt ſueſter min
0,2206 ich ne mach ir nieht geſuichen.”
0,2207 Der chunich geſach in allen gahen.
0,2208 wie ýſaac und rebecca ſament lagen.
0,2209 ſpileten zeſamene.
0,2210 mit chonlicheme gamine.
0,2211 er hiez in ime gewinnen.
0,2212 ernewolte in ſa nieht fragen.
0,2213 er chot zewiu er iahe.
0,2214 daz ſin wib ſin ſueſter ware.
0,2215 Iſaac tet rede gnuͦge.
0,2216 ſprach er uorhte daz man in durh ſîa erſluͦge.
0,2217 der chunich ſprach wiſlichen.
0,2218 er hâte getan tumplichen.
0,2219 daz mahte lihte geſcehen.
0,2220 daz ſi ware uber legen.
0,2221 und die ſunde waren ual
0,2222 uber daz lant al
0,2223 Der chunich da bi dem liute chunte.
0,2224 bi ir ſelbere geſunte
0,2225 daz ſich andaz wib neman newante.
0,2226 zeneheiner ſlahte ſcante.
0,2227 dem ſin lip ware mare.
0,2228 daz er ſi mit alle uerbare
0,2229 Do ýſaac er altote.
0,2230 daz geſune ime tunchlote.
0,2231 do er iz ſo gare floſ.
0,2232 daz er niweht nechoſ.
0,2233 er hiez ſinen alteren ſun.
0,2234 dar zuͦ ime horen.
0,2235 er ſprach “ſun min.
0,2236 du ſiheſt daz ich ein alt man pin.
0,2237 nu nim dinen pogen.
0,2238 der dich ſelten hat betrogen.
0,2239 und uar uz iagen.
0,2240 daz ich mich chunne gelaben.
0,2241 wirde ich deſ wîneſ urô.
0,2242 daz ich gewalte miner worte.
0,2243 ſo wil ich dich wihen.
0,2244 daz dir elliu diniu dinch. iemmer wole dihen.”
0,2245 ER giench uon ime uile balde.
0,2246 mit ſineme geziuge ze walde.
0,2247 Diu muͦter gehorte.

0,2248 wie er mit ime redite.
0,2249 ſi ſagite ire ſune iacob.
0,2250 waz ſin uater ſinem bruͦdere gebot.
0,2251 ſi hiez in louffen.
0,2252 zuei chitzi beſtrouffen.
0,2253 mit michelem flizze.
0,2254 machen ſinem uater einen imbiz.
0,2255 daz der ſegen uber ín ergienge.
0,2256 ê ſin bruͦder chome.
0,2257 Iacob ſprach do.
0,2258 ſiner lîeben muͦter zuͦ.
0,2259 “nu weiſt du wole muͦter.
0,2260 daz ruch iſt min bruͦder.
0,2261 ich pin ſleht unde linde.
0,2262 ich furhte ub iz min uater eruinde.
0,2263 daz er mich ueruluͦche.
0,2264 und min mêre ze ſune inruͦche.”
0,2265 Si ſprach “der uluͦch ſtê ane mir.
0,2266 tuͦ du daz ich ſage dir.”
0,2267 Dei chitze er brahte.
0,2268 uile wole ſi ſiu garte.
0,2269 den halſ ſi ime mit einem uelle bewant.
0,2270 ioͮch iewedere hant.
0,2271 Sineſ bruͦder gewate.
0,2272 daz ſi gehalten hête.
0,2273 daz heiz ſi in ane lecken.
0,2274 unde heiz in ſich allen dechen.
0,2275 daz er iener bar wâre.
0,2276 ube iz zediu geſcahe.
0,2277 daz er in begríffe.
0,2278 daz ſi in ſo uerliſte.
0,2279 Iacob nam daz ezzen. unde brôt.
0,2280 da zuͦ win uile guͦt.
0,2281 er ſprach “lieber uater min.
0,2282 hie iſt eſau der ſun din.
0,2283 ich han getan ſo du gebute.
0,2284 nu hore du mine bete.
0,2285 du ſcolt ſitzen.
0,2286 meneſ iagideſ ezzen.
0,2287 und ſcolt du mich wihen.
0,2288 dine ſâlde mir uerlihen.
0,2289 geweltich tuͦn dineſ erbeſ.
0,2290 ê du erſterbeſt.”
0,2291 Iſaac ſprach do.
0,2292 ſineme ſune iacobe zuͦ.
0,2293 “wie mahteſt du inallen gahen.
0,2294 ieht wil deſ geuahen.”
0,2295 er ſprach “uater min der guͦte.

0,2296 du maht wol wizzen deiz got wolte
0,2297 daz mir ſo ſcîere. chom
0,2298 deſ dich gezam.”
0,2299 ER chot “her zuͦ mir neige dich.
0,2300 daz ich begriffe dich.
0,2301 ob du eſau ſiſt.
0,2302 oder du mich trugiſt.”
0,2303 Forhtente gieng er dare.
0,2304 er begreif in uil geware.
0,2305 halſ und hente.
0,2306 iacob ſtuͦnt bibente.
0,2307 er chot “iacobeſ iſt diu ſtime.
0,2308 eſau ſint die hente.”
0,2309 er zuîvelote dannoch.
0,2310 er fragote in ouch.
0,2311 daz er ime ſagete zeware.
0,2312 uber eſau ware.
0,2313 iacob ſprach “ich pin.”
0,2314 uile wole geloupte er iz do ime.
0,2315 er bat ín daz er in gelabite.
0,2316 mit diu und er da habite.
0,2317 daz ezzen waſ guͦt.
0,2318 uile wole gephefferot.
0,2319 Do er iſ gaz gnuͦch.
0,2320 do truͦg er ime den win zuͦ.
0,2321 er bat in ezzen unde trinchen.
0,2322 unz er in nach gemachote trunchen.
0,2323 ýſaac wart uil urô.
0,2324 er ſprach iacobe zuͦ.
0,2325 “nu truͦtchint min.
0,2326 chuſſe mich an den muͦnt min.”
0,2327 Alſo er inchuſte.
0,2328 uile ſuͦzze in an ſtanch daz geruſte.
0,2329 mit deme herzen er zegote ſach.
0,2330 uil in nechliche er ſprach.
0,2331 “Got dich geſegene.
0,2332 in aller diner gehebide.
0,2333 hinnen uure mere.
0,2334 wiſ aller diner chunneſcefte herre.
0,2335 ſi pîugen ſich ſuͦzze.
0,2336 zuͦ dinen uuͦzzen.
0,2337 der himel ſi dir gnadich.
0,2338 diu erde ſi dir parich.
0,2339 zala du ne wizzeſt.
0,2340 waz du uihiſ gewinneſt.
0,2341 dine chorn ſtadalæ.
0,2342 gen allenthalben. ubere.
0,2343 chellare dine

0,2344 uliezzen uon ole ioͮch uone wine.
0,2345 neheineſ guͦteſ du ne mangele
0,2346 churze noh lange.
0,2347 dine uiande.
0,2348 chomen indine hende.
0,2349 die muͦzzeſ du uber winten.
0,2350 ane aller ſlahte ſcante.
0,2351 gote muͦzzeſ du liep ſin.
0,2352 der geruͦche dich ouch beſcirmen.”
0,2353 Do er in uol wihte.
0,2354 und er ime erloupte.
0,2355 der win hête in pigen.
0,2356 do wolt er ruͦwen.
0,2357 unlange er lach.
0,2358 unz ime eſau zuͦ ſprach.
0,2359 “Stant ûf uater min.
0,2360 du ſcolt inbizzen.
0,2361 du gelabe dich mineſ iagideſ
0,2362 daz du mich wiheſt.
0,2363 unde min leben geſtateſt.
0,2364 ê du erſterbeſt.”
0,2365 Yſaac erchom ſo harte.
0,2366 daz er negewielt ſiner worte.
0,2367 uil michel wunter in genam.
0,2368 wie daz ſcolte ſin getan.
0,2369 er chot “wer iſt da werigot.
0,2370 du haſt mich unſanfte irwecchot”
0,2371 Eſau ſprach do.
0,2372 ſinem uater lindere zuͦ.
0,2373 “hie iſt eſau
0,2374 den eriſt porner ſun.
0,2375 ich wolte daz du geſazzeſt
0,2376 und mineſ iagideſ gazziſt.
0,2377 und mich gewihteſt.
0,2378 alſo du mir gehizzeſt.”
0,2379 Der uater ſprach do.
0,2380 uil riuwechlichen.
0,2381 “herre wer waſ der.
0,2382 der her chom. uor dir.
0,2383 und mir brahte uile guͦt ezzen
0,2384 ioͮch win den aller bezziſten.
0,2385 Alſo ich mich gelabete.
0,2386 leider nieht langer ich mich inthabete.
0,2387 zeſtete ich in wihte.
0,2388 zeſaligime libe.
0,2389 ſelb iſt er geheiligot.
0,2390 ſuaz er geſeginot daz iſt gewihot.
0,2391 ſuaz er ueruluͦchet.

0,2392 daz ne wirt uone gote niemmer beruͦchet.”
0,2393 Alſo daz eſau gehorte.
0,2394 do erſcrei er uil lute.
0,2395 “goteweiz uater min.
0,2396 du ſcolt ouch mich wihen.”
0,2397 Yſaac ſprach do.
0,2398 uil amerlichen.
0,2399 “hie waſ gewiſſe.
0,2400 din bruͦder mit ſiner muͦter liſte.
0,2401 unde hat mit untriuwen.
0,2402 dinen ſegen unter drungen”
0,2403 Eſau ſprach do.
0,2404 er ware iacob geheizen rehto.
0,2405 “er unter ſloͮf mich ê mineſ erbeſ.
0,2406 ſame hat er nu getan mineſ ſegineſ.
0,2407 hat du auer noch ieht gehalten.
0,2408 deſ ich ſcule walten.”
0,2409 Iſaac ſprach er hête in ime gewihet zeherren.
0,2410 er ne mahte daz wider tuͦn mere.
0,2411 er chot der ime guͦteſ pâte.
0,2412 daz der ſalich ware.
0,2413 ſuer ime fluͦchete
0,2414 daz der wider gote tate.
0,2415 “ich gab ime weizzeſ ubergnuht.
0,2416 oleſ und wineſ uberfluz.
0,2417 neheine ſalde han ich uz genomen.
0,2418 waz mag ich dar ubere zuͦ dir choden.”
0,2419 Eſau weinote.
0,2420 er bat ſinen uater uile gnote.
0,2421 daz er ettewie deſ gedahte.
0,2422 daz er in geſaligote.
0,2423 [D]en uater amerote.
0,2424 daz er in ſo gare uerteilet hête.
0,2425 ſiner chlage ſmerze.
0,2426 ſtach ín án daz herze.
0,2427 er ſprach “an der erde ueizte.
0,2428 ſî din ſegen aller meiſte.
0,2429 uon deme himel toͮwe.
0,2430 chome dir allere wuͦchere uroͮde.
0,2431 dineſ ſuerteſ muͦſt du lében.
0,2432 dinem bruͦder ſcolt du dienen.
0,2433 aua wirt daz noch.
0,2434 daz du abe dinem halſe geſcuteſt ſin ioch.”
0,2435 Eſau ſprach do.
0,2436 mit zornigem mute.
0,2437 “ſcol ich den tach geleben.
0,2438 daz ich dich langere nemuͦz haben.
0,2439 ſo wil ich mich denne.

0,2440 rechen ane iacobe.”
0,2441 Do diu muͦter daz gehorte.
0,2442 iacoben ſi eſkote.
0,2443 ſi ſagete ime eſauſ drô.
0,2444 ſi wrden beidiu uil unuroͮ.
0,2445 Si ſprach “min ſun guͦter.
0,2446 uolge diner muͦter.
0,2447 newiſ hie wile neheine.
0,2448 uar zuͦ dinem oheime.
0,2449 wiſ etteliche wile da.
0,2450 unze dineſ bruͦder zorn geſtille.
0,2451 bi[z]dazz du wider chumeſt zelante.
0,2452 ſo iſt ſineſ heiz muͦteſ ente.
0,2453 ſo riuwet in daz er dich uertreib.
0,2454 unde netuͦt dir mere nehein leit.
0,2455 mir iſt liebere daz ich erſterbe.
0,2456 den ich mich iuwer beider darbe”
0,2457 Do bat rebecca ýſaac
0,2458 da er lag an ſinem bette.
0,2459 daz er ne dulte.
0,2460 daz iacob uz deme chunne gehite.
0,2461 ER hiez in ime gewinnen.
0,2462 und gebot ioͮch bat in mit minnen.
0,2463 daz er niene gehîte.
0,2464 zuͦ deheinem ungeſlahten wibe.
0,2465 “uar zuͦ diner muͦter bruͦder.
0,2466 der gît dir ſine tohter.
0,2467 Got geruͦche dic geſeginen.
0,2468 und lazza dich ſo gemeginen.
0,2469 daz du mit liuteſ chrefte.
0,2470 chomeſt zuͦ dinem erbe rehte.
0,2471 nu wiſ geſunde.
0,2472 got ſente dich geſunt zelande.”
0,2473 Do er daz urloup gewan.
0,2474 under underwegen chom.
0,2475 da geſah er eine ſcone ſtât.
0,2476 da uile ſteine lag.
0,2477 einen er under daz houbet legite.
0,2478 uil ſkiere er intſuebete.
0,2479 do ſah er eine leiteren.
0,2480 fon der erde inden himel gen.
0,2481 und ſah ûf und nider ſtigen.
0,2482 engele die ſconen.
0,2483 und ſah unſeren trehtin.
0,2484 dar obene ſich dar ane leinen.
0,2485 er ſprach ime zuͦ.
0,2486 uile wunteren ſuͦzze.
0,2487 “Ich pin got abrahameſ.

0,2488 ioͮch dineſ uater ýſaacheſ.
0,2489 die erde da du ſlaffeſt.
0,2490 warlichen du die beſizzeſt.
0,2491 und ube du mir iz geloͮbeſt.
0,2492 alſo uil ſo der iſt deſ ſtoͮbeſ.
0,2493 ſam uil chumet ſamen.
0,2494 uone dineme lichename.
0,2495 Du wirdeſt gebreitet.
0,2496 oſteret und weſteret.
0,2497 nordane und ſundana.
0,2498 wirt iz uol diner chinde.
0,2499 und ich dich pehote.
0,2500 in aller diner note.
0,2501 alſo ich dir han geheizzen.
0,2502 ſo wil ich dir leiſten”
0,2503 Do iacob erwachote.
0,2504 er bedâhte iz in ſinem muͦte.
0,2505 er ſprach “warlîchen iſt got hîe.
0,2506 leider daz ich iz newiſſe.”
0,2507 und ſprach bideme worte.
0,2508 da ware deſ himileſ porte.
0,2509 Do diu ſunne erſkein
0,2510 do nam er den ſelbem ſtein.
0,2511 ich weiz er in ûf rihte.
0,2512 zuͦ einem altare er in wihte.
0,2513 mit ole er inbegoz.
0,2514 deiz dar aba uloz.
0,2515 Sinen antheiz er da tete.
0,2516 mit innerem gebete.
0,2517 er ſprach “ube mich got behuͦtet.
0,2518 indirre uerte.
0,2519 und mir gît lîpnare
0,2520 ioͮch wate ware.
0,2521 und uber mich heim bringet
0,2522 daz mir niene wirret.
0,2523 ſo ſi diſer ſtein.
0,2524 urchunde under unſ zuein.
0,2525 daz ich got einen
0,2526 mit allem muͦte wil meinen.
0,2527 und ime minen zehenten gibe.
0,2528 minere wuͦchere und miner uihe.”
0,2529 Do eR indaz lant chom.
0,2530 da der waſ ſîn oheim.
0,2531 do chomer. zuͦ enim brunnen.
0,2532 da die hirte mit deme fihe zuͦ drungen.
0,2533 der brunne waſ gemeine.
0,2534 bedecket mit eineme ſteine.
0,2535 er uragote ſi ube ſi erchanten

0,2536 einen man hiezze laban.
0,2537 ſi ſprachen daz er wole mahte.
0,2538 ſi dûhte er ware oͮch ſiner ſlahte.
0,2539 [B]i[z]daz man die rede nider lîe.
0,2540 ſineſ ôheimeſ tohter rachel zuͦgie.
0,2541 mit micheleme quͦrtere.
0,2542 want ſi [was] huͦttere.
0,2543 Alſo ſi zuͦ ime chom.
0,2544 abe wielz er den ſtein.
0,2545 und tranchte daz uihe.
0,2546 daz ſi dare hête getriben.
0,2547 Do er ſi geſach ſo ſcône.
0,2548 do wart [ſi] ime uil liebe.
0,2549 ſi dwungen ſich zeden bruſten.
0,2550 ich weiz er ſi uil minnechliche chuſte.
0,2551 er begunde weinun.
0,2552 ſprach er ware ire baſun ſun.
0,2553 [I]re uater ſi iz ſagete.
0,2554 uil ſciere er ime gagente.
0,2555 er halſtin und chuſte.
0,2556 zehuſ er in wîſte.
0,2557 er hebenote in zeware.
0,2558 baz den uber ſin ſun ware.
0,2559 er uragete in da bi.
0,2560 waz ſin geuerte ſcolte ſin.
0,2561 Do er im iz al gezalte.
0,2562 do bat er ſin got walten.
0,2563 Do er ime in dem manode.
0,2564 uile wole gedienote.
0,2565 laban ſprach zuͦ iacob.
0,2566 “min neue werigot.
0,2567 dune ſcolt nieht ingelten.
0,2568 de ich dir guͦteſ pin ſculdech.
0,2569 ub du mir welleſt dienon.
0,2570 ſo ſage wîe ich dir ſcule lonen.”
0,2571 Laban hête zuuͦ tohter.
0,2572 diu eine waſ ane laſter.
0,2573 rachel die ſconen.
0,2574 die bat er ime geben zelone.
0,2575 uber ime ſiben iar gedienote.
0,2576 wole nach ſineme gemuͦte.
0,2577 Laban ſprach do.
0,2578 “gedieneſt du mir alſo.
0,2579 ſo gibe ich dir ſîe gerne.”
0,2580 [E]r dienote ime elliu.
0,2581 dei ſiben iâr wolliu.
0,2582 uor dir minne.
0,2583 neduhte iz in ſa porlenge.

0,2584 die er zuo der magide hête.
0,2585 umbe die er dienote.
0,2586 Do daz zît uerentôte.
0,2587 ſin wib er eiſcote.
0,2588 Der oheim ſine uriunt zeſamene ladete.
0,2589 grozze wirtſcaft er habete.
0,2590 die brûtloufte waren guͦt.
0,2591 deſ uroute ſich iacob.
0,2592 Alſ er an daz bette chom.
0,2593 do leite dare ſin ôheim.
0,2594 dare man liſtiger.
0,2595 ſine alteren tohter.
0,2596 eine diu er ire gáb.
0,2597 diu der chemenaten phlag.
0,2598 Iacob und lia.
0,2599 heten ire minne.
0,2600 die naht lange.
0,2601 mit chonelicher wunne.
0,2602 alſ er ſi andereſ tageſ geſach.
0,2603 do waſ iz ime ungemach.
0,2604 er ſprach daz er umbe rachel dienote.
0,2605 ze wiu er in betrogen hête.
0,2606 Laban ſprach daz da nieht ſite ware.
0,2607 daz man die iungeren ê gabe.
0,2608 “nu bite diſe wochen.
0,2609 unz ich mich dar zuͦ mege gerechinen.
0,2610 ſuenne dirre brûtloufte zît.
0,2611 allereſt fure wirdit.
0,2612 ſo gib ich dir ſi ſâre.
0,2613 ze lone anderre ſiben iâre.
0,2614 dei du mir dieneſt.
0,2615 ube duſo welleſt.”
0,2616 Iacob gelobete daz.
0,2617 chot er ne bate ſin baz.
0,2618 Alſo daz tagedinch geuiel.
0,2619 do gab er ime rachel.
0,2620 ſi ward ime michel libere.
0,2621 denne eniu diu altere.
0,2622 Got daz newolte.
0,2623 noh porlange nedulte.
0,2624 er hiez liam werden ſuanger.
0,2625 unbâre beſtuͦnt diu ander.
0,2626 Do ſi daz chint gewan.
0,2627 do hiez ſi inruben.
0,2628 ſi ſprach got hête.
0,2629 geſehen zuͦ ir deumote.
0,2630 ſi wolt ouch gedingen.
0,2631 daz ſi ir man ſcolte minnen.

0,2632 Da nah wart ſi auer ſuanger.
0,2633 und gewan einen ſun ander.
0,2634 ſi ſprach daz got wol ſahe.
0,2635 daz man ſi wolte uerſmahen.
0,2636 er gâbe ir dar umbe den ſun.
0,2637 den namete ſi ſýmeon.
0,2638 Den dritten ſi gewan.
0,2639 chot ſi ne wolte ſa do nieht zuiuelen.
0,2640 er neware ir einere man.
0,2641 wande ſi ime drî ſune hête gewunnen.
0,2642 ſa da bi.
0,2643 namote ſiin leui.
0,2644 Do ſi den uierden guan.
0,2645 den hiez ſi iudam.
0,2646 ſi ſprach daz ſi ſin got wolde loben.
0,2647 daz er in ire geruͦhte geben.
0,2648 ſi duhte ſich gnuͦch here.
0,2649 ſi ne gebar nieht mere.
0,2650 Do Rachel geſach.
0,2651 daz ſi umbare waſ
0,2652 ire ſueſter ſi irbunde.
0,2653 unde ſprach zuͦ ire manne.
0,2654 “Newil du mir nieht chinde geben.
0,2655 ſo newil ich nieht langere leben.”
0,2656 Er antwurte ire in zorn.
0,2657 ſprach diu rede ware gare ulorn.
0,2658 fragete ſi ub er got ware.
0,2659 daz er ire gebuͦrt name.
0,2660 Si chot “nu wêre mich.
0,2661 deſ ich bite dich.
0,2662 ich han eine diu.
0,2663 die lege ich uber miniu chniu.
0,2664 die ſcolt du chonelichen bechennen.
0,2665 daz ich doch uon ire chint mege gewinnen.”
0,2666 Er werte ſi dere bete.
0,2667 uil ſkiere er einen ſun an ire tete.
0,2668 Rachel wart uil urô.
0,2669 und wart daz doch undurfto.
0,2670 wand den ſun den ſi gewan.
0,2671 den hiez ſi dan.
0,2672 uon deme ſcol der antechriſt werdan.
0,2673 wand er uon nîde chom.
0,2674 ſone ſcolt er nieht ſalich werden.
0,2675 Zeware ſage ich iz iu.
0,2676 einen anderen ſun gebar diu ſelbe diu.
0,2677 deſ uroute ſich diu uroͮwe ſin.
0,2678 und namet in neptalim.
0,2679 Do ire ſueſter lia uerſtuͦnt.

0,2680 daz ſi mere niene chindote.
0,2681 zuͦ iacobeſ pette ſi leite.
0,2682 ire diu uil gemeite.
0,2683 dâr an worhte iacob.
0,2684 einen ſun den hiez diu uroͮwe gad.
0,2685 ſi gebar einen ſun auer.
0,2686 den hiez ſi aſer
0,2687 Der lien ſun ruben.
0,2688 der waſ zuͦ den ſnitâren gangen.
0,2689 erdepphile er uant.
0,2690 die nam er in ſine hant.
0,2691 er gab ſi ſiner muͦter.
0,2692 ſumeliche âz er
0,2693 [L]iam pat rachel
0,2694 ſi gâbe ire der epphile teil
0,2695 lia ſprach in zorn.
0,2696 diu bete ware gare ulorn.
0,2697 “newil du fur nieht haben.
0,2698 daz du mir minen man haſt benomen.
0,2699 dar uber gelanget dich.
0,2700 mineſ obezzeſ erlich.”
0,2701 Rachel ſprach do.
0,2702 ir ſueſter lien zuͦ.
0,2703 “hineht lâze ich in ſlâffen bi dir.
0,2704 ub du deſ obezeſ giſt mir.”
0,2705 Do rachel die miete inphie.
0,2706 lia ingagen iacob gie.
0,2707 ſi ſprach er muͦſe die naht.
0,2708 mit ir ſin unz an den tach
0,2709 ſi hete umb in gegeben.
0,2710 deſ ſi deſ tageſ ſcolte leben.
0,2711 erdepphile die ſuͦzzen.
0,2712 ſine wolte ir ſi nieht ſuſ lazzen.
0,2713 Do er mit ire geſpilite.
0,2714 deſ ſpileſ deſ ſi geſpilite.
0,2715 lia wart ſuanger.
0,2716 deſ guͦten ýſachar.
0,2717 Da nach gewan ſi den ſehſten.
0,2718 den hiez ſi zabulon.
0,2719 Du ne gewan ſi nieht mer.
0,2720 ſi gebar auer eine tohter.
0,2721 die ſconen dinam.
0,2722 da bî geſtilte ſi chinden.
0,2723 Rachel gote ane lach.
0,2724 unz er ire ein ſun gab.
0,2725 den guͦten ioſeph.
0,2726 dem er michele ſâlde uerlech.
0,2727 er wart uile ſcone.

0,2728 ſo er chuninge zeſune zame.
0,2729 Iacob pat ſinen oheim.
0,2730 er erloupte ime heim.
0,2731 mit wiben ioͮch mit chinden
0,2732 die er dahete gewunnen.
0,2733 er hete ime lange gedienot.
0,2734 er weſſe wole wie er ime hête gelonot.
0,2735 Laban ſprach do.
0,2736 ſinem eidime zuͦ.
0,2737 “ich han wole beſuͦchet.
0,2738 daz din got ruͦchet.
0,2739 und han wole eruunten.
0,2740 daz uon den ſtunten.
0,2741 unt du zuͦ mir chome.
0,2742 und mineſ dingeſ phlage.
0,2743 daz got durch dich.
0,2744 mir waſ gnadich.
0,2745 wand mir allez daz wole dech.
0,2746 deſ er mir uerlech.
0,2747 ſelbe du nu ſcaffe.
0,2748 waz ich dir tuͦ zegemache.”
0,2749 Iacob ſprach daz er newolte.
0,2750 noch ſcaffen neſcolte.
0,2751 ime ware wole chunt.
0,2752 er hête ime uerdienot. den geſunt.
0,2753 er mohte ſelbe wole wizzen.
0,2754 waz er ſinhete gnozzen.
0,2755 er wâre ein arm man.
0,2756 do er zuͦ ime chom.
0,2757 fur daz er ſineſ dingeſ phlage.
0,2758 daz ime dar ane nehein ungemach geſcâhe.
0,2759 ſin ware ouch michel zit.
0,2760 daz er und ſiniu wîb.
0,2761 und ſiniu chint.
0,2762 bedahten ir ſelbere dinch.
0,2763 unt doch ſuîe bedaz ware.
0,2764 er dienote ime dannoch mêre.
0,2765 unz er ſelbe beſahe.
0,2766 waz er uiheſ hête.
0,2767 unt uber wolte ſunderen.
0,2768 ſuaz er funte dar unter.
0,2769 ualewere oder uehere.
0,2770 er negerete loneſ mêre.
0,2771 geizze oder ſcaffe.
0,2772 ubeſ in zeuile duhte.
0,2773 ſprach ſwaz ime got gâbe.
0,2774 bedaz er uon ime ſcîede.
0,2775 ub er in deſ gewêrite.

0,2776 daz er mêre uon ime negêrete.
0,2777 ſuaz er da zime diuvene vunte.
0,2778 er wolte deſ haben ſcaden und ſcante.
0,2779 [L]aban do ſprach.
0,2780 ime ware diu rede lieb und gemach.
0,2781 zeſtete er daz uihe ſkîet.
0,2782 alſ ime der eidem gerîet.
0,2783 [D]ei der waren einer uarewe.
0,2784 die nam er im begarewe.
0,2785 dei miſſeuare waren.
0,2786 iacobe dei geſcahen.
0,2787 Laban hete ubelen liſt.
0,2788 er ſunterote drîer tage uriſt.
0,2789 al ſin quͦrter.
0,2790 iacob huͦter.
0,2791 uon den iacobeſ uehan.
0,2792 daz ſi ein ander niene mahten geſehen.
0,2793 daz têt er umbe daz.
0,2794 daz iacobe newurde deheinez.
0,2795 Iacob dara widere dahte.
0,2796 da er in mite nah zeleide brahte.
0,2797 er nam alberina ſtaba.
0,2798 ſneid in die rinte îewa. abe.
0,2799 lîe dar ane ſuarze ulecche.
0,2800 ettewa wizze plekchen.
0,2801 ſumeliche er ouch niene ſcinte.
0,2802 truͦch ſi mit ime zeabende.
0,2803 da er daz uihe tranchte.
0,2804 in den nuͦſk er ſi leinte.
0,2805 So diu ôw denne tranch.
0,2806 unde der ram ûf ſî ſpranch.
0,2807 der durſt ſi duanch.
0,2808 daz ſi ſtuͦnt tranch.
0,2809 ſueſ ſi da wart berenthaft.
0,2810 ſo ſi ane ſach den uehen ſtab.
0,2811 daz wart miſlichen uare
0,2812 daz nam iacob gare.
0,2813 dei eine uarewe gehabeten.
0,2814 labane dei geſcahen.
0,2815 Do iacob gewan.
0,2816 michelen rihtuͦm.
0,2817 ſineſ oheimeſ ſúne.
0,2818 rediton ubele uon ime.
0,2819 ſprachen er hête ſi zeleide braht.
0,2820 hête in benomen geizze unde ſcâf.
0,2821 Iacob wart ſin innen.
0,2822 got hiez in entrinnen.
0,2823 er ſprach zuͦ ſinen chinden.

0,2824 iouch zuͦ ſinen wiben.
0,2825 er newolte da nieht langer biliben.
0,2826 in duhte an ir uater gebâre.
0,2827 daz er ime nieht holt wâre.
0,2828 er hête in ofte betrogen.
0,2829 ſin lôn zehenſtuͦnt ime benomen.
0,2830 “Suenne er gerîet zediu.
0,2831 daz er mir gab wîzziu oder ſuarziu.
0,2832 ſo wart diu meiſte menige.
0,2833 der ſelben uarewe.
0,2834 ſo gerou in daz.
0,2835 ſprach er gunde mir der uehen baz.
0,2836 ſo gewnnen ſi alle.
0,2837 ſprekchelohte wolle.
0,2838 Daz waſ goteſ wille.
0,2839 daz ſagete er mir ſtille.
0,2840 deſ nahteſ inmineme troͮme.
0,2841 hiez mich [ſin] nemen goume.
0,2842 wie er ime lonete.
0,2843 deſ er mir zeuntriuwen tâte.
0,2844 hiez mich nemen wib unde barn.
0,2845 mit allem mineme dinge heim uaren.”
0,2846 Rachel und lia.
0,2847 ſprachen beide.
0,2848 ſine wielten niwehteſ.
0,2849 ire uater guͦteſ.
0,2850 erbeſ unde ſcatzeſ.
0,2851 und allerſlahte nutzeſ.
0,2852 hête er ſibeſtozzen.
0,2853 hête ſi uerchoufet.
0,2854 gare inden munt geſloufet.
0,2855 “Du biſt unſer herre.
0,2856 wir uolgen dir gerne.
0,2857 du ſcolt unſer phlegen.
0,2858 din ſculen wir geneſen.”
0,2859 ER uazzote ſine olbenten.
0,2860 mit ſinen guanten.
0,2861 ûf ſoͮme ſazte er wîb und chint.
0,2862 und fuͦr den ſinen ſint
0,2863 ſcalchen und diuwen.
0,2864 beualech er daz uihe ze triuwen.
0,2865 daz ſi iz ſanfte triben.
0,2866 daz dei parigen ieht pechliben.
0,2867 Do waſ der oheim geuaren.
0,2868 ſiniu ſcâf ſceren.
0,2869 rachel ſin tohter.
0,2870 ſtal ime ſiniu abgoter.
0,2871 Iacob ſinen oheim uerſuigete.

0,2872 daz er uon ime îlte.
0,2873 Do der bote chuam
0,2874 hine zuͦ ſineme ſueher laban.
0,2875 an deme dritten tage.
0,2876 do hête er ſin michele chlage.
0,2877 er ilte ime nah alle.
0,2878 ſibentage uolle.
0,2879 Do er in eruuͦr an den bergen
0,2880 da wolten ſi zewerfen.
0,2881 da waren ſi mit ubile zeſamene chomen.
0,2882 nehete iz in diu naht benomen.
0,2883 [D]o der ſueher intſlîef.
0,2884 ich weiz in got ane rîef.
0,2885 uerbôt ime uile uaſte.
0,2886 daz er ſich ane iacob zearge niene hafte.
0,2887 Andereſ tageſ urvͦ.
0,2888 ſprach er ſînem eidime zuͦ.
0,2889 zewiu er ime intrunne.
0,2890 oder umbe waz er ime erbunde.
0,2891 daz er ſiniu chint und ire barn.
0,2892 ê nemuͦſe geruͦzzen.
0,2893 ê ſi uon ime ſkieden.
0,2894 er newiſſe ube ſi in iemmer geſahen.
0,2895 Do ime aue daz niene geuiele.
0,2896 umbe waz er ime aue uerſtale.
0,2897 ſine huſgote.
0,2898 die do mannechlich hête in ſite.
0,2899 Iacob antwurt ime do.
0,2900 durnahtere worto.
0,2901 “Deich zedir urloub nenam.
0,2902 do ich wolte heim uaren.
0,2903 daz liez ich durch miniu wib.
0,2904 dei mir ſint alſo der lîep.
0,2905 ich uorhte du nameſ ſi mir.
0,2906 ubele getruwe ich dir.
0,2907 uon diu daz du mich dikche.
0,2908 êdeſ ungetriulichen beſuiche.”
0,2909 Do ſprach aue iacob.
0,2910 alſ ime iz got gebôt.
0,2911 “ich dienote dir mit flizze.
0,2912 ich neweiz waz du mir wizzeſt.
0,2913 daz du mich ziheſt diuue.
0,2914 daz giſt du mir zelone.
0,2915 ſua du ſi nu hie uindeſt.
0,2916 ſelbe du dir rihteſt.”
0,2917 In ſin gezelt er gie.
0,2918 nieht unerſuͦhteſ er da lie.
0,2919 do er da niene uant.

0,2920 do gieng er inſiner tohter umbehanch.
0,2921 ſi parch ſie under daz ſtrô.
0,2922 unde ſaz dâr ubere uile unurô.
0,2923 ſi quͦt daz ſi nemohte ûf geſtên.
0,2924 ir ware diu ſuht geſcehen.
0,2925 ſiu bat daz er ir iz ne wizze.
0,2926 er hiez ſi ſizzen.
0,2927 er irſturte al ire gewant.
0,2928 zelezziſt er nieht dauant.
0,2929 Iacobe wart uile zorn.
0,2930 ſprach er hête in paz uerboren.
0,2931 hiez in uure ziehen.
0,2932 ſueſ er [in] wolte zihen.
0,2933 “Du ware” ſprach er “ein arm man.
0,2934 do ich zuͦ dir chom.
0,2935 zuenzich iâr ich dir dienote.
0,2936 uile wunteren gnote
0,2937 din uihe wole woͮcherote.
0,2938 unz ich ſin hoͮte.
0,2939 got daz wole weiz.
0,2940 daz ich dineſ rammeſ nie inbeiz.
0,2941 Suaz mir wolf oder dîep genam.
0,2942 deſ wolteſ du uone mir gelt haben.
0,2943 deſ tageſ brante mich diu hizze.
0,2944 unter dache ich niener ſuizte.
0,2945 Zehenſtuͦnt du mich betruge.
0,2946 min lon hinter dich zuge.
0,2947 ne hete iz got undertan.
0,2948 du heteſt mich nakchet uon dir lazen gegangen.”
0,2949 Zileſte ſi ſich ſuͦnten.
0,2950 mit guote ſi ſchieden.
0,2951 do beualch der ſueher.
0,2952 iacobe beda ſine tohter.
0,2953 zetriuwen unte zegnadun.
0,2954 mit allen ire chinden.
0,2955 Deſ broteſ ſi ſament prachen.
0,2956 einen urido under in ſprachen.
0,2957 daz ſi ein andere holt wâren.
0,2958 alleſ ubeleſ ein andere uerbaren.
0,2959 Ein ander ſi chuſten.
0,2960 unde ſchieden ſich mit luſten.
0,2961 der oheim.
0,2962 zoch wider heim.
0,2963 iacob zoch zelante.
0,2964 got inbemunte.
0,2965 Michel angeſt innam.
0,2966 do er ſineme oheime intran.
0,2967 wie in ſin bruͦder inphienge.

0,2968 ſo er heime chome.
0,2969 den er hête harte gelaidigot.
0,2970 do er uber in wart gewihot.
0,2971 Zileſte er inbôt.
0,2972 ſinem bruͦder alle ſine not.
0,2973 in welihemo leide er wâre.
0,2974 mit ſinem oheime zueinzich iâre.
0,2975 bát ín daz er durch ſine guͦte
0,2976 ime gnadote.
0,2977 daz er ime und ſineme geſinde.
0,2978 inlentiſ gunde.
0,2979 er hete diuwa unde ſcalche.
0,2980 ſcâf unde chuͦ melche.
0,2981 darzuͦ eſile.
0,2982 umbâre ioͮch feſile.
0,2983 uber ſine hulde hête.
0,2984 daz in ſin gnuͦch duhte.
0,2985 Vvole inphieng er dîe boten.
0,2986 gab in gnuͦch gebraten ioͮch geſoten.
0,2987 er tet in luſte uile.
0,2988 mit wine ioͮch mit ſpile.
0,2989 er irloupte in minneklichen.
0,2990 hiez ſi widere zuͦ ſinem bruͦdere ſtrichen.
0,2991 er chom ime ſciere.
0,2992 und inphieng in mit ziere.
0,2993 Do ime die boten geſageten.
0,2994 welihen geziug er habete.
0,2995 daz er mit uîer hundert mannen.
0,2996 ingagen ime wolte rîten.
0,2997 iacob ime daz eruorhte.
0,2998 ſin liut und daz uihe er in zuei teilte.
0,2999 ub eſau der alte zorn dar zuͦ truͦge.
0,3000 daz er die einen ſcare erſluͦge.
0,3001 daz diu andere gnare.
0,3002 ſo ſi zegeſihte newâre.
0,3003 Do huͦb er ûf die hende.
0,3004 waſ zegote digente.
0,3005 er ſprach “du got miner uorderone.
0,3006 du mich uzzer note name.
0,3007 und mich hiez heim uaren.
0,3008 miniu wib und ire barn.
0,3009 du bedenche mine wenikheit.
0,3010 la dir min gruͦz ſin leit.
0,3011 irlôſe mich uon minem bruͦder.
0,3012 ich negere alleſ mere.
0,3013 daz in ne dwinge dehein nit.
0,3014 daz er mir erſlahe chint oder wib.”
0,3015 Die herberge er fîe.

0,3016 unter ſin uihe er gie.
0,3017 er geſtalte ze chreizze.
0,3018 zuei hundert geizze.
0,3019 pokche zehenzik.
0,3020 an den ſelben rinch.
0,3021 ſcâffe zuei hundert.
0,3022 remme zuire zehenſtuͦnt.
0,3023 unter iungen unt alten.
0,3024 drizzich olbenten.
0,3025 uierzich chuͦ.
0,3026 zueinzich farre dar zuͦ.
0,3027 zueinzich eſilinne.
0,3028 zehen iungide.
0,3029 zuͦ iegelichem uihe.
0,3030 einen hirte der iz tribe.
0,3031 Er beualech ſinen mannen.
0,3032 die wol redinen chunden.
0,3033 ub inſin bruͦder gagente.
0,3034 unde ſi uragete
0,3035 wer ſi waren. oder weme dei ſcolten.
0,3036 den ſi uolgeten.
0,3037 daz ſi denne ſprachen.
0,3038 uile gezogenlichen.
0,3039 “Din ſcalch iacob.
0,3040 ſante dir diſe gebe guͦt.
0,3041 er chumet ſelbe.
0,3042 zuͦ dinere gewelte.”
0,3043 “waz ube ime got gebiutet.
0,3044 daz er mich argeſ uermidet.”
0,3045 ANdereſ tageſ morgen.
0,3046 hête iacob michele ſorgen.
0,3047 ich weiz er deſ gedahte
0,3048 daz er liut unde uihe uber daz wazzer brahte.
0,3049 Eine beſtuͦnt er enehalp.
0,3050 ane lîef in ein engel balt.
0,3051 uil lange er mit ime rang.
0,3052 daz er in nieht uber want.
0,3053 er duang ime die huf.
0,3054 daz march ſuizte dar uz.
0,3055 ſame in ime er dorrete.
0,3056 ſuaz er geluſteſ hête.
0,3057 dannoch habete er den engel ſo uaſte.
0,3058 daz er ſich uon ime nieht erlôſen mahte.
0,3059 Der engel ſprach “la mich.”
0,3060 iacob chot “deſ ne beginne ich.
0,3061 dune welleſt mich ſegenen.
0,3062 mit allen minen gehebeden.”
0,3063 Der engel in uragote.

0,3064 waz namen er hête.
0,3065 er chot in duhte gnuͦch.
0,3066 daz er hiezze iacob.
0,3067 Der engel ſprach do.
0,3068 mit urolichem muͦte.
0,3069 “den namen ſcolt du lazzen.
0,3070 iſrahel ſcolt du heizzen.
0,3071 want du maht wole iehen.
0,3072 daz du got habeſt geſehen.
0,3073 mit dinem ougen an daz ſin.
0,3074 deſ maht du dich menden.”
0,3075 Iacob uragote in wer er ware.
0,3076 er hiez in daz er urage uerbare.
0,3077 [Z]eſtete er in wihte.
0,3078 zeſaligeme lîbe.
0,3079 diu ſunne waſ in ſcine.
0,3080 zehimele fuͦr er uon ime.
0,3081 Alſo iacob daz geſach.
0,3082 uil urolichen er ſprach.
0,3083 “ich ſach minen herren
0,3084 mit minen ougen peden.
0,3085 deſ iſt min ſele.
0,3086 genern inewe.”
0,3087 After deſ er iemmer hanch.
0,3088 furdaz er mit deme engele geranch.
0,3089 die adare ſich zeſamine chrumphen.
0,3090 danen begunde er limphin.
0,3091 Durch daz ſpulgent die iuden noh.
0,3092 ſo ſi ſlahent ſcâf oder poch.
0,3093 oder feztiu rinder.
0,3094 daz ſi dar ubere ſezzent ire chinder.
0,3095 mit hegininen hâckun.
0,3096 daz ſi die âder ûz chracen.
0,3097 bidaz ſi uz fol zîehent.
0,3098 daz fleiſk ſo ze zanikunt.
0,3099 ſam iz die gîri.
0,3100 zebrochen haben mit nide.
0,3101 Do iacob die ſine erfoͮr.
0,3102 do ſah êr zuͦ riten ſinen bruͦ der.
0,3103 die diuwe unt ire barn.
0,3104 hiez er ze fordereſt uarn.
0,3105 liam unt ire chint.
0,3106 ſtalt er an den anderen rinch.
0,3107 rachel unt ioſeph.
0,3108 die waren ime uile liêb.
0,3109 die ſtalt er andie dritten ſcare.
0,3110 unt gieng er da fure.
0,3111 ER tete ſiben uenie.

0,3112 ê er ſineme bruͦdere chome ingegine.
0,3113 Sin bruͦder inane liêf.
0,3114 er waſ ime uil lieb.
0,3115 er begunde ime erbarmen.
0,3116 er duang in an ſich mit den armen.
0,3117 er chuſt in minnichliche.
0,3118 er weinot amerliche.
0,3119 er bat ime ſagen zemare.
0,3120 wer dei wîb iouch die chint waren.
0,3121 Iacob ſprach doͮ.
0,3122 uil diemoͮtichlichen.
0,3123 “Iz ſint wib unt chint min.
0,3124 ich nemag in giuſuichen.”
0,3125 Si buten ſich elliu ſoͮzze.
0,3126 eſau zefoͮzzen.
0,3127 Er bat ſi ſtên.
0,3128 bat ingot lazzen wole geſcehen.
0,3129 unte ſprach “wer ſint aue die menige.
0,3130 die mir chomen ingegine.”
0,3131 Iacob ſprach duͦ.
0,3132 etwaz frolichere.
0,3133 “dei ſant ich dir.
0,3134 daz tu gnadich wareſt mir.”
0,3135 Eſau ſprach “ich han uile.
0,3136 deſ dineſ ich nieht wil.”
0,3137 Iacob pat in gnote.
0,3138 daz er deſ nieht tate.
0,3139 daz er in ſone lêidigête.
0,3140 daz er ſine gebe firwiderete.
0,3141 ſprach er ſich zime nieht wole ferſahe.
0,3142 uber ſine minne nenâme.
0,3143 uber auer ire roͮhte.
0,3144 daz er ſich deſ iemer froͮte.
0,3145 unte wolt deſ iehen.
0,3146 daz er den goteſ engel an ime hete geſehen.
0,3147 Doͮ er in uil chûm uber want.
0,3148 daz er ſich dere gebe unter want.
0,3149 eſau wolt inbileiten.
0,3150 mit ſinen heliden gemêiten.
0,3151 er wolt in mit eren.
0,3152 hine heim foͮren.
0,3153 Iacob ſprach doͮ.
0,3154 ſinem bruͦder zuͦ.
0,3155 “ich han moͮdiu wib unte chint.
0,3156 tragentiu ſcâf ioͮch rint.
0,3157 dei nemegen unſ geuolgen.
0,3158 ſo gahes ziden ſeliden.
0,3159 gemoͮ ich ſiuNieht uber ire maht.

0,3160 ſine lebent nîeht uber naht.
0,3161 Var du heim herre.
0,3162 ich chume ſkîere.”
0,3163 eſau ſprach doͮ.
0,3164 ſinem bruͦder zuͦ.
0,3165 “nu nim auer miner manne.
0,3166 ſo uile dir geualle.
0,3167 die dir dienen ſame mir.
0,3168 unze du chomeſt ze ſeýr.”
0,3169 Iacob ſprach deſ nehein durft ware.
0,3170 et ime diu gnade geſcahe.
0,3171 daz er hête ſine hulde.
0,3172 ime ware daz aller gnaden uber gulde.
0,3173 Mit minnen ſi ſich ſciden.
0,3174 noh niemer after diu ſament gebiegen.
0,3175 eſau foͮr an ſin guͦt.
0,3176 iacob irbeizte zeſó chôt.
0,3177 Doͮ waz da bi ein rîch mân.
0,3178 emmor geheizen.
0,3179 deſ ſun hiez sichem.
0,3180 der hete ein chaſtel wolgetan.
0,3181 daz weiz ich er nah ime nante.
0,3182 daz man in deſte baz irchante.
0,3183 uon deme choͮfte iacob.
0,3184 einen accher guͦt.
0,3185 Iacobeſ tohter dina.
0,3186 tet ſam diu geteloſe henne.
0,3187 diu indorf get lekcen.
0,3188 dei ſi ſpate ſcol ernecchin.
0,3189 giench after goͮwe.
0,3190 dei lant wib ſcowen.
0,3191 Si waſ uile luſſam.
0,3192 do geſach ſie Sichem.
0,3193 ich weiz ſo michel geluſte.
0,3194 ime chomen unter ſine bruſte.
0,3195 daz er fore minnen
0,3196 aller begunde prinnen.
0,3197 Diu liebe ingenote.
0,3198 daz er ſie inzuchte.
0,3199 den magtoͮm er ire nam.
0,3200 deſ in kalt uile manich man.
0,3201 ſi ward ime lieber den der lip.
0,3202 er wante ſi ware iemer ſin wib.
0,3203 Ich weiz er naht unte tach.
0,3204 ſineme uater ane lach.
0,3205 daz er ime die ſelben diernen.
0,3206 bewrf zegemahelen.
0,3207 Iacob ſuichte.

0,3208 ſiner ſune beitte.
0,3209 emmor dare chom.
0,3210 begunde der tohter bitten.
0,3211 innen diu chomen die ſune.
0,3212 do ne wart diu bete frume.
0,3213 alſſiz fernamen.
0,3214 uil unfroͮ ſi wurten.
0,3215 daz ſi ſo waren firſmahet
0,3216 an ire ſueſter gehônit.
0,3217 Emmor ſprach zin.
0,3218 “nu fernemet minen ſin.
0,3219 iur ſueſter iſt mineme ſune lieb.
0,3220 nune ſkeidet ſi uon ime nieht.
0,3221 gebet ime ſi zechônen.
0,3222 lat ſi iemer ſament wonen.
0,3223 wir geben ire ſcâz unte uihe.
0,3224 eigineſ unte liuteſ uile.
0,3225 aller erêne gnuͦch.
0,3226 nemet daz werigot.
0,3227 Al daz wir eigin. daz ſi ge meine
0,3228 weret unſ diſſeſ eine”
0,3229 Sychem der geſuîo.
0,3230 der bat ſie.
0,3231 ſi liezzen inire hulde haben.
0,3232 daz er in moͮſe geben.
0,3233 al daz ſi wolten.
0,3234 daz ſi die hirat dulten.
0,3235 Si ſprachen daz nemahten ſi getoͮn.
0,3236 mit deheinen ire êren.
0,3237 daz ſi decheim unbeſnitenen mânne.
0,3238 gaben ire ſueſter zewibe.
0,3239 ſi ne wolten in iz doch nieht ferſâgen.
0,3240 wolten ſi in gelich werden.
0,3241 daz ſi ſich piſniten.
0,3242 unt begingen iudiſke ſite.
0,3243 Ob in daz niene geuiele.
0,3244 ſi liezzen ſi haben ire hônde.
0,3245 wurt in wider ire ſueſter.
0,3246 ſine bâten bezzer.
0,3247 Emmor unte ſýchem.
0,3248 ne wolten ſich deſ nieht beſprechen.
0,3249 ſprachen daz gerne taten.
0,3250 mit allen denſi hâten.
0,3251 Doͮ ſi indie burch chomen.
0,3252 daz lîut zuͦ in namen.
0,3253 ſageten in zemare.
0,3254 wîe da ein riche man ware.
0,3255 der hêt einlife ſune.

0,3256 der ſi haben ma hten michele frûme.
0,3257 die gerne mit inlebeten.
0,3258 ûb die man ſich beſniten.
0,3259 nah hebreiſkeme ſite.
0,3260 forne ander ſcante.
0,3261 ſi buweten gern in ire lante.
0,3262 wolten inſam in ſelben getruwen.
0,3263 ſi waren frideſame liute.
0,3264 ſi ſcolten ſi haben zetrûte.
0,3265 Doͮ diu rede wart kitan.
0,3266 doͮ ne waſ dar nehein man.
0,3267 der ſich deſ wolte werigen.
0,3268 erne liezze ſich martiren.
0,3269 an ſineme lîbe.
0,3270 da mit er ſcolte frumen ſineme wîbe.
0,3271 Andeme dritten morgen froͮ.
0,3272 doͮ iz ſie ſmarz aller harteſte.
0,3273 unt ſi fore ſwerden
0,3274 ſich nemahten irwerigen.
0,3275 doͮ giengen zuene iacobeſ ſune.
0,3276 die da zuͦ waren frume.
0,3277 namen ire wâffen.
0,3278 dannoch daz lîut lach ſlâffen.
0,3279 alle ſiſ irſloͮgen.
0,3280 neheinen uber hoͮben.
0,3281 ſueher unte giſuien.
0,3282 ilten ſi uerniden.
0,3283 Die ſueſter ſi namen.
0,3284 begunden mit ire heim gahen.
0,3285 Doͮ die bruͦdere geſahen.
0,3286 wiez waſ irgangen.
0,3287 die burch ſi zeſtôrten.
0,3288 den roͮb dane foͮrten
0,3289 uihi unte hien.
0,3290 hiezzen ſi dane triben.
0,3291 nieht ſi da leipten.
0,3292 ir anten ſi rachen.
0,3293 Iacob ſie rafſte.
0,3294 uil erniſthafte.
0,3295 ſi heten ime ubile mite geuarn.
0,3296 daz ſi girochen hetin ir zorn.
0,3297 ſi heten ime florn ſin êre.
0,3298 ime negetruwete niemen mere
0,3299 daz ſin ouch die haz heten.
0,3300 dien ê minnoten.
0,3301 “Vnſer iſt luzzil.
0,3302 ire menige iſt michil.
0,3303 unſ newelle got nerigen.

0,3304 wir nemagin unſ in nieht irwerigen.”
0,3305 Die ſine ſune.
0,3306 antuurten ime.
0,3307 ſi mahten nieht firtragen.
0,3308 daz er ire ſueſter zewirtinne wolte haben.
0,3309 ſi foͮren ê uz er lante.
0,3310 ê ſi dultin die ſcante.
0,3311 Iacob ſprach doͮ.
0,3312 inmichileme ummuͦte.
0,3313 “uwer ieglich.
0,3314 pringe ſinen roub fure mich.
0,3315 ſuaz er da gename.
0,3316 daz pringe here uil begarwe.
0,3317 ub got wil.
0,3318 deſ nebiſtet hie pore uile.
0,3319 die heideniſken meilin.
0,3320 niſculen unſich nieht unreinen.
0,3321 lat mich ſkiere alle ſehen.
0,3322 ſuaz ſin uwer ieglicheme zeteile ſi geſkehen.”
0,3323 uile ſkiere ſi brahten.
0,3324 daz ſi da geroubten.
0,3325 Doͮ iz allez fûr in chom.
0,3326 doͮ hiez er ein eich unter graben.
0,3327 da parg er unter.
0,3328 dei heideniſkin wunter.
0,3329 ſcaz den mârin.
0,3330 er newolte ſin nieht dane foͮren.
0,3331 noch nieman neſtâtote.
0,3332 daz er ſine gîri dar ane ſâtote.
0,3333 Iacob ſich dane hoͮb.
0,3334 do er den roͮb begruͦb.
0,3335 an die ſtat er chom.
0,3336 da er ê ſineme bruͦder intran.
0,3337 Alſ er intſlief.
0,3338 got inane rief.
0,3339 er gehiez ime zeware.
0,3340 daz er uil chinde gebare.
0,3341 daz chunige die heren.
0,3342 uon ime chomen.
0,3343 Er gnadot ime doͮ.
0,3344 ſin oppher. prahter ime ſa.
0,3345 Doͮ der langez chom.
0,3346 doͮ fuͦr er zebethlehem.
0,3347 da beuie die ſconen rachel.
0,3348 ein uile michil ſer.
0,3349 ſi waſ ſuanger.
0,3350 ſi troͮch ſun den ander.
0,3351 ire wart uil wê.

0,3352 do ſi ſin zechemenaten gîe.
0,3353 do ſi deſ chindeſ genâſ.
0,3354 uil ſciere ire ente waſ.
0,3355 durch deſ tôdeſ ſmerzin.
0,3356 hiez ſi inbenomín.
0,3357 daz chûit ire ſereſ ſun.
0,3358 Hoý weng iacob.
0,3359 wîe leide dir getet der tot.
0,3360 daz er dir nam daz wib.
0,3361 durch die du choleteſt dinen lîp.
0,3362 einez unt zueinzich iâre. die du dinem oheime dienoteſt.
0,3363 ê duſî gewunneſt.
0,3364 Ich pin deſ gewiſ.
0,3365 daz unter iw zuiſk.
0,3366 niene wart diu minne ſo groz.
0,3367 ſo do waſ deſ iamereſ gruͦz.
0,3368 do du ſahe wib ſcôniſte.
0,3369 wib liebeſte.
0,3370 den pitteren tot chieſen.
0,3371 unt du ſi dannen nemahteſt erloſen.
0,3372 Suie michel ware din chlage.
0,3373 du moͮſeſ ſi tragen zuͦ dem grabe.
0,3374 uil du gechlageteſt.
0,3375 ſuie luzzel du dar ane habeteſt.
0,3376 mit âmere du dane gienge.
0,3377 uil lucel du da mite ueruienge.
0,3378 Do der geleidigote man.
0,3379 uon deme grabe hine heim chom.
0,3380 er nam an ſinen arm.
0,3381 daz ſin uil luzzele barn.
0,3382 den weiſen benonim.
0,3383 den hiez er beniamin.
0,3384 ê hiez er ſereſ ſun.
0,3385 do hiez er zeſewen ſun.
0,3386 Den lieberen ſun.
0,3387 ſezzet man. zeder zeſewen.
0,3388 daz man da bi wizze.
0,3389 daz er ſî der liebere.
0,3390 Da nach geſach iacob.
0,3391 ýſaac ſinen uater guͦt.
0,3392 der waſ do alt zeware.
0,3393 ahtzig und zehenzig iare.
0,3394 die werlt er begab.
0,3395 iacob tet ime ein ſcone grab.
0,3396 Er unde ſine ſune.
0,3397 weinoten ob ime.
0,3398 unze deſ waſ gnuͦch.
0,3399 da nach er in begruͦb.

0,3400 der gote werde.
0,3401 wart betroret mit der erde.
0,3402 div ſele fuͦr zegnaden.
0,3403 zuͦ ire uater abrahame.
0,3404 da uand er gnadone uile
0,3405 aller mandunge. ſpil.
0,3406 da iſt er ſîn ebenſazze.
0,3407 da intluchet er ſine ſcozze.
0,3408 Suer dar zuͦ ime wirt beſceret.
0,3409 uile wole deſ ding feret.
0,3410 er nimet ín in ſinen barm.
0,3411 dâ newirt er niemmer arm.
0,3412 er ſizzet da ſame ſuͦzze.
0,3413 ſam in abrahameſ ſcozze.
0,3414 wand ime der himiliſſken wunne.
0,3415 da niemmer zerinnet.
0,3416 Daz an dem buͦche ſtat geſcriben.
0,3417 daz muͦzzen wir ſumelichez uberheuen.
0,3418 chunde wir ioͮch wol ſcopphen.
0,3419 ſo ſcolte wir doch ettewaz uber hupphen.
0,3420 Do der guͦte ýſaac uerfuͦr.
0,3421 do wurden uile gelieb die zuene bruͦder.
0,3422 eſau unde iacob.
0,3423 alſ iz got gebot.
0,3424 Eſau waſ ein riche man.
0,3425 in uihe ioͮch in hiwen.
0,3426 daz er in aller herſcefte.
0,3427 nehête gebreſten.
0,3428 Von ſiner geburte.
0,3429 einlif herzogen wurten.
0,3430 die zedirre werlte.
0,3431 ire herſcefte waren uile herte.
0,3432 daz tet got durch daz.
0,3433 daz er ýſaacheſ ſame waſ.
0,3434 ube ſi deſ himilricheſ ſcolten mangelon.
0,3435 daz ſi auer dirre werlt erône muͦſen menden.
0,3436 Ouch ſcolte er geniezzen.
0,3437 ſineſ uater gelazze.
0,3438 der der erde gebot.
0,3439 daz ſi ime gebe wuͦchere genuͦch.
0,3440 noh ime der himel uerzige.
0,3441 er negabe ime touweſ uile.
0,3442 Eſau und iacob.
0,3443 heten bede genuͦch.
0,3444 ir geziug waſ groz.
0,3445 ſine heten neheinen gnoz.
0,3446 Iacob begunde buwen.
0,3447 indeme lante chanaan.

0,3448 daz lant waſ guͦt.
0,3449 par wuͦchere gnuͦch.
0,3450 ſine ſune
0,3451 giengen mit dem uihe.
0,3452 da wart ioſeph innen.
0,3453 neiz waz unrehtere minnen.
0,3454 dere ſine bruͦdere ſpulgten.
0,3455 daz man nieht ſcol melden.
0,3456 daz taten der diuwe barn.
0,3457 daz waſ ín ane geborn.
0,3458 Sinem uater er ſagete.
0,3459 waz er geſehen habete.
0,3460 Sin uater hiez in ſin ſtille.
0,3461 uermiden ſolich gechelle.
0,3462 da geſuigete er.
0,3463 ne redite iz nieht mere.
0,3464 Ioſeph waſ uil ſcone.
0,3465 ern uͦpte neheine hônde.
0,3466 durch daz minnote er ín.
0,3467 fure alle bruͦdere ſin.
0,3468 einen rôch er ime ſcûͦf.
0,3469 der gieng ime an den fuͦz.
0,3470 mit phellole beſtalt.
0,3471 deſ uroͮte ſich der helt balt.
0,3472 So die bruͦdere daz geſahen.
0,3473 do ſi heim chomen.
0,3474 daz er in einen.
0,3475 fure ſi alle wolte meinen.
0,3476 mit aller ſlahte minnen.
0,3477 deſ begunden ſi ime erbunnen.
0,3478 noh nemahten uore hazze.
0,3479 in mit guͦte geruzzen.
0,3480 [P]orlang iz done ſtuͦnt.
0,3481 ê ioſeph ſach einen troum. guͦt
0,3482 der troum waſ uile hêre.
0,3483 er ward in allen gefuͦre.
0,3484 er chom ſin ſelbe innot.
0,3485 er ward dar umbe uerchoͮffet.
0,3486 Alſo dochom der tach.
0,3487 ſinen uater und ſine bruͦdere er bat.
0,3488 daz man ime uername.
0,3489 waz ime in troͮme zuͦ chome.
0,3490 Der uater hiez in iz ſagen.
0,3491 ſprach erne ſcolte iz nieht uerdagen.
0,3492 Ioſeph ſprach do.
0,3493 uil gezogenliche.
0,3494 “Nv tuͦt iſ goume.
0,3495 wie mir chom introͮme.

0,3496 daz wir alle giengen.
0,3497 garbe andeme akchere zeſamene truͦgen.
0,3498 do geſtuͦnt diu mîn.
0,3499 uil heriſken.
0,3500 die iuweren ſi umbeſtuͦnten.
0,3501 zuͦ der minen ſich naigten.”
0,3502 Die bruͦdere ſprachen in nîde.
0,3503 er huͦbe ſich zechunige.
0,3504 er wolte gewiſ ſîn.
0,3505 er ſcolte ire herre ſin.
0,3506 [D]eſ troumeſ er inkalt.
0,3507 der nit wart uber in manichualt.
0,3508 Ime troumte mere.
0,3509 uone grozzerer êre.
0,3510 Den troum newolte er uerſuigen.
0,3511 wand erne chund iz uermiden.
0,3512 er muͦſe zellen.
0,3513 daz ime got ruͦhte offenen.
0,3514 [D]o ſi zeſamine chomen.
0,3515 er bat ſi ime horen.
0,3516 ich weiz ſi ime geſuîgten.
0,3517 unze ſi den troum gehorten.
0,3518 ioſeph ſprach do.
0,3519 uile gezogenliche.
0,3520 “Ich weiz mich beduhte.
0,3521 do ich mîneſ ſlafeſ brûhte.
0,3522 wie ſunne und mane.
0,3523 zuͦzemir chome.
0,3524 und einlif ſternun.
0,3525 uone himele uerre.
0,3526 unde buten ſich ſuͦzze.
0,3527 zuͦ minen fuͦzzen.”
0,3528 Den uater wunter nam.
0,3529 waz daz ſcolte bezechenen.
0,3530 doch ſprach er ime zuͦ.
0,3531 ettewaz rafſliche.
0,3532 “wane ich und din muͦter.
0,3533 ioͮch dine bruͦdere.
0,3534 noch hie inerde.
0,3535 din durftig werden.”
0,3536 Daz muͦſe ſo ergen.
0,3537 uber ſiner bruͦdere willen.
0,3538 ſi heten in gerne florn.
0,3539 ne wolt in got bewaren.
0,3540 Si giengen in unmuͦte.
0,3541 ire uiheſ huͦten
0,3542 und waren lange ſtunde.
0,3543 daz ſi heim newanten.

Referenzkorpus Mittelhochdeutsch v2.0 (https://linguistics.rub.de/rem) 74

https://linguistics.rub.de/rem


M088: Wiener Genesis Diplomatischer Lesetext

0,3544 Do ſin den uater belangete.
0,3545 er bedaht iz in ſinem muͦte.
0,3546 waz daz meinen ſcolte.
0,3547 daz ir nehein widere zuͦ ime wolte.
0,3548 ioſeph er ruͦfte.
0,3549 uile ſkiere er ime antwurte.
0,3550 Do ſprach iacob.
0,3551 zuͦ ſineme ſune ioſeph.
0,3552 “[D]v wench min chint.
0,3553 ich ne weiz wa dine bruͦdere ſint.
0,3554 nu gench tuͦ ware.
0,3555 wie ir dinch uare.
0,3556 mich iſt michel wunter
0,3557 ub ir dehein ſî geſunter.
0,3558 ſo du ſi uindiſt.
0,3559 uile ſkiere du mir chundeſt.
0,3560 wîe ſte ir dinch.
0,3561 nu ile min trûtchint.”
0,3562 Ioſeph uile balde lîef.
0,3563 zuͦ Sichem indaz tal tîef.
0,3564 wande da waſ der weide gnuͦg.
0,3565 unde waſ diu ſelbe guͦt.
0,3566 Do ſach in da ein man.
0,3567 hinnen und ennen irre gan.
0,3568 der fragete in uber ime ſagen geruͦhte.
0,3569 waz er da ſuͦhte.
0,3570 Er ſprach ſuͦhte ſine bruͦdere
0,3571 wa ſi hilten ire chorter.
0,3572 Der man chod er horte ſi ſprechen.
0,3573 ſi wolten zuͦ dothaim.
0,3574 [I]oſeph ſtreich nach in.
0,3575 unde uant ſi in dothaim.
0,3576 Alſo ſi in uerreſt ſahen.
0,3577 zuͦ einen anderen ſi ſprachen.
0,3578 “Nu ſehet zedeme troumare.
0,3579 er bringet niumare.
0,3580 ſlahem wir den ſelben hunt.
0,3581 und werfen ín indirre ziſternen grunt.
0,3582 wir choden daz den ſelben uerwazzenen.
0,3583 dei wilden tier urazzen.
0,3584 ſo wirdet wol ſkîn.
0,3585 waz ime die trôume frvme ſin.”
0,3586 Do daz uernam Rubên.
0,3587 er bat ſi die rede lazzen ſten.
0,3588 Er ſprach “niene ſlahen in.
0,3589 werfen ín indie ciſternen.
0,3590 wir ſculem unſere hente.
0,3591 behalten ane ſunte.”

0,3592 er wolt ingerne nerigen.
0,3593 deme tode erwerigen.
0,3594 ub er ínen ſo bename.
0,3595 daz er ſinem uater wider chome.
0,3596 Alſo ioſeph zuͦ inchom.
0,3597 uil ſkiere ſi in ane ſprungen.
0,3598 unſanfte ſi ime zuͦ ſprachen.
0,3599 den roch ſi ime abe prachen.
0,3600 ſi taten ime ubele ſtozze.
0,3601 ioͮch ſlege grozze.
0,3602 liezzen in. in einem wazzer gademe ſitzen.
0,3603 unze ſi inbizzen.
0,3604 unze ſi inein wurten.
0,3605 weder ſi in erſluͦgen. oder ſi in erwurgten.
0,3606 Ich weiz ſi inallen gahen
0,3607 chouflûte ſahen.
0,3608 ſi fuͦrten miſlich guant.
0,3609 ſi wolten ze egýpte lande.
0,3610 Do ſprach iudaſ.
0,3611 der der bezziſte waſ.
0,3612 “zewiu iſt unſ guͦt.
0,3613 tuͦn wir unſerem bruͦdere den tot.”
0,3614 ſo uorderot got
0,3615 zuͦ unſ ſin bluͦt.
0,3616 Vvelt ir iz an minen rât lazen.
0,3617 ir muget ſin baz geniezzen.
0,3618 gebet inden choufliuten.
0,3619 lât in iw gelten.
0,3620 und nebewellet nieht iuwere hente.
0,3621 mit mordiſken ſunten.
0,3622 er iſt unſer lichname.
0,3623 deſ ſculen wir tuͦn ware
0,3624 Der rat duhte ſi guͦt.
0,3625 ſkiere ward er uerchouffet.
0,3626 umbe zueinzig phenninge.
0,3627 die teilten die zehen iungelinge.
0,3628 Die in da chouften.
0,3629 die hiezzen in mit in gen.
0,3630 do muͦſe daz chint luſſam.
0,3631 ellende werden.
0,3632 Er ſkîet mit riuwen.
0,3633 uon den ungetriuwen.
0,3634 mit gebuntenen armen.
0,3635 daz mahte got erbarmen.
0,3636 manigen zaher er lie.
0,3637 do er uon in gie.
0,3638 Do ruben zuͦ der gruͦbe chom.
0,3639 und in niene mahte uinden.

0,3640 ſin gewate er zarte.
0,3641 uil lute er harte.
0,3642 “we bruͦder min.
0,3643 wa ſcolt du ſin.
0,3644 waz mag ich weniger man.
0,3645 diſſeſ leideſ tuͦn.”
0,3646 Din chitze ſi ſluͦgen.
0,3647 uil gare ſi iz benuͦgen.
0,3648 den ioſebeſ roch
0,3649 dunkten ſi in daz pluͦt.
0,3650 ir uater ſi in ſanten.
0,3651 uber in er chante.
0,3652 daz er ſahe.
0,3653 uber ſineſ ſuneſ ware.
0,3654 ſi ſprachen daz ſi in uvnten.
0,3655 heten dâr ane getan wunten.
0,3656 ſam in ein tîer hête uerſlunten.
0,3657 Alſ inder uater geſach.
0,3658 uil riuweklichen er ſprach.
0,3659 “der roch iſt mineſ chindeſ.
0,3660 ſo wem mir ſineſ todeſ.
0,3661 daz min got ſo hât uergezzen.
0,3662 daz in îe dehein tîer ſcolte urezzen.”
0,3663 Sin gewate er zarte.
0,3664 uile barmikliche er harte.
0,3665 “nu muͦz ich iemer weinen.
0,3666 den minen lieben weiſen.”
0,3667 Do die ſune chomen.
0,3668 zuͦ zime giengen.
0,3669 ſo ſi introſten ie mêr.
0,3670 ſo ime îe wirſ têt daz ſêr.
0,3671 ſprach daz weinente.
0,3672 [er] muͦſe chieſen den ente.
0,3673 [D]ie ioſeben chouften.
0,3674 do ſi in zuͦ egýptelande brahten.
0,3675 ſi uerchouften in ſâre
0,3676 zuͦ eineme herren hiez putifâr.
0,3677 der waſ ein geweltig man.
0,3678 deme waſ daz here under tan.
0,3679 durch ſine luſſame.
0,3680 nam er ín zedieneſt man.
0,3681 [I]oſeph got ane ruͦfte.
0,3682 uile wole er in beruͦhte.
0,3683 wole ime ſpuͦte.
0,3684 ſua er dienote.
0,3685 ein chint waſ er erlich.
0,3686 al ſin gebare waſ tugentlich.
0,3687 in elliu diu und er tete

0,3688 ſo hete er guͦte ſite
0,3689 got gab im franſſpuͦt
0,3690 in elliu diu und er beſtuͦnt.
0,3691 [U]nlangez zît hine chom.
0,3692 ê in ſin herre ſazte zeambtman.
0,3693 al daz er hête.
0,3694 daz peualher zuͦ ſiner gewelte.
0,3695 daz ime al daz ware under tân.
0,3696 dazter ime ſcolte dienen.
0,3697 nieht er uz nam.
0,3698 wane ſin wib luſſam.
0,3699 [D]o er daz ambahte gewan.
0,3700 do ward er ſo er gote gezam.
0,3701 guͦt und gnadich.
0,3702 deſ wart er ſalich.
0,3703 deme liute er rihte.
0,3704 mit getriulichem erniſte.
0,3705 Er gebot daz niweht beſtuͦnte.
0,3706 deheinem armen ſiner phrvͦnte.
0,3707 abe deme pûman.
0,3708 er niweht in nam.
0,3709 mit unrehteme gedinge.
0,3710 noh mit neheinem geduenge.
0,3711 newar ſin reht dieneſt.
0,3712 ioͮch daz duhte in daz aller furſte.
0,3713 der ime daz gab.
0,3714 deme uergab er ioͮch deſ ſo er in ſin bat.
0,3715 Von diu gîe der goteſ ſegen.
0,3716 uber al deſ er ſcolte phlegen.
0,3717 die liute waren ſalich.
0,3718 erde ioͮch uihe uil barich.
0,3719 da got ſelbe waſ pûman.
0,3720 waz mahte da ubele wuͦcheren.
0,3721 Vnder allem deme guͦte.
0,3722 gab got ioſebe daz zemuͦte.
0,3723 daz er andeme gewalte.
0,3724 ime mêre mazzeſ nebeualgte.
0,3725 newane daz turre prôt.
0,3726 da zuͦ tranch er wazzer guͦt.
0,3727 unde waſ er doch ſo ſcone.
0,3728 ſame diu wunneſame pluͦme.
0,3729 daz ſi alle wunter nam.
0,3730 wannen er ware ſo wol getan.
0,3731 [V]nder dere menige.
0,3732 gebarote er gelich einemo helde.
0,3733 ſo er waſ geſuaſe.
0,3734 ſo hête er mit gote ſin gechôſe.
0,3735 ſo beualh er elliu siniu dinch.

0,3736 an unſeren trehtin.
0,3737 daz er in béhuͦte.
0,3738 in aller ſiner note.
0,3739 noh inſineme ellente.
0,3740 uber in neſtatte deheinem ſinem uiante.
0,3741 Got werte in deſ.
0,3742 und andereſ manigeſ.
0,3743 neware daz er ime doch tete.
0,3744 ſo ie waſ ſîn ſite.
0,3745 daz er inbeſuͦhte.
0,3746 ub er an ime ieht zuivelote.
0,3747 [D]o iz ioſeph alſo wole ane uîe.
0,3748 und ime an niehte miſſe gîe.
0,3749 do begunde er ſiner uroͮwen lichen.
0,3750 ſi wolte inbeſuichen.
0,3751 ſi begunde getougen.
0,3752 an in werfen dei ougen.
0,3753 ſi tét wider in dei gebâre.
0,3754 dei ime waren ummare.
0,3755 ſibe gund in ſpenen.
0,3756 und unrehteſ wenen.
0,3757 [ich] wen en daz netohte.
0,3758 ub ſi [ez] uore gote mahte.
0,3759 [D]o ſi iz langere nemahte uerhelen.
0,3760 do begunde ſi zuͦ ime ſpilen.
0,3761 diu ſelbe uerwazzene.
0,3762 bat ín mit ire ſlâffen.
0,3763 Sîn antwrte waſ zuhtlich.
0,3764 diu rede duht in umpillich.
0,3765 [E]r ſprach “uroͮwe wie mahte ich iemmer ſo ubele getuͦn.
0,3766 oder mineſ goteſ ſo uergezzen.
0,3767 daz ich deme untriuwe tâte.
0,3768 der mich gechouffet hate.
0,3769 und ſuie ich ware ſin ſcalk.
0,3770 daz er mir al ſin guͦt beualech.
0,3771 und deſ iſt al ungewizzen.
0,3772 deſ er hat beſezzen.
0,3773 neware ſo uile.
0,3774 ſo ich ime ſîn geben wile.
0,3775 ich walte ſin alleſ.
0,3776 got erlazze mich ſoliheſ falleſ.”
0,3777 uile mahte ſi ſih eſ gemuͦn
0,3778 er ne wolte ſin nieht tuͦn.
0,3779 uil mahte ſi ſiheſ pelgen.
0,3780 erne wolte ir uolgen.
0,3781 daz huͦr er uermeit.
0,3782 deſ chom er in [michil] arbeit.
0,3783 Eineſ tageſ daz geſcach.

0,3784 daz ſi in einen geſach.
0,3785 er tét neiz waz werche.
0,3786 da er niemanneſ zuͦ bedorfte.
0,3787 ſi wânte iz ware ir wole ergangen.
0,3788 daz ſida ne ſach nie mannen.
0,3789 Si hiez in daz uverh lazen ſtan.
0,3790 hiez in mit ire gan.
0,3791 ſi chod “ſlâf mit mir.
0,3792 wol lone ich [es] dir.”
0,3793 Er weigerote.
0,3794 ſi pat ín gnote.
0,3795 do ſi in neheinen ente.
0,3796 mahte uber winten.
0,3797 bîdeme lachene ſi in uîe.
0,3798 uile ſkîere er iz uerlîe.
0,3799 uz deme hûſ er flôch.
0,3800 ſinen weg uon ire zoch.
0,3801 Alſo er ire intran.
0,3802 unt ir lîe daz lachen.
0,3803 unde ſi wart innen.
0,3804 daz er ſi newolte minnen.
0,3805 ſi begunde wuͦffen.
0,3806 den liuten ruͦffen.
0,3807 Do ſi chomen.
0,3808 ſi bat daz ſi ire uernamen.
0,3809 ſi chod “iuwer herre hât wol getan.
0,3810 daz er gewan einen hebreiſken ambtman.
0,3811 der ime ane mir wolte lonen.
0,3812 daz er mich wolte honen.
0,3813 Er zogete mich.
0,3814 uil umpillich.
0,3815 ne hate ich geharet.
0,3816 er hate mich inparet.
0,3817 unde hate mich gehonet.
0,3818 nu ſehet wie er ime denne hête gelonet.
0,3819 alſ ich rîef.
0,3820 daz lachen er hîe liez.
0,3821 dabi maget ir ſehen.
0,3822 waz hîe ware geſcehen.
0,3823 ub ich geſuigete.
0,3824 do er mich zogite.”
0,3825 Do der herre chom.
0,3826 und ſi iz ime al begunden zellen.
0,3827 und ſi ime gezeigte daz lachen.
0,3828 waz mahte ioſeph da widere ſprachen.
0,3829 wante er geloupte ſineme wibe.
0,3830 ſame ſin ſelbeſ libe.
0,3831 er hiez ín incharchâre werfen.

0,3832 unter die uerworhten.
0,3833 ane ſine ſculde
0,3834 hête er uerlorn ſine hulde.
0,3835 Do begunde iz got erbarmen.
0,3836 daz ſi ſo uerrîet den armen.
0,3837 er gab deme zemuͦte.
0,3838 der deſ charchâreſ huͦte.
0,3839 daz er ioſebe wart gnadich.
0,3840 deſ ward er uile ſalich.
0,3841 er begunde in minnen.
0,3842 er ne wolte in duingen.
0,3843 er beualech ime alle die.
0,3844 die in noten waren.
0,3845 daz er ſî begienge.
0,3846 ſuîe iz ime geuîele.
0,3847 want er waſ innen worten.
0,3848 daz er mit werchen ioͮch mit worten.
0,3849 alzane got meinte.
0,3850 daz er hie wol beſceinte.
0,3851 Do in allen gahen.
0,3852 zuene wider den chunich miſſetaten.
0,3853 ein phiſter und ein ſcenche.
0,3854 ſi muͦſen in daz gebende.
0,3855 inden charchâre man ſi warf.
0,3856 in daz gebente vile ſtarch.
0,3857 Ioſebe wurten ſi beuolehen.
0,3858 er nelie ſi nieht ſuellen.
0,3859 er gab in maz unde tranch.
0,3860 er dienote in goteſ danch.
0,3861 er begîe ſí gnote.
0,3862 mit ſuiu er hête.
0,3863 Do die ſelben herren.
0,3864 wol ſtunte da waren.
0,3865 eineſ nahteſ daz geſcach.
0,3866 daz ir iewederer einen troum geſach.
0,3867 wî ſîn dinch ſcolte ergen.
0,3868 der chunig hête ſî unſanfte beſten.
0,3869 ſi waren inſorgen.
0,3870 waz ir ſcolte werden.
0,3871 ſi waren unurô.
0,3872 ioſeph ſprach in zuͦ.
0,3873 “[J]a iar guͦten chnehte.
0,3874 iz neuert umb iuch nieht rehte.
0,3875 ir gehabet iuch hiute ubile.
0,3876 iz nezâme nieht adale.
0,3877 ſaget waz iu ſi.
0,3878 und weſit piderbe.”
0,3879 ſi ſprachen do.

0,3880 etwaz trurichliche.
0,3881 “[S]vare iſt unſ getroumet.
0,3882 leider niemen unſ iz ſkeidet.”
0,3883 ioſeph antwurt in.
0,3884 “got ſcol iuch troſten.
0,3885 waz ub ir mir ſagetet.
0,3886 waz iuwe ware geſcûmet.
0,3887 mach ſkehen daz ich iz iu ſkeide.
0,3888 alſ iz iw ergienge.”
0,3889 Do ſprach der ſkenche.
0,3890 miſlih waren ſine gedanche.
0,3891 “Do ich hineht waſ intſube.
0,3892 in micheler unhebe.
0,3893 do ſach ich drî wînrebe.
0,3894 prozzen unde pluͦn.
0,3895 zuͦ zitigen perigen ſich machen.
0,3896 do chom mir ſkiere.
0,3897 deſ chunigeſ pechâre.
0,3898 den nam ich in mine hant.
0,3899 dei pere ich dâr in duang.
0,3900 deme chunige ich iz truͦg.
0,3901 neheineſ argeſ er wider mich gewuͦg.”
0,3902 Ioſeph ime antwurte.
0,3903 nach rehtem geuerte.
0,3904 “ſo wol dich deſ troumeſ.
0,3905 uber drî tage du gedingeſt.
0,3906 der chunig dîn gedenchet.
0,3907 uile ſkiere er nach dir ſendet.
0,3908 er uerchiuſet dine ſculde.
0,3909 und git dir ſine hulde.
0,3910 leideſ er dich ergezzet.
0,3911 wider an din ambahte dich ſetzet.
0,3912 den pechâre du im biuteſt.
0,3913 alſo du ê woneteſt.
0,3914 ſich daz du min nieht uergezzeſt.
0,3915 ſo du an dînen gewalt widere geſizzeſt.
0,3916 und dir wole ſî.
0,3917 ſich wîe mir hîe ſi.
0,3918 Ich wart inzukchet.
0,3919 inditze lant uerchoufet.
0,3920 ane ſculde.
0,3921 floſ ich mineſ herren hulde.
0,3922 do warf man mich ſare.
0,3923 indiſen charchâre.
0,3924 indiſe uinſtere gruͦbe.
0,3925 nu tuͦ du iz gote zeliebe.
0,3926 du rât deme chunige.
0,3927 daz er mir genade.

0,3928 daz er mich hinnen loſe.
0,3929 ê ich den lip flieſe.”
0,3930 Do der phiſter uernam
0,3931 wîe er die troume chunde ſkeiden.
0,3932 do ſprach er wîe er ſâhe.
0,3933 do er inſuebe wâre.
0,3934 obe ſineme houbte drî zeînen.
0,3935 meleweſ folle.
0,3936 unt inder oberiſten. ware.
0,3937 allere brote gebare.
0,3938 dei dehein phiſter chunde machen.
0,3939 dei man uz melewe ſcolte bachen.
0,3940 unt daz die uogile ſo gare frâzzen.
0,3941 daz ſi íſ nieht uerliezzen.
0,3942 [I]oſeph antwurte ime deſ.
0,3943 “ach ach dineſ troumeſ.
0,3944 der drîere zeinen.
0,3945 muͦſt du wol weinen.
0,3946 uernim waz ich dir ſage.
0,3947 die drî zeinen ſint diſe drî tage.
0,3948 der chunig denne gebîutet.
0,3949 daz man dir abe ſlehet daz houbet.
0,3950 er heizzet dich an den galgen hahen.
0,3951 da beginnent dich die uogele aſen.
0,3952 nieht ſi din leibent.
0,3953 gare ſi dich urezzent.”
0,3954 Vber drî tage gelach.
0,3955 deſ chunigeſ geburt tag.
0,3956 michel wirtſcaft er hête.
0,3957 mit aller ſiner dîete.
0,3958 da begunde er gedenchen.
0,3959 deſ ſinen ſcechen.
0,3960 Er bedahte ſine not.
0,3961 daz er ime uile hête gedienot.
0,3962 er hiez in ime bringen.
0,3963 do mvͦſe er wole gedingen.
0,3964 er chod daz er ime alle ſine ſculde uergâbe.
0,3965 wolte daz er ſine ambahteſ phlage.
0,3966 Den phiſter hiez er fahen.
0,3967 houbeten unde hahen.
0,3968 da muͦſen indie uogele aſen.
0,3969 alſ ime waſ geſkeiden.
0,3970 So der ſcenche an daz ambahte geſaz.
0,3971 ſineſ troͮmſkeiden er uergaz.
0,3972 er irgaz triuwen.
0,3973 iouch maniger riuwen.
0,3974 die er indem charchâre leid.
0,3975 ê ime ioſeph den troum ſkiet.

0,3976 der in azte unde tranchte.
0,3977 pettote ime ſanfte.
0,3978 der ſcenche deſ alleſ ergaz.
0,3979 do ſin dinch begunde ſten baz.
0,3980 [D]anen uber zuêi iar.
0,3981 geſach der chunig uile her
0,3982 einen troum ſuâren.
0,3983 den ſaget erd en herren.
0,3984 den nechunde nehein man.
0,3985 rehte geſceiden.
0,3986 noh niemen unter deme liute.
0,3987 waz der troum diutte.
0,3988 Do begunde der ſcenche.
0,3989 ſineſ troumſceidareſ gedenchen.
0,3990 er ſprach zuͦ deme chunige.
0,3991 “herre uernim mine ubele.
0,3992 wîe mir iſt geſcehen.
0,3993 deſ muͦz ich dir gehen.
0,3994 Ich unde din phiſter.
0,3995 lagen incharchareſ uinſter.
0,3996 da beualech man unſich inne.
0,3997 einem hebreiſken iungelinge.
0,3998 der tet unſ al daz guͦt.
0,3999 daz ime got gebot.
0,4000 Do zeinem mâle.
0,4001 troumte unſ beiden ſuâre.
0,4002 deſ begunden wir truren.
0,4003 er begunde unſ troſten.
0,4004 [V]uir ſageten ime die troume.
0,4005 die ſciet er unſ ſliume.
0,4006 er ſprach ich gewunne dine hulde.
0,4007 daz man auer den phiſter hienge.
0,4008 der îewederiz wart.
0,4009 ſo ſin nîe uerwandelot wart ein wort.
0,4010 Mich pat er gnoto.
0,4011 daz ich ſin wider dich gedahte.
0,4012 daz ich dir chunte.
0,4013 daz er ware ellente.
0,4014 ime heten lugenare gemachot
0,4015 daz er ware geworfen incharchâre.
0,4016 daz du durch dine guͦte.
0,4017 nameſt in uz der note.”
0,4018 Der chunig gebot.
0,4019 man brahte ime den man guͦt.
0,4020 daz man inpadote und ſcare.
0,4021 watete inen ziere.
0,4022 Alſer in geſach
0,4023 ich weiz er ime zuͦ ſprach.

0,4024 “Ich mach wole iehen.
0,4025 daz ich ſtarche troume habe geſehen.
0,4026 dîe ne wolt ich melden.
0,4027 neware minen holden.
0,4028 under den neuant ich neheinen man.
0,4029 der mir ſichunde geſkeiden.
0,4030 Do ſagete man mir
0,4031 ub ich ſi zalte dir.
0,4032 daz da uore nieht ne ware.
0,4033 du neſageteſt mir ſwaz da uz geſkahe.”
0,4034 Do ſprach ioſeph.
0,4035 “deſ uermizze ich mich nieht.
0,4036 got antwurte deme chunige.
0,4037 franſpuͦt âne mine ſkeiden.
0,4038 gerne wil ich doch uernemen.
0,4039 waz ime introume ſi chomen.”
0,4040 Er ne redete nieht mere.
0,4041 do ſprach der chunig here.
0,4042 “Ich weiz mich peduhte.
0,4043 do ich mineſ ſlaffeſ brûhte.
0,4044 wie ich ſtuͦnte eine.
0,4045 an eineſ ſtadeſ reine.
0,4046 do giengen uz der ahe.
0,4047 ſiben chuͦ rade.
0,4048 feizte unte ſcône.
0,4049 ſigiengen an daz craſ gruͦne.
0,4050 andere weide
0,4051 giengen ſi mit uroude.
0,4052 Daz ſtuͦnt unlenge.
0,4053 ê andere ſibene giengen ennen.
0,4054 magare und unſcone.
0,4055 ich ne geſach nîe wirſ getane.
0,4056 die feizten ſi frazzen.
0,4057 den hunger doch negebuͦzten.
0,4058 an in niener ſkein.
0,4059 ub ſi inbizzen der feizten dehein.
0,4060 Deſ troumeſ ich intſpranch.
0,4061 do neſtuͦnt iz porlang.
0,4062 ê mir waſ ſam ich ſahe.
0,4063 da uzze an der ſâte.
0,4064 indem tualme.
0,4065 wahſen an einem halme.
0,4066 ſiben eher ſconiu.
0,4067 unde uolliv.
0,4068 Danah ſach ich ſibiniu.
0,4069 ſlachiu iouch durriu.
0,4070 dei uollen ſi ane ſcrichten.
0,4071 uil ſkiere ſi uerſlickten.”

0,4072 Do ſprach ioſeph
0,4073 “ditze neiſt trugeheit nieht.
0,4074 der chunig ſah eine.
0,4075 die goteſ getougine.
0,4076 er geruͦhte ime offenen.
0,4077 daz er wil ſtiften.
0,4078 deſ in iſt zuiuel nehein.
0,4079 die troume ſint pede ein.
0,4080 Dei ſiben rinder feiztiu.
0,4081 und dei ſiben eher uolliu.
0,4082 daz ſint ſiben iâr guͦtiu.
0,4083 alleſ rateſ uolliu.
0,4084 ſo nîe bi manneſ geburte.
0,4085 neheiniu bezzeriu wurden.
0,4086 niene wart der geborn.
0,4087 bi dem baz wurde fleiſk unde chorn.
0,4088 ole noh win.
0,4089 wie mahtin ſi bezzere ſin.
0,4090 Da nah choment ſibiniu.
0,4091 ſo freiſſam.
0,4092 daz lutzel liuteſ beſtet.
0,4093 iz ne lige hungereſ tot.
0,4094 So daz chorn zerinnet.
0,4095 ſo daz fihe ſkiere wirt fure braht.
0,4096 ſo muͦzzen ſi ſuellen.
0,4097 uore hungere chuellen.
0,4098 wîe mahte in wrſ ſin.
0,4099 ſo muͦzzen ſi irſterben.
0,4100 Vvil du mineſ rateſ ruͦchen.
0,4101 du ſcolt dir einen wiſen man ſuͦchen.
0,4102 der nah dir daz lant.
0,4103 habe in ſiner gewalt.
0,4104 deme daz liut ſi under tan.
0,4105 der ſetze ſinen ambtman.
0,4106 uber îegelich gou.
0,4107 uber chorn ioͮch hou.
0,4108 den in diſen ſiben iaren.
0,4109 daz nieht uerſmahe.
0,4110 ſi neheizzen mannegelich fazzen án ſin ſeil.
0,4111 ſineſ chorneſ daz finfte teil.
0,4112 trage iz zuͦ froneme ſtadile.
0,4113 oder fuͦr iz ûf ſineme wage.
0,4114 Man ſcol dir iz froͮnen.
0,4115 den chunftigen hunger da mite hônen.
0,4116 ſo iz ſo tiuren beginnet.
0,4117 daz niemen nieht uindet.
0,4118 ſo ſcolt du in da mite helfen.
0,4119 bediu geben ioͮch uerchoͮffen.

0,4120 ſo geniſit dir daz liut.
0,4121 daz wirt dir uil liep.
0,4122 ſo mag man dir geſân.
0,4123 ſo dunchet iz mich wole getan.”
0,4124 Do ſprach der chunig uber lût.
0,4125 daz horte manig ſin trût.
0,4126 “wâ magen wir deheinen man finden.
0,4127 deſ goteſ geiſteſ ſo follen.
0,4128 ſo mich dunchet dirre man.
0,4129 der minen troum ſo wol hat geſkeiden.
0,4130 Ich neweiz inminer gewalt.
0,4131 newederiunge noh alt.
0,4132 der dir ſi gelich.
0,4133 uon diu wil ich.
0,4134 daz du nah mir ſiſt.
0,4135 der aller heriſte.
0,4136 liuteſ unde lanteſ.
0,4137 daz du ſîn alleſ walteſ.
0,4138 noh nieman ſî ſo riche.
0,4139 er ne ſcule dir intuichen.
0,4140 tuͦn al daz du gebieteſ.
0,4141 oder an ſuaz tu ſi leiteſ.
0,4142 Et ich heizze der herre.
0,4143 ich ni gerſin nieht mere.
0,4144 deſ ſtuͦleſ unt deſ namen.
0,4145 ſculen ſi mich dir fore haben.”
0,4146 der chunig hêre.
0,4147 ſprach ioͮch mere.
0,4148 “Nv han ich dich giweltich gitan.
0,4149 uber al daz ich han.”
0,4150 Daz gifingir er nam.
0,4151 abe ſiner hant wolgitan.
0,4152 inen er iz ane legite.
0,4153 zi deme giwalt inen ſtabite.
0,4154 Ich weiz er in ane watet
0,4155 einen ſaben guͦt.
0,4156 umbe ſinen halſ einen. pouch.
0,4157 der waſ aller rôt golt.
0,4158 hiez in ſetzen ûf ſin gereite.
0,4159 after der burg bileiten.
0,4160 daz ſin bote fore gienge.
0,4161 gibute daz man în inphienge.
0,4162 daz ſimi alle chniutin ingagini.
0,4163 alſo deme chunige.
0,4164 Der chunig ſprach mere.
0,4165 durch ioſebeſ êre.
0,4166 “Ich pin iz pharao.
0,4167 da horet îu alle zuͦ.

0,4168 niemen niwegi ſinen fuͦz noh hant.
0,4169 uber allez ditze lant.
0,4170 unt ſi uile ſtilli.
0,4171 iz ni ſi ioſebeſ willi.
0,4172 Ich niwil ouch nieht
0,4173 daz er heizzi ioſeph.
0,4174 er heizzet pillichere.
0,4175 der werlt heilare.”
0,4176 Dvͦ tet er in gihît.
0,4177 er gab ime ein riche wib.
0,4178 eineſ piſkofeſ tohter.
0,4179 diu waſ ane laſter.
0,4180 drizzig iare waſ er alt.
0,4181 duͦ im der chunig gab den giwalt.
0,4182 duͦ fuͦr er ſcowen.
0,4183 wie daz lant ware gibuwen.
0,4184 uil wol er birihte
0,4185 ein îegelich ambahte.
0,4186 al daz dehein man.
0,4187 zibuwe ſcolte haben.
0,4188 deſ ni heiz er nieht uber heuen.
0,4189 man muͦſ imez geben.
0,4190 In iegelicheme ambahte
0,4191 ſine ſtadile er rihte.
0,4192 da er inne gihielte
0,4193 daz chorn. daz er ſparite.
0,4194 Siben iâr chomen.
0,4195 al nah ein ander.
0,4196 ſo die altiſtin iahen.
0,4197 daz ſi nîe bezzeriu giſahen.
0,4198 in aller ſlahte ginuhte
0,4199 deiz niemen giſtetinin mahte.
0,4200 Chorn wart uber maze.
0,4201 ſame wart obeze.
0,4202 fihiſ niweſſe niemen zale.
0,4203 oleſ unte wineſ heten ſi wale.
0,4204 Ioſeph nieni tuelite.
0,4205 ê er ſini ſtadele giladite.
0,4206 er ſaminet iz gnote
0,4207 zedere chunftigen nôte.
0,4208 er weſſe wole wiez irgienge.
0,4209 ſo dere jare wurt ente.
0,4210 daz er ſo vil nigihurte.
0,4211 ſo erſ bidorfte.
0,4212 [D]iu ſin ſcone chone.
0,4213 guan ime zuene ſuni.
0,4214 den ſi guan ê.
0,4215 den nant er Manaſſe.

0,4216 chod nu ime got hate gigeben chint.
0,4217 er ware alleſ leideſ irgetzit.
0,4218 Den anderen ſun hiez er effraim.
0,4219 daz er ſach ſo uili siner wuͦchere.
0,4220 chod wolte ſin mendente.
0,4221 daz ime ſi got hête gigeben inellente.
0,4222 Ich ſage îu inwar.
0,4223 duͦ fure wurtin dei guͦten iâr.
0,4224 duͦ biſaz diu erde.
0,4225 dane wolte nieht ane werden.
0,4226 michil wart diu nôt.
0,4227 daz fihi lag meiſtig tôt.
0,4228 der hungir gîe uber al.
0,4229 deſ liuteſ wart grozzer ual.
0,4230 Die aue ginárin.
0,4231 zuͦ deme chunige [si] chomen.
0,4232 ſi baten in helfin.
0,4233 daz ſi nieni ſuwllen.
0,4234 Er hiez ſi zi ioſebe faren.
0,4235 chod er ſcolt ſi biwarin.
0,4236 Ioſeph hiez daz chorn dreſken.
0,4237 lutzil machin zuͦ eſchin.
0,4238 er hiez iz guarlichen hantelon.
0,4239 diez ſcolten wantilon.
0,4240 den armen dir mite helfin.
0,4241 ziden richin firchoͮffin.
0,4242 er forhte daz [ez] ime zerunne.
0,4243 durchdaz waſ er dar obe ſo enge.
0,4244 ime warin michel ſorgen.
0,4245 zeden ſibin iarin for geborgen.
0,4246 Der hunger ſich breite.
0,4247 in die werlt wite.
0,4248 er gîe uber al.
0,4249 daz liut ſtarb unde geſual.
0,4250 nieman nedorfte ſân.
0,4251 der iz ouch mahte geleiſten.
0,4252 want ime negab daz felt.
0,4253 noh ſa ſineſ ſamen gelt.
0,4254 Do daz iacôbe chom zemâre.
0,4255 daz daz chorn inegýpto feile ware.
0,4256 zeſinen ſunen er chod.
0,4257 “wîe tuͦt ir ſo werigot.
0,4258 daz irſ hungereſ ſulet chuelen.
0,4259 noh daz chorn. zegipte newelt holen.
0,4260 ia iſt iz da feile.
0,4261 faret guͦter heile.
0,4262 ia habe wir ſcaz gnuͦgen.
0,4263 zuiu ſule wir da bi ſterben.”

0,4264 Si huͦben ſich al inſament.
0,4265 unte furen in egipte lant.
0,4266 beniamin beſtuͦnt heime.
0,4267 ſineme uater zegoͮmele.
0,4268 er forhte ime etwaz geſcahe.
0,4269 uber fone ime chome.
0,4270 zu zime ern ſazte.
0,4271 daz er ioſebeſ irgatzte.
0,4272 Duͦ ſi zehoue chomen.
0,4273 zehen ire waren.
0,4274 da ioſeph unte herren ſazzen.
0,4275 da buten ſi ſich ime zefuͦzzen.
0,4276 Vile ſkier erſ irchante.
0,4277 pi ire ſprach ioͮch pi irgewante.
0,4278 er fragte wer ſi waren.
0,4279 oder wannen ſi fuͦren.
0,4280 Si ſprachen ſi fuͦren fon chanaan.
0,4281 waren ſune eineſ man.
0,4282 Er nameſ goͮme.
0,4283 duͦ daht er andie troume.
0,4284 wie ſunne unt mane
0,4285 fon himile fuͦren ſcone.
0,4286 iouch einlif ſternen.
0,4287 zeſinen fuͦzzen ſich naigten.
0,4288 Duͦ maht er inlonen.
0,4289 deſ ſi ime taten.
0,4290 duͦ begund er ſi beſuͦchen.
0,4291 ib iz ſi ieht wolte riuwen.
0,4292 Er chot induht in irgebare.
0,4293 ſi waren ſpehare.
0,4294 ſi wolten daz lant ferraten.
0,4295 er muͦſe daz behuͦten.
0,4296 Deſ puten ſi ir unſculde.
0,4297 nah ſiner hulde.
0,4298 ſi chomen indaz lant.
0,4299 durh hungerſ geduanch.
0,4300 ſi chomen fridelichen.
0,4301 nieht wichlichen.
0,4302 Ioſeph ſprah duͦ
0,4303 “deſ niſt nieht ſo.
0,4304 ir welt hîe ſcowen.
0,4305 wa ir dem lant muget gedroͮwen.”
0,4306 Si ſuͦhten ſine gnade.
0,4307 daz er in fername.
0,4308 er geſwîget. in
0,4309 alſo ſin gebaten.
0,4310 Der eine ſprach duͦ.
0,4311 die andern horten zuͦ.

0,4312 “Vnſer ſint zuelife.
0,4313 fon einem uater geborne.
0,4314 uz deme lante chanaan.
0,4315 mach ſcehen du horteſt iz nennen.
0,4316 der ſint zehene.
0,4317 indiſme gademe.
0,4318 Einer iſt heime.
0,4319 nimet ſineſ uater goͮme.
0,4320 er waſ ime uile liep.
0,4321 ern lien mit unſ nieht.
0,4322 unſer iſt nieht mere.
0,4323 daz geloͮbe mir herre.”
0,4324 Ioſeph in antwurte.
0,4325 “irrichlich iſt îur geuerte.
0,4326 ich wil pewâren.
0,4327 ub ir ſit ſpehâre.
0,4328 bi deſ chunigeſ geſunte.
0,4329 irne chomet uz deme lante.
0,4330 ê iur bruͦder der minniſt.
0,4331 in diſme lante iſt.
0,4332 Sentet einen dare.
0,4333 daz er chome hêre.
0,4334 ir ſit in gebenten.
0,4335 unze wir daz irfenden.
0,4336 ube daz war ſi
0,4337 daz ter zuelfte da heime ſi.
0,4338 Niwelt ir deſ nieht tuͦn.
0,4339 ſo pirt ir uz durh ſpehen chomen.
0,4340 Bi deſ chunigeſ geſunte.
0,4341 ir muͦzzet in daz gebente.”
0,4342 Si heten michele chlage.
0,4343 in der ueſte zuene tage.
0,4344 Deſ dritten tageſ man ſi uz lîe.
0,4345 ioſeph zuͦ zin gie.
0,4346 chod er forhte ſuntône.
0,4347 want ſi waren in ellentuͦme.
0,4348 ube ſi fridelichen waren dare chomen.
0,4349 ſcolt in ieht ubeleſ da ſkehen.
0,4350 er ſprach “ane gewariheit.
0,4351 ne chomet ir fone mir nieht.
0,4352 Einen wil ich pinten.
0,4353 in den charchare finſteren.
0,4354 ir andere uart heim.
0,4355 got gebe îw guͦt hêil.
0,4356 fuͦret heim iuwer chorn.
0,4357 unte nilat îw nieht ſin zorn.
0,4358 Iſt daz war.
0,4359 umbe iwueren minniſten bruͦder.

0,4360 chumet er mir.
0,4361 ſkiere gedinget ir.”
0,4362 Si taten alſer gebot.
0,4363 unte chlageten ire nôt.
0,4364 ſi muͦſen wole iehen.
0,4365 daz in rehte ware geſkehen.
0,4366 ſi heten an ir bruͦdere garnet.
0,4367 ſuaz in ware begagenet.
0,4368 duͦ ſi ſîn angeſt ſahen.
0,4369 unt ime ne wolten gnaden.
0,4370 daz in nieht gie zeherzen.
0,4371 ſineſ ellenteſ ſmerze.
0,4372 Duͦ ſprach rubên.
0,4373 der in ê wolte nerigen.
0,4374 “Ditze ſaget ich îw bruͦder.
0,4375 duͦ daz chint chom muͦder.
0,4376 mit guͦten triuwen.
0,4377 duͦ garnotet ir diſe riuwe.
0,4378 ſehet nu gat durh nôt.
0,4379 uber unſ daz ſin unſculdige bluͦt.”
0,4380 Duͦ ioſeph ire rede fernam.
0,4381 er cherte ſich hine dane.
0,4382 der amer inen duanch.
0,4383 daz ime der zaher uz ſpranch.
0,4384 Er cherte ſich wider zuͦzin.
0,4385 unte hiez ir einen pinten.
0,4386 ſinen bruͦder simeon.
0,4387 hiez er in die nôt tuͦn.
0,4388 ze ir aller geſihte.
0,4389 tet ern in die ueſte.
0,4390 ER hiez die ſecche alle.
0,4391 tuͦn weizeſ folle.
0,4392 hiez îeglicheſ ſcatz.
0,4393 legen wider in ſinen ſach.
0,4394 hiez in ouch geben.
0,4395 daz ſi unter wegen ſcolten leben.
0,4396 Duͦ ſi unter wegen chomen.
0,4397 unt den roſſen wolten fuͦteren.
0,4398 alſ einer ûf tet den ſach.
0,4399 unte geſah daz ſin ſcatz da lach.
0,4400 den anderen er ſagete.
0,4401 daz er ſinen ſcatz habete.
0,4402 Duͦ ſiz geſahen.
0,4403 uile harte ſi erchomen.
0,4404 michel wunter ſiginam.
0,4405 wîe daz ſcolte ſin getan.
0,4406 Heim chomen ſi zire uater.
0,4407 er waſ chlage ablager.

0,4408 nieht ſine tualten.
0,4409 ê ſimez allez gezalten.
0,4410 ouh ſprachen ſi der herre
0,4411 derſ lanteſ phlage.
0,4412 er zige ſi zeware.
0,4413 ſi waren ſpehare.
0,4414 “Wir ſprachen fride brahten.
0,4415 neheineſ ubileſ gedahten.
0,4416 unſer waren zuelfe.
0,4417 geboren fon eineme adele.
0,4418 wir waren eineſ manneſ ſûne.
0,4419 der minniſte ware mit ime.
0,4420 Alſ er daz gehorte.
0,4421 ze ſtet er unſ drôte.
0,4422 wir nechômen uz deme lânte.
0,4423 ê wir den minniſten beſanten.
0,4424 Ich ne weiz weder er ſihſ bedahte.
0,4425 oder er iz tet nach râte.
0,4426 er liez unſ faren.
0,4427 habite da simeon din barn.
0,4428 [I]n unſer antwurte man ime bant.
0,4429 uile uaſt iewedere hant.
0,4430 dei roſ man unſ fazzote.
0,4431 mit weiz iouch mit prôte.
0,4432 hiez unſ mite geben.
0,4433 ſo diu roſ meiſte mahten getragen.
0,4434 Daz urloub man unſ gab.
0,4435 hiez unſ niemer chomen in die ſtat.
0,4436 ân unſeren bruͦder.
0,4437 der hie ware mit dir.
0,4438 ube wir den geſunt wolten gehalten.
0,4439 ioͮch ſimeon loſen uz den panten.
0,4440 unt ube beniamin mit unſ fuͦre.
0,4441 er weſſe denne. daz wir newaren ſpehâre
0,4442 wir mahten daz lant denne ſuͦchen.
0,4443 mit fride ioͮch mit gnaden.”
0,4444 Duͦ ſi die rede feranten.
0,4445 ire ſecche ſin bunten.
0,4446 manngilich fant ſinen choͮf.
0,4447 alſ ern ſach intloͮch.
0,4448 zeſamine ſi ſâhen.
0,4449 uile hart ſi irchomen.
0,4450 michel wunter ſi nam.
0,4451 waz ter got ûz wolte meinen.
0,4452 Der uater ſprach duͦ.
0,4453 uile parmichliche.
0,4454 “ir habet mich der chinde. ane getan.
0,4455 daz muͦzze got irbarmen.

0,4456 ioſeph neweiz ich ware chom.
0,4457 simeon lît gebunten.
0,4458 nu ſol ich ſenten minen weiſen.
0,4459 zedeſ ellenteſ freiſen.
0,4460 Ia wench got der guͦte.
0,4461 dube denche diſe min nôte.”
0,4462 Duͦ ſprach ruben.
0,4463 “du ſcolt mirn beuelhen.
0,4464 zuene mine ſune.
0,4465 gib ich dir wider ime
0,4466 zeſlahenne. oder ze hahenne.
0,4467 ub ich in dir widere nebringe.”
0,4468 Duͦ ſprach iacob.
0,4469 “ditze irbarme dem almahtigem got.
0,4470 nu iſt ioſeph tôt.
0,4471 diſer eine mir bi ſtuͦnt.
0,4472 geſcihet im îuweht unter wegen.
0,4473 ſo muͦz ich den lîp irgeben.
0,4474 ſo muͦz ich îemer cholen.
0,4475 unze ich ſo uare zeder helle.”
0,4476 Duͦ in uile nah zeran.
0,4477 deſ ſi ê prahten.
0,4478 der uater ſprach zin.
0,4479 zîu ſine fuͦren.
0,4480 choͮften daz chorn.
0,4481 ê ſi deſ hungereſ wurten florn.
0,4482 Duͦ ſprach iudaſ.
0,4483 alſ ime nôte waſ.
0,4484 wir nedurfen dar chomen.
0,4485 ane beniamin.
0,4486 du ne welleſt dich unſer darben
0,4487 umbe în einen.
0,4488 Wil du in mit unſ ſenten.
0,4489 ſo mege wir wider heim wenten.
0,4490 er ne fare.
0,4491 wirne chomen dare.
0,4492 Der deſ lanteſ iſt geweltich.
0,4493 der ſprach zuͦ unſ zeleſte.
0,4494 “niemer mere geſehet ir mich.
0,4495 an iuren bruͦder den minniſten.”
0,4496 Der uater weiz in.
0,4497 daz ſi fermeldoten beniamin.
0,4498 Si ſprachen waz ſi mahten tuͦn.
0,4499 duͦ er ſi hiez fragen.
0,4500 weliheſ chunneſ ſi waren.
0,4501 ube ſi uater haten.
0,4502 oder ube ſi mêr
0,4503 haten deheinen bruͦder.

0,4504 “Wie mahten wir wizzen.
0,4505 uber imen hieze bringen.”
0,4506 Iudaſ ſinen uater bat.
0,4507 er tâte iz durch got.
0,4508 er beuulhe imez chint. zetriuwen
0,4509 chod daz iz in niemer ſcolte geriuwen.
0,4510 ube ern ime widere nebrahte.
0,4511 daz imez got zuͦ ſuͦhte.
0,4512 ub er ime unſemft iz wort geſprache.
0,4513 deiz got uber in rache.
0,4514 “La in mit unſ faren.
0,4515 la unſ in uile wole bewaren.
0,4516 Hâteſt du in unſ ê gegeben.
0,4517 wir waren nu zuire chomen.
0,4518 waz iſt daz guͦt.
0,4519 ligent unſ wîb unde chint tôt.”
0,4520 Duͦ ſprach iacob.
0,4521 “nuiſ alſo iſt nôt.
0,4522 nu tuͦt. alſ ir wellet.
0,4523 ſuîe hart ir mich chuelet.
0,4524 Ir ſculet pringen
0,4525 deme herren zeminnen.
0,4526 deſ hîe wirt gnuͦge.
0,4527 makſen. daz iſt ime ſeltſane.
0,4528 wîrouch. honich. unte wurze.
0,4529 ioͮch unſer obeze.
0,4530 Nemet zuiſken ſcatz.
0,4531 ſo getriuwet man îu deſte baz.
0,4532 ub ir den widere bringet.
0,4533 den ir dannen fuͦrtet.
0,4534 ſone zihet man îuch untrîuwe
0,4535 noh irricheite.
0,4536 Beniamin den wenigen
0,4537 befilhe ich ziuren gnaden.
0,4538 got geruche den herren.
0,4539 mit gnaden zuͦ ziu cheren.
0,4540 daz er mir laze wider heim
0,4541 ſimeon unt beniamin.
0,4542 [N]u faret ir îuren ſint.
0,4543 nu pin ich ane chint.
0,4544 nu ſcol ich mich lutzel gefroͮwen.
0,4545 ê ich îuh alle muͦz peſkoͮwen.”
0,4546 Weinent er chuſt․e
0,4547 beniamin ioͮch ſine bruͦdere.
0,4548 er beualch ſi gote
0,4549 mit innerem gebete.
0,4550 Beniamin ſi dienoten.
0,4551 mit zart inen fuͦrten.

0,4552 inegiptum ſi chomen.
0,4553 fore ioſebe geſtuͦnten.
0,4554 Alſo ioſeph ſie unte beniamin geſach.
0,4555 ſinem amptman er zuͦ ſprach.
0,4556 “Leite mir diſe in den ſâl.
0,4557 pehach mir die chemenaten. al.
0,4558 unte werigot
0,4559 gib unſ genuͦch
0,4560 ich wil zemitteme tage.
0,4561 mit în wirtſcaft haben.”
0,4562 Duͦ erſ in daz hûſ prahte.
0,4563 zu ein ander ſi ſprachen.
0,4564 “durch den ſcatz.
0,4565 der unſereſ unwizzeneſ in den ſechen lâch.
0,4566 ſo wane [ich] man unſ armen.
0,4567 hîe in nôt wil tuͦn.”
0,4568 Si baten den chamerare.
0,4569 daz er in fername.
0,4570 er fernam in duͦ.
0,4571 ſi ſprachen ime zuͦ.
0,4572 “Duͦ wir naheſt hîe choͮften
0,4573 unte heim fuͦren.
0,4574 unt ſahen zunſeren ſecchen.
0,4575 duͦ funte wir unſeren ſcatz licken.
0,4576 daz ſcol got wizzen.
0,4577 unſ iſt unchunt. wannen er dar inchom.
0,4578 den habe wir here widere braht.
0,4579 daz ſin niene briſtet.
0,4580 unſern chornchoͮf.
0,4581 habe wir braht ouch.”
0,4582 Er antwurt in
0,4583 uile minnichlichen.
0,4584 “ir ne durffet îu furhten.
0,4585 fride ſi îu geheizzen.
0,4586 Er ſcult pillichen haben.
0,4587 daz îu geruͦchte got geben.
0,4588 daz ir mir ſcatzeſ gabet.
0,4589 nieht ir mir deſ namet.
0,4590 den han ich gehalten.
0,4591 got muͦz îuwer walten.”
0,4592 Er leitte dar uz zuͦ zin.
0,4593 ir bruͦder ſimeon.
0,4594 mit froͮden ſi ſich chuſten.
0,4595 daz ſin geſunten weſten.
0,4596 Ire fuͦzze ſi duͦgen.
0,4597 fuͦter den eſilen truͦgen.
0,4598 ſi hiezen uz legen.
0,4599 da ſi deme herren mite wolten geben.

0,4600 Duͦ ioſeph zedeme hûſ chom.
0,4601 ire gebe ſi ime gaben.
0,4602 ſi buten ſich ſuͦzze.
0,4603 zuͦ ſinem fuͦzze.
0,4604 gnadichlichen ſprach er zin.
0,4605 hiez ſi willechomen ſin.
0,4606 Danach er ſi fragete.
0,4607 ub ire uater lebete.
0,4608 ub er geſunt ware.
0,4609 oder wi er mahte.
0,4610 Si ſprachen er lebete.
0,4611 unt ſich wole gehabete.
0,4612 “er iſt wol geſunt.
0,4613 hat dir geſentet ſin trutchint.
0,4614 unſeren minniſten bruͦder.
0,4615 den er guan in ſinem alter.”
0,4616 Alſo ioſeph beniamin geſach.
0,4617 ich weiz er zin ſprach.
0,4618 “Nu ſaget mir in war.
0,4619 iſt dizze îuwer minniſter bruͦder.
0,4620 nu muͦzze dir got gnaden.”
0,4621 er lîuf fonin inallen gahen.
0,4622 der amer inbegund ane gen.
0,4623 erne mahte da nieht geſtên.
0,4624 die zahere in ane runnen.
0,4625 duͦ begund er uon in îlen.
0,4626 er îlt in die chemenaten.
0,4627 unzer ime gnuͦch geweinote.
0,4628 Daz antlutze er duͦch.
0,4629 unte feſtinote ſinen muͦt.
0,4630 hine widere er gîe.
0,4631 zu dem muͦſe er fîe.
0,4632 Er ſaz ſunter.
0,4633 ſunter ſine bruͦdere.
0,4634 zu einer anderen wente.
0,4635 ſazzen die lant lîute.
0,4636 want iz wider zâme duhte.
0,4637 azzen juden mit heidiniſkme lîute.
0,4638 Nach ir altere ſi ſazzen
0,4639 ſunter bâr azzen.
0,4640 der alteſte an deme ſedel heriſte.
0,4641 der minniſt zealler nideriſte.
0,4642 Si teilten daz prôt.
0,4643 daz meiſte wart deme nideriſten.
0,4644 beniamin wart finf teile mêre.
0,4645 denne den anderen herren.
0,4646 Si azzen unt trunchen.
0,4647 unze ſi mahten ſcranchen.

0,4648 Der uile guͦte ioſeph.
0,4649 ſinem amptmanne gebot.
0,4650 er fulte deſ weizeſ die ſecche.
0,4651 ſo der meiſte in mahte.
0,4652 unt leget ir îeglicheſ ſcatz.
0,4653 wider in ſinen ſach.
0,4654 unt ſinen ſilbrinen choph purge.
0,4655 in deſ iungeſten chorne.
0,4656 unt ime doch ſinen ſcatz.
0,4657 legete forne in den ſach.
0,4658 Alſo duͦ chom der tach.
0,4659 daz urloͮp man in gab.
0,4660 frô ſi dane fuͦren.
0,4661 unte wole uerre fon dere burch chomen.
0,4662 er hiez den amptman
0,4663 in nach rîten.
0,4664 Alſerſ irreit.
0,4665 er ſprach in manich leid.
0,4666 er chod “iâ ir helede.
0,4667 wie getatet ir ſo ubile.
0,4668 daz ir mineme herren ſo habet gelonet.
0,4669 daz irme ſinen choph ſtalet.
0,4670 dar uz ſpulgte trinchen.
0,4671 unt in ne wonete liezzen.
0,4672 Er habet ubele getan.
0,4673 iz ſcol îu ſuare ir gan.”
0,4674 Vile harte ſi irchomen.
0,4675 ſprachen daz ſi deſ unſculdich waren.
0,4676 “den ſcatz den wir funten.
0,4677 duͦ wir unſere ſecche enbuten.
0,4678 den brahte wir widere.
0,4679 zemineſ herren chamere.
0,4680 duͦ ſprache du heteſt den dînen.
0,4681 hiez [in] unſ gehalten.
0,4682 ube unſ hete got îeht gegeben.
0,4683 du ne wolteſt deſ nieht phlegen.
0,4684 Wîe mahte wir denne îemer ſo getuͦn.
0,4685 daz wir da widere buten ſolich lôn.
0,4686 Inſueſ ſacche.
0,4687 der ſelbe chopf ſtecche.
0,4688 den ſlahe oder hach.
0,4689 wir ſin dine ſcalche da nach.”
0,4690 Er chod “deſ ne wilich nieht tuͦn.
0,4691 den ſculdigen wil ich zeſcalche haben.
0,4692 den wil ich cholen.
0,4693 die anderen faren dare ſi wellen.”
0,4694 Duͦ man die ſecche enbant.
0,4695 in deſ jungeſten ſacche man in fant.

0,4696 er fîen bi der hant.
0,4697 îe doch er [in] niene bant.
0,4698 er chod fon rehten ſculden.
0,4699 ſineſ herren ſcalch muͦſe ſin.
0,4700 Allez ire gewate ſi zarten.
0,4701 uil parmichlichen erharten.
0,4702 “ſo wê unſ wenigen.
0,4703 daz uz chom beniamin.
0,4704 wanne ware wir aller ſlagen.
0,4705 unte muͦſe dich din uater haben.”
0,4706 Daz chint ſtuͦnt weinote.
0,4707 want for leide die hente.
0,4708 iz wante niemer mere.
0,4709 geſahe ſinen lieben uater.
0,4710 Si uazzoten die eſile.
0,4711 cherten hine widere
0,4712 mit riuwechlichen gabaren.
0,4713 ſi forhten daz ſi ioͮch daz chint florn waren.
0,4714 Duͦ giench iudaſ.
0,4715 da ioſeph waſ.
0,4716 die anderen alle nach ime
0,4717 ire rede peuulhen ſi ime.
0,4718 Si giengen ioſebe zefuzzen.
0,4719 paten ſich zerede lazzen.
0,4720 Er chod “war dahtet ir.
0,4721 daz ir ieht ſtalet mir.
0,4722 iâ nemach mir niemen nieht genemen.
0,4723 daz iz mege ſin ferholen.
0,4724 Mir niſt niemen gelich
0,4725 an liezzenne deſ phlig [ich] mich.”
0,4726 Iudaſ ſprach duͦ.
0,4727 mit riuwigem muͦte.
0,4728 “Waz mege wir da widere.
0,4729 unſ iſt geſkehen uil ubile.
0,4730 wir pirn durch ſunte.
0,4731 chomen indiſe ſcante.
0,4732 Nu pir wir alle din.
0,4733 dane mege wir zuͦ geſprechen.
0,4734 ſam wole wir.
0,4735 ſam der den choph ſtal dir.”
0,4736 Duͦ chod ioſeph
0,4737 “deſ netuͦn ich nieht.
0,4738 der mir den chopf nam.
0,4739 den einen wil ich hân.
0,4740 farit ir ungeſcantte.
0,4741 zuͦ îuwereme lante.
0,4742 ſaget îuwereme uater.
0,4743 wie hat getan îuwer bruͦder.”

0,4744 Iudaſ dar nahere trât.
0,4745 uil demuͦtechlichen er in bat.
0,4746 daz er durch ſine gnade.
0,4747 im ein lutzel fername.
0,4748 Er geſtatte ime deſ.
0,4749 waz tûr nam in deſ.
0,4750 [D]uͦ chod iudaſ.
0,4751 trurigeſ muͦteſ.
0,4752 Duͦ geruͦchteſt unſ fragen.
0,4753 ube wir uater hiettin.
0,4754 oder ube wir heten mer.
0,4755 da heime deheinen bruͦder.
0,4756 Wir ſprachen heten einen alten uater.
0,4757 unte einen lutzelen bruͦder.
0,4758 den er inſinem alter gewan.
0,4759 ſin bruͦder newizzen wir ware chom.
0,4760 er iſt ſineme uater uil liep.
0,4761 er nelat in uone ime nieht.
0,4762 Duͦ hiez du dirn bringen.
0,4763 zegnaden ioͮch zeminnen.
0,4764 duͦ ſagete wir dir herre.
0,4765 wie lîep er ime ware.
0,4766 er heten fure die muͦter
0,4767 ioͮch fure den bruͦder.
0,4768 er ware ime ſo zart.
0,4769 daz er in neliez in deheine uart.
0,4770 Duͦ ſprache wir nedorften mere here chomen.
0,4771 wir newolten in mit unſ nemen.
0,4772 [D]iz allez wir zalten.
0,4773 unſreme uater alten.
0,4774 er tet chlage gnuͦge.
0,4775 daz wir deſ chindeſ hîe geuwͦgen.
0,4776 Danach hiez er unſ faren.
0,4777 nach der lîb nare.
0,4778 Wir ſprachen negetorſten
0,4779 mere daz lant geſuͦchen.
0,4780 noh chomen indiniu ougen.
0,4781 uber lût noch getoͮgen.
0,4782 mit unſ nefare daz chint.
0,4783 leider ubile ſint nu chomen ſiniu dinch.
0,4784 Vnſer uater begunde truren.
0,4785 duͦ zuͦ giengen ime diſe riuwe.
0,4786 Er chod “iu iſt wole chunt.
0,4787 daz mir min wib gvan zuei chint.
0,4788 den einen ich uz ſante.
0,4789 niemer er wider zemir wante.
0,4790 ir ſprachet in ein tîer frazze.
0,4791 ſinen roch andeme uelde liezze.

0,4792 ich negeſach in nîemer mere.
0,4793 daz irbarme dir trehten herre.
0,4794 Nemet ir mir ouch diſen.
0,4795 unte geſkihit ime ieht unter wegen.
0,4796 ſone luſtet mich mere leben.
0,4797 ſo muͦz ich chlagente den lib irgeben.
0,4798 ſo muͦzzen mine grawe.
0,4799 weinente faren zungnaden.”
0,4800 So ich in nu ſkieriſt geſihe.
0,4801 unt ime ſin chint nieht widere gibe.
0,4802 ſo hart er an in iſt fer cholen.
0,4803 ê ich in denne ſahe cholen.
0,4804 michel lieber iſt mir.
0,4805 daz ich îemer diene dir.
0,4806 unt ſi in ellente
0,4807 dennich chome zelante.
0,4808 mir ware lieber unter der erde.
0,4809 denne er indeme amer irſterbe.
0,4810 Ich namen in mine triuwe.
0,4811 deſ muͦz ich îemer ſin in riuwe.
0,4812 uon unſeren ſunten.
0,4813 pir wir worden zeſcanten.
0,4814 die triuwe nemag ich geleiſten.
0,4815 die muͦz got ane mich eiſken.
0,4816 daz ich in uz prahte.
0,4817 zuͦ dirre note.
0,4818 Sîn ioͮch deſ uater. muͦz ich rede geben.
0,4819 ſo got gebiutet. ub er min leben.
0,4820 dirne ſente got zemuͦte.
0,4821 daz tuz tuͦſt durch dine guͦte.
0,4822 daz tu mich habeſt ze ſcalche.
0,4823 zeineme îewelichen tage werche.
0,4824 Tuͦ mir al daz tu welleſt.
0,4825 daz tet in hîe niene chueleſt.
0,4826 laz inheim.
0,4827 ich pin îemer gerne din ſuein.
0,4828 nieht iſt deſ ich mich ſcame.
0,4829 et du gnadich piſt ime.
0,4830 wil du in lazzen zelante.
0,4831 ich lide îemer diz ellente.
0,4832 Tuͦ mahte ioſeph.
0,4833 ſich langere pehaben nieht.
0,4834 er hiez ime intwichen.
0,4835 die uor ime ſtuͦnten.
0,4836 daz niemen dane wâre.
0,4837 der ſahe îr gebâre.
0,4838 ſoſ ein anderer chanten.
0,4839 wîe ſi ſich manten.

0,4840 Ioſeph wuͦft unt weinôte.
0,4841 mit amarigem muͦte.
0,4842 deiz alle die horten.
0,4843 die da fore ſtuͦnten.
0,4844 Er ſprach zeſinen bruͦderen.
0,4845 uile minnechlichen.
0,4846 “Nune furhtet îu nieht.
0,4847 ich pin iz ioſeph.
0,4848 nu ſaget mir rehte.
0,4849 mîniſ uater mahte.
0,4850 uber lebe.
0,4851 oder welich ſîn ſine hêbe.”
0,4852 Si irchomen ſo harte.
0,4853 daz ſine gwî elten ire worte.
0,4854 Ioſeph hiez ſi nahere gen.
0,4855 er wolte ſi mit gnaden beſtan.
0,4856 er chod iz ioſeph ware.
0,4857 iacobeſ ſun der altêre.
0,4857a “[deme] [ir] [den] [roch] [abe] [strouftet]
0,4857b [unde] [in] [Egiptelant] [virchouftet]
0,4858 Nune furhtet îu nieht.
0,4859 noh nemiſſedunch îuch nieht.
0,4860 want iz wolte got.
0,4861 daz irne laget tôt.
0,4862 Iz ſint zueî iar.
0,4863 daz ane gîe diſer hunger harewer.
0,4864 noh iſt er finf iar.
0,4865 daz iſt alzogeſ war.
0,4866 ſo niemen eret. noh ſât.
0,4867 noh nieht in ſnidet.
0,4868 Vmbe daz hat got deſ gedaht.
0,4869 daz er mich here fure geſentet hât.
0,4870 daz ir werdet pehalten.
0,4871 unt daz ezzen hîe muget choͮffen.
0,4872 Iz waſ îur fille.
0,4873 unt waſ aue goteſ wille.
0,4874 der daz fuͦchte
0,4875 daz mich der chunich ze uater hîete
0,4876 unt al ditze lant.
0,4877 gâb in mine hant.
0,4878 Nu îlet
0,4879 neheine wile tualet.
0,4880 ir ſculet mineme uater ſagen.
0,4881 daz er nieht nedarf chlagen.
0,4882 daz ich noch lebe.
0,4883 pringet im ouch mine gebe.
0,4884 unt daz mich got hât getân.
0,4885 alleſ diſſeſ hertuͦm.

0,4886 Saget im ouch daz er mir chome.
0,4887 mit al ſiner hebe.
0,4888 haizze ſiniu hîen.
0,4889 ſîn fihe mit triben.
0,4890 daz er unt ſiniu chindahe.
0,4891 deme hungere inphlihe.
0,4892 noch ime daz fihe florn werde.
0,4893 an der umbarigen erde.
0,4894 daz er der finf iare nôt.
0,4895 diu nu zuͦgat.
0,4896 uber winten mege.
0,4897 er unt alle die er habe.
0,4898 Saget ime alle min êre.
0,4899 daz er neweine mere.
0,4900 daz ich noch lebe.
0,4901 pitet in daz er ſich wole gehabe.
0,4902 er ſcol alleſ de leideſ irgezzen.
0,4903 deſ er ſich nu lange hât frezzen.”
0,4904 Duͦ er daz fole redite.
0,4905 beniamin er zuͦ ime habete.
0,4906 an den halſ erme fiel.
0,4907 manigen zaher ob ime lîe.
0,4908 eine andere ſi chuſten.
0,4909 duwngen ſich zeſamene mit den bruſten.
0,4910 Ioſeph der luſte.
0,4911 albe ſunter er ſi chuſte.
0,4912 er nilîe dar neheinen unter.
0,4913 er nebeweint in unt chuſtin beſunter.
0,4914 Duͦ ne forhten ſi in mere.
0,4915 duͦ wurten ſi uile here.
0,4916 ſkier uber al fuͦr.
0,4917 daz chomen waren ioſebeſ bruͦder.
0,4918 Duͦ ioſeph mit in zehoue gîe.
0,4919 der chunich ſi uile wol inphîe.
0,4920 er wart uile frô.
0,4921 ſolehere helide.
0,4922 ſi waren luſſame chnehte.
0,4923 ſi waren guͦtere ſlahte.
0,4924 uile wole er ſi hantilote.
0,4925 irgazte ſi aller nôte.
0,4926 Ioſeben er bat ioͮch gebot.
0,4927 daz muͦſ er tuͦn durch nôt.
0,4928 er hiez ſine bruͦdere uarn.
0,4929 haln ir vater ioͮch ire barn.
0,4930 daz ouch im chome.
0,4931 ſuaz der chunniſkefte ware.
0,4932 er wolte indeſ lanteſ geben.
0,4933 daz ſi îemer mit eren mahten leben.

0,4934 Er hiez in geben wagene.
0,4935 mit guͦte geladane.
0,4936 daman uffe fuorte wib unte chint.
0,4937 ioͮch anderen geſint.
0,4938 daz hinter in nieweht beſtuͦnte.
0,4939 deheiner ir gewate.
0,4940 ſine fuͦrten ſi mit în.
0,4941 dar in egiptum.
0,4942 Ioſeph waſ lieb daz erz ime gebôt.
0,4943 unt neware doch deſ geboteſ pornot.
0,4944 er frumete doch gern ir gefuͦre.
0,4945 tet iz aue ſuſ deſte ſicherere.
0,4946 deſ waſ ime michel êre.
0,4947 daz ſi ſo zuͦ zime ladete ſin herre.
0,4948 Ioſeph ſinen bruͦderen gebete
0,4949 mit ſabeninere wate.
0,4950 îeglicheme zuei padguvant.
0,4951 ſo man ſi bezzeſt da uant.
0,4952 beniamin gab er finfîu.
0,4953 ioͮch zehen ſkillinge
0,4954 ſilberin ſi waren.
0,4955 ich ne weiz waz ſi wagen.
0,4956 iz ne duhte mich poregroz.
0,4957 gebete mir dar mite ein mîn gnoz.
0,4958 Eineme uater er ſante.
0,4959 ſam uile ſcatzeſ ioͮch guant.
0,4960 Vf zehen eſil er luͦt.
0,4961 uile manigſlahte guͦt.
0,4962 deſ egiptiſken richtuͦmeſ.
0,4963 hineheim zeruͦme.
0,4964 ſam manigen fazzet er mit wiſte
0,4965 zedere heim uerte friſte.
0,4966 Duͦ ir loͮpt er in.
0,4967 hiez ſi uaren mit minnen.
0,4968 daz ſi niene phlagen.
0,4969 ê ſi heim. chomen.
0,4970 FRolichen ſi fuͦren.
0,4971 heten beniamin ſam ire herren.
0,4972 michele wunne
0,4973 hine heim prungen.
0,4974 mit mandungen.
0,4975 fûr den uater giengen.
0,4976 [I]udaſ ſprach ime zuͦ
0,4977 uile frolichen.
0,4978 “Herre uater guͦte.
0,4979 wiſ mit guͦtem muͦte.
0,4980 dir inbôt din ſun ioſeph.
0,4981 er ne ware noch tôt nieht.

0,4982 er iſt uber al egiptelant
0,4983 ein fiztuͦm gualt.
0,4984 geweltichlichen er phleget.
0,4985 al deſ ter chunich habet.”
0,4986 Alſo iacob daz gehorte
0,4987 ime waſ ſame er eineſ troͮmeſ irwachete.
0,4988 erne geloͮpt iſ nieht.
0,4989 iz waſ im îedoch uile lîep.
0,4990 Von eriſt ſi ime ſageten.
0,4991 daz ſiſ nieht uber heueten.
0,4992 wîe ſi ioſeben beſtroͮften.
0,4993 zeden chaltſmiden ferchoͮften.
0,4994 wîe ime got ferlêch.
0,4995 daz er in egipto furgedêch.
0,4996 daz er trût ware deſ chinigeſ.
0,4997 meiſter alleſ ſineſ gedigeneſ.
0,4998 wî uber churz ioͮch lanch.
0,4999 ime unter tân waſ daz lant.
0,5000 unt inder chunig pâte.
0,5001 er chôm ime mit al dîu er hete.
0,5002 mit wiben ioͮch mit chinden.
0,5003 mit allen ir dingen.
0,5004 er woltſ in ſin meriche.
0,5005 beſtiften frumechlichen.
0,5006 Duͦ iacob die wagene geſach.
0,5007 unte al daz ime ſin ſun gab.
0,5008 duͦ begunder wider leben.
0,5009 er waſ uil nah bechliben.
0,5010 nah ſinen chinden weinente.
0,5011 alzane amerente.
0,5012 Er chod “nune pit ich eſ paz
0,5013 nu ich gelebet hân daz.
0,5014 daz min ſun ioſeph.
0,5015 noh niſt tôt nieht.
0,5016 nu wil ich dare farn.
0,5017 ſehen mîn lîebez parn.
0,5018 unte wil frô ſîn.
0,5019 nu ich lebenten weiz în.”
0,5020 Iacob fazzote.
0,5021 al daz er hête.
0,5022 ûf roſ unt eſile.
0,5023 chint unte wib ûf wagene.
0,5024 fihe hiez er mite triben.
0,5025 erne lîe nieht heim beliben.
0,5026 Sine ſune mit ire chonen.
0,5027 ioͮch mit allen ire heben.
0,5028 fuͦren in egiptum.
0,5029 da beſazzen ſi michelen richtuͦm.

0,5030 Duͦ iacob unter wegin chom.
0,5031 deſ nahteſ ime got harn began.
0,5032 Iacob chod “hîe pin ich.
0,5033 wer wil mich.”
0,5034 “Nugeloͮbe mir iz iacob.
0,5035 ich pin dineſ uater got.
0,5036 niene furhte du dir.
0,5037 ich far in egiptum ſamet dir.
0,5038 ich mache dîn after chunft.
0,5039 da uil wîtene chunt.
0,5040 Mit dir far ich dare.
0,5041 unt wider bringe dich aue hêre.
0,5042 ioſeph obe dir geſtêt.
0,5043 ſo dir diu ſele uz gêt.
0,5044 din ougen er luchet.
0,5045 ſor dîn mernebruchet.
0,5046 wider heim dich fuͦret.
0,5047 mit der erde dich petrôret.
0,5048 da du dir ſelbe leger gruͦbe.
0,5049 ê du dich dannen huͦbe.”
0,5050 Iacob unt die mit ime fuͦren.
0,5051 aller ſamit ſibinzich waren.
0,5052 ſi fuͦrten in egiptelant.
0,5053 mit in fihe ioͮch gvant.
0,5054 Iacob fure ſante.
0,5055 daz man iz ioſebe chunte.
0,5056 daz er unte alle ſine friunt.
0,5057 waren chomen indaz lant.
0,5058 pat daz ern geſahe
0,5059 indeme guͦwe Geſê.
0,5060 Ioſeph ſa dar reit.
0,5061 mit ime manich rîter gemeit.
0,5062 ſinen uater er ane lîef.
0,5063 er waſ ime uil lieb.
0,5064 Anden halſ erme uiel.
0,5065 manigen zaher ob ime lîe.
0,5066 er chuſte în uil dicche.
0,5067 und ſûfte obime ôfte.
0,5068 Duͦ ſprach iacob
0,5069 zeſineme ſune ioſeph.
0,5070 “nu ich dich geſehen han.
0,5071 nu wil ich frolichen ſterben.
0,5072 nu ich dich lâz after min.
0,5073 deſ lobe ich dich trehten.”
0,5074 Duͦ ſprach ioſeph.
0,5075 zuͦ ſinem uater iacob.
0,5076 “IR ſculet hîe biten.
0,5077 ich wil widere zedeme chunige rîten.

0,5078 wil ime zellen
0,5079 allen dinen willen.
0,5080 du ſiſt chomen zuͦ ſinen gnaden.
0,5081 mit chinden ioͮch mit wiben.
0,5082 wîe man al din fihe
0,5083 hêre mit dir tribe.
0,5084 daz nieht diner gwante
0,5085 ſi beſtanten daze lante.
0,5086 Swênne er îuch fordere.
0,5087 unt iuch frage.
0,5088 waz ir chunnit dienen.
0,5089 oder waz ir ſpulget tuͦn.
0,5090 ſo ſprechet
0,5091 andereſ wercheſ niene ſpulget.
0,5092 ir ſit uon chintheite guon.
0,5093 mit deme fihe gen.
0,5094 ſuer wole chunne den liſt.
0,5095 daz der unter îu ſi der tîuriſt.
0,5096 Daz chodet fon dîu.
0,5097 daz ſine muͦn îuch.
0,5098 daz ir mit gnaden.
0,5099 in diſme gouwe muget rawen.
0,5100 want in widerzame ſint.
0,5101 die deſ fiheſ huͦttent.
0,5102 ſi ſehent ſi ungerne.
0,5103 dannen ſkeidet îuch fon in uerre.
0,5104 daz ir îuch ê meget pigen.
0,5105 daz ſiſ nieht firſtên.
0,5106 Hîe iſt daz lant aller bezzeſt.
0,5107 da wil ich daz irz beſitzit.
0,5108 ir ſculet îurer fihe huͦten.
0,5109 ſame îure fordrin taten.
0,5110 daz newaſ iû heim nehein ſcante.
0,5111 ſuîez dunche ſcante indiſme lante.”
0,5112 Ioſeph deme chunige ſagete.
0,5113 welihen zîuch ſin uater habete.
0,5114 er wâr in deme goͮwe Geſê.
0,5115 mit allem ſineme geſinde.
0,5116 er wolte da bîten.
0,5117 waz der chunich uber in wolte gebieten.
0,5118 Er hiez inime chomen.
0,5119 er wolte in giſehen iouch fernemen.
0,5120 er ware ime uile lîeb.
0,5121 durch ſinen ſun ioſeph.
0,5122 Ziſtete erin beſante.
0,5123 einer nach ime rante.
0,5124 patin daz er chome
0,5125 deme chunige ſliume.

0,5126 Iacob iouch ſine ſune.
0,5127 uile drate chomen ſi ime.
0,5128 der ſelbe altiſkche.
0,5129 waſ ein êrlich rêche.
0,5130 er hiez die ſune mit ime gên.
0,5131 er gîe fur den chunich ſtên.
0,5132 îewedir halp ſehſe.
0,5133 ſtuͦnten die herren ſo lûſte.
0,5134 ſi waren alle êrlich.
0,5135 in newaſ da nieht gelich.
0,5136 alſ ime ſi got het irchorn
0,5137 want er wolte uon in werden geborn.
0,5138 Der chunich hiez in ſin willechomen.
0,5139 ſam tet er die ſune
0,5140 er fragte waz ſi chunden wurchen.
0,5141 oder wîe ſi ime wolten dienen.
0,5142 durch ire watliche
0,5143 wolt er in geben ambahte riche.
0,5144 Si ſprachen niehteſ ſpulgtin.
0,5145 newar ire fihi haltin.
0,5146 ſprachen gerne zeſîte haten.
0,5147 daz ire forderen taten.
0,5148 baten ſi muͦſen biſten
0,5149 indere marche Geſên.
0,5150 Der chunich ſie werte.
0,5151 deſ ir uater gerte.
0,5152 da daz lant pezzeſte pâre.
0,5153 deiz ire were.
0,5154 “daz îu pezziſt liche.
0,5155 da beſitzit diu riche.”
0,5156 Iacob duht der chunich in ſinen gebaren.
0,5157 ein geiſtlich mân.
0,5158 Duͦ fragte er in uon ſineme âltere.
0,5159 wîe uile ſiner iare ware.
0,5160 Er chod nieht altere ware.
0,5161 newane zehenzig unt drizzig iare.
0,5162 ſprach dei ſo gilebet nehête.
0,5163 indecheiner ſlahte guͦte.
0,5164 daz er ſo alt wurte.
0,5165 ſo er ſcolte uon geburte.
0,5166 Duͦ ſi uol redeten.
0,5167 deſ ſi bede gezam.
0,5168 iacob gnadet deme chunige.
0,5169 unt beualch in gote mit ſineme ſegene.
0,5170 unt nam urloͮp.
0,5171 gîe zuͦ ſineme ſune ioſeph.
0,5172 der gab ime al deſ gnuͦg.
0,5173 deſ derde par oder truͦch.

0,5174 da daz lant pezziſte waſ.
0,5175 mit ſinen ſunen er daz peſaz.
0,5176 Vone tage zetage.
0,5177 merot ſich deſ hungereſ chlage
0,5178 ſuaz taz lîut ſcatzeſ hête.
0,5179 ze ioſeph izin prahte.
0,5180 umbe daz chorn ſî imen gaben.
0,5181 fern unte nahen.
0,5182 uber al daz riche.
0,5183 deſ wart deſ chunigeſ chamere uil riche.
0,5184 Duͦ ſi mere ſcatzeſ neheten.
0,5185 ire fihe ſiprahten.
0,5186 rinder unt ſcâf.
0,5187 eſil unt roſ danah.
0,5188 daz iar erſ dar umbe.
0,5189 fûͦrote uile chûme.
0,5190 Do daz iâr hine chom.
0,5191 ioſebe ſi zuͦ ſprachen.
0,5192 er lieze ime irbarmin.
0,5193 daz ſi uil armen.
0,5194 neheten fihi noh ſcatz.
0,5195 er hulf in etwaz.
0,5196 in niware nieht beſtanten.
0,5197 inſcaze noh gewante.
0,5198 ſine heten nieht mere.
0,5199 newan deſ lîbeſ unt der erde.
0,5200 er name dei zime.
0,5201 chertſ in deſ chunigeſ frume.
0,5202 ſi wurten ſelbe ſine ſcalche.
0,5203 gab in dei eigin zuͦ ſiner gewalte.
0,5204 uber ſi generte.
0,5205 unt die erde mit ſamen bewarte.
0,5206 waz daz guͦt ware
0,5207 ube diu erde wurt umbare.
0,5208 unte lange lage wuͦſte.
0,5209 ze[ne]heineme troſte.
0,5210 Er lîe ſi ſelben frî biſten.
0,5211 er ni wolt ire zeſcalchtuͦm.
0,5212 iz duht in ſunte.
0,5213 die er frî funte.
0,5214 uber die zeſcalche tate
0,5215 durch dehein ire nôte.
0,5216 Er wolte ſi giwielten ire.
0,5217 ſo der hunger wurte fure.
0,5218 daz ſi denne fridelichin
0,5219 mahten ire dinch weruen.
0,5220 daz ir ieglich gnuͦch giwunne.
0,5221 ub in niemen neduvnge.

0,5222 Suer ime bôt daz eigen.
0,5223 den newolt er nieht werigen.
0,5224 er choͮft in deſ chunigeſ gualt.
0,5225 die ere manichfalt.
0,5226 uon deſ lanteſ ente.
0,5227 coͮft er iz al ze deſ chunigeſ hente.
0,5228 [D]ei die phaffun
0,5229 iener ane wuntin.
0,5230 dei in gilazzin waren.
0,5231 uon deſ chunigeſ gnaden.
0,5232 dei newolt er choͮffin.
0,5233 den hiez er helfen.
0,5234 mit nare ioͮch mit ſamen.
0,5235 daz ſi die not ubirchomen.
0,5236 Ioſeph ſprach duͦ
0,5237 zuͦ deme liute.
0,5238 “Nu allez îur guͦt
0,5239 in deſ chunigeſ giwalte ſtat.
0,5240 nu nemet ſamen.
0,5241 daz diu erde mege wuͦcheren.
0,5242 Suaz chorneſ werde iû
0,5243 daz teilit infinfiu.
0,5244 daz finfte ſcult ir geben
0,5245 zedeſ chunigeſ houen.
0,5246 mit den uîeren.
0,5247 ſcult ir îuch unt îurîu chint fuͦren.
0,5248 ioͮch îurîu hîwen.
0,5249 daz ſi nieht bichliben.”
0,5250 Guͦt duht ſi daz gedinge.
0,5251 ſi antwurtin ime mit mandunge.
0,5252 “Wir ſehen daz al unſer gniſt.
0,5253 indiner hant iſt.
0,5254 nu geruͦche du unſich ane ſcoͮwen.
0,5255 wir dienen deme chunige mit froͮden.”
0,5256 After diu waren ſiguîſ.
0,5257 alleſ ire lebeneſ.
0,5258 Ioſeph ſi ſo prahte.
0,5259 uz dere hunger iare nôte.
0,5260 Vone diu unze inewig.
0,5261 iſt der zinſ fertig.
0,5262 daz ieglich man
0,5263 gît abe ſineme eigen.
0,5264 daz finfte teil ſiner chorne.
0,5265 zi deſ chunigeſ urbore.
0,5266 die ſint uz ginomen.
0,5267 die in phafheite leben.
0,5268 ſo ſtuͦnt iz biden heidinen.
0,5269 ich neweiz ubiz die chriſtane ſo meinen.

0,5270 Iacob unte ſin chunne.
0,5271 waſ da in michilere wunne.
0,5272 got in irgazte
0,5273 manegere gruͦzze.
0,5274 er hete ſalde unte framſpuͦt.
0,5275 aller erone gnuͦch.
0,5276 erne mahte ſelbe wizzen.
0,5277 welihin richtuͦm er het biſezzen.
0,5278 ſo lebet er da.
0,5279 daz friſt ſibinzehin iare.
0,5280 Duͦ er duͦ ferſtuͦnt.
0,5281 daz ime nahot der tôt.
0,5282 duͦ hiez er ime giwinnen.
0,5283 ioſeph ſinen lieben ſûn.
0,5284 Uile ſkier er ime chom.
0,5285 duͦ begund er in bitten
0,5286 daz er ime îe guͦteſ getate.
0,5287 daz er iz an dîu geſtatigote.
0,5288 ſoſ er ſturbe.
0,5289 daz er in da nieht pewlhe.
0,5290 daz er in uz deme ellente
0,5291 fuͦrte zelante
0,5292 unte inen bigruͦbe.
0,5293 da ſin uater ioͮch ſin âne lage.
0,5294 Von ime ernilîez.
0,5295 ê er imez uile uaſte gihiez.
0,5296 noh nemahteſ ſich irwerigin.
0,5297 erne muͦſ imeſ ſuerigen.
0,5298 Duͦ ioſeph geſach.
0,5299 ſineſ uater ummaht
0,5300 duͦ nam er zu ime
0,5301 zuene ſini ſuni.
0,5302 zuͦ ſinem uater er gîe.
0,5303 uile wol er [in] inphîe.
0,5304 an daz pette er giſaz
0,5305 iacob ze ioſeph ſprach.
0,5306 “Duͦ ich bigab min heim.
0,5307 der almahtigot mir irſkein.
0,5308 mich ſelben er wihte.
0,5309 unte alle die chomen uon mineme lîbe.
0,5310 uone dîu wil ich.
0,5311 daz dine ſune erlich.
0,5312 manaſſeſ unt effraim.
0,5313 ſîn ſune min.
0,5314 [d]îe du noh gewinneſt.
0,5315 dere du dich unterwintiſt.”
0,5316 Duͦ er dei chint geſach.
0,5317 zuͦ ioſeph er ſprach.

0,5318 “wer ſint diſe.”
0,5319 ioſeph ſprach waren ſine ſûne.
0,5320 Er ſprach “nu leite mir here ſi.
0,5321 daz ich ſigiwîhe.”
0,5322 Daz geſune ime tunchelôt.
0,5323 daz tet iz durch nôt.
0,5324 er waſ ein alt man.
0,5325 er nimahte nieht heitere chieſen.
0,5326 Ioſeph leit ime ſi dare.
0,5327 erbe greif ſi uile giware.
0,5328 Er halſt unte chuſte.
0,5329 dei chint alſo luſte.
0,5330 er hantilote ſi zarte.
0,5331 er froͮte ſich ire harte.
0,5332 Ioſeph dei chint ſtalte.
0,5333 zuͦ ſineme vater beident halbe.
0,5334 manaſſen zeder zeſewen.
0,5335 effraim zider winſteren.
0,5336 Iacob die hente
0,5337 uber einandere ſcranchte.
0,5338 die zeſewen uber effraim
0,5339 dîe winſteren uber manaſſen.
0,5340 Duͦ ioſeph daz geſach.
0,5341 duͦ waſ iz ime ungimach.
0,5342 er wolte ime die zeſewen.
0,5343 zîehen uber manaſſen.
0,5344 ſprah iz ſo nieht reht ware.
0,5345 manaſſeſ ware der altêre.
0,5346 Iacob ſprach wole weſſe.
0,5347 waz er tuͦn ſcolte.
0,5348 ſprach der altêre wurte
0,5349 uile mahtich ſiner giburte.
0,5350 daz aue der iungere
0,5351 wurte der hêrere.
0,5352 er nimahte deſ gotiſ willen
0,5353 nieht ferwantelin.
0,5354 Die hente er ime lîe ligen.
0,5355 iacob bigunde ze gote digen.
0,5356 daz er durch willen. ſiner forderen
0,5357 in giruͦht irhôren.
0,5358 der ime uone chintheite.
0,5359 hulf uz aller arbeite.
0,5360 daz der engil chome
0,5361 der in ofte uz angiſte name.
0,5362 unt dei chint giſegenôte.
0,5363 obe den er ſîni hente hete.
0,5364 “Durch dinen heiligen namen.
0,5365 den ane ruͦfte min âno abraham.

0,5366 ioͮch min uater ýſaac.
0,5367 ſo er an ſineme gebête lach.
0,5367a [daz] [ſi] [muͦzzen] [wahſen]
0,5367b [mit] [ſaliger] [ſlahte]
0,5368 daz ſi muͦzzen rehte getuͦn.
0,5369 dir trehtin dienen.
0,5370 du giruͦch in ouch gêben.
0,5371 daz ſolich werd ire leben.
0,5372 ſuer deme anderen guͦteſ pitti.
0,5373 daz er ire gihucke.
0,5374 daz eîneſ dinch ſam irgê.
0,5375 ſam effraim unte manaſſe.”
0,5376 Duͦ ſtalt er effraim.
0,5377 fure den bruͦder ſîn.
0,5378 Duͦ ſprach er ze ioſeph. ſineme ſune.
0,5379 da er ſtuͦnt obime.
0,5380 “Ich nimach nieht langere leben.
0,5381 got giruͦche mit îu weſen.
0,5382 unt giruͦche îuch hinnen
0,5383 zîureme erbi pringin.
0,5384 [V]irnim mir ioſeph.
0,5385 mit dinen bruͦderen teile nieht.
0,5386 daz ich deme chunige amorréo ginam
0,5387 mit pogen unt mit waffen.”
0,5388 Danach pat er alle ſini ſune.
0,5389 daz ſi chomen zime.
0,5390 daz ſi firnamen.
0,5391 wîe ir lezziſtin dinch irgiengen.
0,5392 Duͦ ſi wurtin innen.
0,5393 daz ſîn ente nahen pigundi.
0,5394 daz petti ſi umbeſtuͦnten.
0,5395 mit amarigin muͦten.
0,5396 Siſprachen da waren.
0,5397 gerne ſini ſegene firnamin.
0,5398 waz in got irteilit hate.
0,5399 zuͦ wîu er ire ruͦhte.
0,5400 Duͦ lach iacob.
0,5401 dahte uerre ane got.
0,5402 pât in uile gnôte.
0,5403 daz er ime zeigte
0,5404 welich rât wurte
0,5405 ſiner giburte
0,5406 ub ieht unter inware.
0,5407 deſ ime gizame
0,5408 andeme irgienge.
0,5409 deſ er gihiezze abrahame.
0,5409a [daz] [von] [ſineme] [ſamen]
0,5409b [noh] [der] [chome]

0,5410 der die werlt alle
0,5411 irloſte fon helle.
0,5412 Duͦ er daz gibet
0,5413 uile innerchlichen getêt.
0,5414 duͦ hiez er ſini ſune.
0,5415 daz ſi firnamin ime.
0,5416 Fili ſtille ſi giſuigtin.
0,5417 zuͦ ſiner rede dahtin.
0,5418 ER ſprach “min ſun ruben.
0,5419 firnim wiez dir muͦz irgen.
0,5420 Du piſt ſterche
0,5421 miner werche.
0,5422 du piſt ſun min der eriſt.
0,5423 du ſcolteſt ſin der heriſte.
0,5424 du ware daz eriſte ſêr.
0,5425 min unte diner muͦter.
0,5426 wareſt du biderbi.
0,5427 ſo ſcolteſt du haben uon erbi.
0,5428 ſo wir iz tîuriſtiz hîeten.
0,5429 du ſcolteſt dinen bruͦderen gibîeten.
0,5430 Daz allez du firworhteſt.
0,5431 duͦ du got niforhteſt.
0,5432 unte mîne chebiſ uber lage
0,5433 an mineme bette giſuâſe.
0,5434 Duͦ tate deme wazzer gilich.
0,5435 daz in deme uazze nieht inthabit ſich.
0,5436 daz uz rinnit.
0,5437 ſuâz loch findet.
0,5438 alſo ilteſt du uz fliezen.
0,5439 dinen gluſt gebuzzen.
0,5440 Got daz newelle.
0,5441 daz inſolichim ualle.
0,5442 îuweht diner giburte
0,5443 iemer ſculdich werde.”
0,5444 Sýmeon unte Leuî.
0,5445 ſegenôt er da bi.
0,5446 ſprach ſi waren wich faz.
0,5447 inin ware nît unte haz.
0,5448 bat daz ſin ſêle
0,5449 niemir in ir rât chome.
0,5450 noh erne wolte nehainer
0,5451 ir erêne haben teil.
0,5452 want ſi in ire heiz muͦte.
0,5453 irſluͦgen lîute guͦte.
0,5454 unte in ubileme willen.
0,5455 taten eine burchmûre uallen.
0,5456 ſprach ire ſtrît muͦt.
0,5457 ſcolte ſîn firfluͦchêt.

0,5458 ſine giloͮpten. ſich ir zorne
0,5459 ſi waren die flornen.
0,5460 “Die unter îu werden guͦt.
0,5461 die ſîn ſune min iacob.
0,5462 die ubilin ich ziſprenge.
0,5463 ellîu gnade ſi in ênge.”
0,5464 Erne ſegenote ſi mere.
0,5465 wante er ne mahte fore ſêre.
0,5466 daz ſi mit untriuwen.
0,5467 rachin ire riuwen.
0,5468 daz dîna ire ſueſter.
0,5469 ſelb ire hete biworuen laſter.
0,5470 unte ſi daz puͦzten.
0,5471 anderſ denne ſi ſcolten.
0,5472 “Ivda min chint.
0,5473 wol irgent dinîu dinch.
0,5474 Du wirdeſt diner chrêfte.
0,5475 troſt aller diner chunniſkefte.
0,5476 dini bruͦder dich lobent.
0,5477 ſo ſi din reht intſtênt.
0,5478 du giwinniſt manigen uiant.
0,5479 dîe ginikchit din mahtich hant.
0,5480 Du bewiruiſt ſo michil êre.
0,5481 daz dich al din chunne heizit herre.
0,5482 Vili mârîu lant.
0,5483 choment indîne hant.
0,5484 So du dei gewinniſt.
0,5485 deme leun gilich du gebariſt.
0,5486 der unter tîeren nîmit
0,5487 al deſ in gizîmit.
0,5488 den ellîu tîer furhtent.
0,5489 ſo er dâr unter chumit.
0,5490 du ſlehiſt unte roͮbeſt.
0,5491 unze du alle dine uiante getoͮbeſt.
0,5492 Alſe den leun oder die lêuinnen.
0,5493 iemen getar wekchen.
0,5494 ſoſô er ligit ruͦwen.
0,5495 mit offenen oͮgen.
0,5496 ſame giturrin uiante din.
0,5497 îuweht dich giruͦzen.
0,5498 So du biſt fridelichin.
0,5499 indinen richin.
0,5500 ſo du lîſt ſlaffeſt.
0,5501 din oͮgen newachent.
0,5502 ſi firbernt dich gare.
0,5503 du biſt ir aller âre.
0,5504 Vone iuda newirt niemer ginomin.
0,5505 daz chunichliche ſceptrum.

0,5506 noh uon ſinen huffen
0,5507 gibriſtet chuͦnere herzogin.
0,5508 unze der wirt giborn.
0,5509 der al die werlte ſcol nêrin.
0,5510 deſ chunft alle die beitent
0,5511 di der uber dîe werlt ſint gibreitet.
0,5512 Der bintet der eſilinnen ſûn.
0,5513 an ſineſ wingartan zûn.
0,5514 die muͦter an dîe win rêbe.
0,5515 daz ſint ſiner minnone gêbe.
0,5516 daz er iuden noch heiden.
0,5517 ime nilât inphreiden.
0,5518 Er wil daz îeweder lîut.
0,5519 werde ſint trût.
0,5520 niemer er irwintit.
0,5521 ê er ſi mit minnen zeſamene gibintet.
0,5522 In deme wîn er waſkit.
0,5523 da er mite iſt giruſtet.
0,5524 die ſconen ſtole.
0,5525 daz iſt ein giwate frône.
0,5526 Iouch in deſ winpereſ pluͦt.
0,5527 ſin lachin er dunchôt.
0,5528 Sconer den der wîn.
0,5529 ſint dei ougin ſîn.
0,5530 Siner zande glîz.
0,5531 iſt wizer den diu milich wîz.”
0,5532 [D]iz iſt ein tîefiu rede.
0,5533 ich waneſ îemen irrechin mege.
0,5534 chundich daz firnemen
0,5535 daz ich dar ubere han gilêſin.
0,5536 gerne ich denne ſagiti.
0,5537 welihi pizeichinheit ſi habiti.
0,5538 Iudaſ chût pîhtare.
0,5539 unte pizeichinit dich chriſt unſer herre.
0,5540 du dineſ uater îahe.
0,5541 unze du hîe in werlte ware.
0,5542 du ſprache daz du in wolteſt loben.
0,5543 daz er chindin daz hete gigeben.
0,5544 daz er wîſin unte chargen.
0,5545 fore hete firborgen.
0,5546 want der dich einualtechlichen meinit.
0,5547 unte ſich der ſunte ne gireinit.
0,5548 der bezeichinet daz chint.
0,5549 deme die goteſ gnade goffenet ſint.
0,5550 Suer aue ſinen wîſtuͦm
0,5550a [cheret] [an] [werltlichen] [ruͦm]
0,5550b [unde] [allen] [ſinen] [ſin]
0,5551 cheret an werltlichen guîn.

0,5552 noch dich nifurhtet
0,5553 ſo er ubil wurchit.
0,5554 der muͦz der êwigin wunnin.
0,5555 in êner werlte mangilen.
0,5556 Got niwil nieht haben florn.
0,5557 daz er durch unſ wart giborn.
0,5558 wir ſculn in loben.
0,5559 daz er unſ zibruͦder wil haben.
0,5560 Er hat uber wunten
0,5561 al unſer uiante.
0,5562 er hat ſi gidoͮbit.
0,5563 die helle hat er biroͮbet.
0,5564 Duͦ diu gotheit.
0,5565 an ſih nam die menniſkheit.
0,5566 duͦ waſ der lichname
0,5567 ſin wat ſcône.
0,5568 unter daz lachan.
0,5569 giruͦhte er ſine gotheit dekchen.
0,5570 Do er die alten ê.
0,5571 uili follichlichen bigîe.
0,5572 daz er daz newolte firmîden.
0,5573 er niliezze ſich biſnîden.
0,5574 unt ſich mit opphere wolte reinen.
0,5575 ſuî er nihete niheine mêile.
0,5576 unt al daz têt.
0,5577 daz unter iuden waſ ſîte.
0,5578 duͦ het er indeme wîne
0,5579 giwaſkin wât ſîne.
0,5580 Duͦ er dîe touffe an ſich nam.
0,5581 unte bigunde manige nôt lîden.
0,5582 unt lîe ſinen lichnamen
0,5583 andeme crûce martiren.
0,5584 duͦ hêt er gedunchet
0,5585 ſîn lachin in daz pluͦt.
0,5586 Do er zuêne tage.
0,5587 giruͦwot in deme grabe.
0,5588 andeme drittin morgin.
0,5589 maht der tîefel ſorgen.
0,5590 er irſtunt uon deme tôde.
0,5591 mit libe ioͮch mit ſele.
0,5592 er fuͦr mit leuchrefte.
0,5593 dîe helle brechen.
0,5594 Den tîefel er gibant.
0,5595 warfin einen boͮch in den munt.
0,5596 daz deme ſelben gûle.
0,5597 alzane ſtê offen daz mûle.
0,5598 ſo wir uone ſunten.
0,5599 chomen inſine ſlunten.

0,5600 daz er ubil hunt.
0,5601 nimege zuͦ luchin den munt.
0,5602 daz er durch piht unte puͦzze.
0,5603 ſineſ undancheſ unſich uz lazze.
0,5604 Chriſteſ ougin
0,5605 ſint ſiner lere gitoͮgin.
0,5606 die den gnade giheizzint.
0,5607 die ire miſſetat puͦzzint
0,5608 dei ſelben ougin.
0,5609 ſint ſconer den der wîn.
0,5610 der bizeichinit die alten ê.
0,5611 diu deme ſculdigen têt uile wê.
0,5612 want ſi mit kelicheme rach
0,5613 ſuer ire têt dehein ungemach.
0,5614 Die zêni chlîubint
0,5615 daz man in den munt ſcîubit.
0,5616 ſi ſculn biſuͦchen.
0,5617 weſ der lîb ruͦche.
0,5618 der lib ſin nieni ruͦrit.
0,5619 ê ſiz biwarint.
0,5620 So ſiz uberwintint.
0,5621 dîu chela iz ſlintit.
0,5622 Same tuͦnt die bridigari
0,5623 an ire lere.
0,5624 ſi geheizzent. deme lîute.
0,5625 daz ſi werden goteſ trûte.
0,5626 tuͦn ſi daz gote girîſi.
0,5627 daz ſi chomen zi paradiſi.
0,5628 daz ſi ouh ſo megin intrinnin.
0,5629 daz ſi zehelle nibrinnin.
0,5630 daz ſcol man garnen
0,5631 mit guͦtin werchen.
0,5632 Suenne ſi ſo gilêrint.
0,5633 daz ſi in zegote bicherint.
0,5634 daz er wirt rein.
0,5635 âne ſunten meile.
0,5636 ſo ſint ſi wîzzere denne dîu milich.
0,5637 daman mite muͦſit dei chint.
0,5638 dei dannoch ni magan nîezzen
0,5639 daz feſt ezzen.
0,5640 Diſîu rede get elliu an iudam.
0,5641 an iacobiſ ſun den gote werden.
0,5642 Zabulon firnim waz ich dir ſage.
0,5643 du ſcolt puwen an deſ meriſ ſtade.
0,5644 da dei ſcêf lentin.
0,5645 da zi Sidone ſcolt tu iruvintin.
0,5646 daz da zidir gnade findin.
0,5647 dîe uz deſ meriſ freiſan intrinnin.

0,5648 unt ſuen der tîefel iage.
0,5649 daz der zuͦ dir fluht habe.
0,5650 unt andeme ente.
0,5651 da zi himil er lenti.
0,5652 Min ſun iſachar.
0,5653 ich ſage dir inwâr.
0,5654 du piſt ein ſtarcher eſil.
0,5655 du wirdeſt uile feſil.
0,5656 du flizziſt dich wiſheite.
0,5657 fazziſt dich der arbeite.
0,5658 So du dich deſ giſateſt.
0,5659 an der marche du ruͦweſt.
0,5660 ſo dunchet [dich] dîu reſte.
0,5661 aller dinge bezziſte.
0,5662 ſo bûweſt du dir werde.
0,5663 die parigin erde.
0,5664 den ahſilun du unter ſetziſt.
0,5665 ſo du unter burde ſuizziſt.
0,5666 du muͦſt dinen zinſ geben.
0,5667 daz tu mit gnaden muͦzziſt liben.
0,5668 Dan ſcol gibieten.
0,5669 ouch ſinen luten.
0,5670 ſam ander ſin chunne.
0,5671 mit lutzeler wunne.
0,5672 want der din chârch ſin.
0,5673 iſt gilich der nateren.
0,5674 dîu uile ſtille ſlichit.
0,5675 unze ſi etwen gibizzit.
0,5676 Du biſt ein gihurnter wurm.
0,5677 der andere ſtîge heuit ſinen ſturm.
0,5678 der daz rôſ an den huͦf hecchet.
0,5679 der denne dar ûffe ſitzit
0,5680 daz der ualle.
0,5681 nider chome andeme nelle.
0,5682 noch ûf nemegi chomen.
0,5683 er ime beneme daz leben.
0,5684 ſone mag er ſich girecchen.
0,5685 ſo muͦz er ſprechen.
0,5686 “herre got nu pêit ich.
0,5687 unze du neriſt mich.”
0,5688 Daz buoch unſ ſaget.
0,5689 wêlich bizeichinunge ditze habet.
0,5690 Diu natere bizeichinit. hônchuſt.
0,5691 der hurnt wûrm den antichriſt.
0,5692 der wech diſin lîb.
0,5693 dîe werltlichin nôt. der engi ſtîch.
0,5694 daz rôſ ubermuͦt.
0,5695 herſcaft. der dar ûffe ſitzet.

0,5696 der gihacte huͦf.
0,5697 deſ entiſ wuͦf.
0,5698 Suer deſ biginnit.
0,5699 daz er ditze leben minnit.
0,5700 deme ſlichit der tîefel zuͦ.
0,5701 daz er im einen piz tuͦ.
0,5702 hart er in hekchit.
0,5703 ſuenne er in firleitit.
0,5704 Suenner nach êrin ſtrebit.
0,5705 unt ſine diemuͦt. bigibit.
0,5706 unt die herſcaft giwinnit.
0,5707 da er nach ringit.
0,5708 ſo er denne minniſt wanit.
0,5709 der tôt ime nahit.
0,5710 ſin ubermuͦt fellit.
0,5711 der tôt imbichrellit.
0,5712 ſo niſt ſiner rede mere.
0,5713 niware “nere mich trehtin herre.”
0,5714 Der gihurnter wurm.
0,5715 daz iſt deſ antichriſteſ zorn.
0,5716 der giborn wirt uone dân.
0,5717 ſo ſich gileſin han.
0,5718 der zi iungiſt chumit.
0,5719 ſo diu werlt ente nimit.
0,5720 deſ giwalt wirt ſo grôz.
0,5721 daz erni wil haben niheinin gnoz.
0,5722 Michil wirt ſin ubermuͦt.
0,5723 er wil weſin gôt.
0,5724 die chriſtenliche gloͮbe.
0,5725 hât er zihuͦhe.
0,5726 er heizzit firbieten.
0,5727 ſumeliche heizzit er mîeten.
0,5728 daz niemen giloͮbe.
0,5729 uber lût noch gitoͮgine.
0,5730 ander magide ſun.
0,5731 miner froͮwen ſante marien.
0,5732 So beginnit er zeichenun.
0,5733 er chût er ſî goteſ ſun.
0,5734 diu menige ime giloubet.
0,5735 mit geduange er ſî doubet.
0,5736 Die ime denne geuolgent.
0,5737 got ſi erbelgent.
0,5738 die aue an dem geloube geſtênt.
0,5739 uile wole der ding ergêt.
0,5740 die lident hîe michile chole.
0,5741 in geniſit aue diu ſele.
0,5742 Daz welle chriſt. goteſ ſun.
0,5743 daz wir alle muͦzzen tuͦn.

0,5744 daz wir chomen zegnaden.
0,5745 deſ chodet alle amen.
0,5746 [D]annen iſt mêre geſcriben.
0,5747 da wil ich uber heuen.
0,5748 der iz paz fuͦget.
0,5749 der mag dannen leſen genuge.
0,5750 “Nv min ſun gâd.
0,5751 uile wole dir daz ſuert ſtât.
0,5752 gegurter du fihteſt.
0,5753 din lîut ſcirmiſt.
0,5754 forne du dich weriſt.
0,5755 hinter dich ſlehiſt.
0,5756 wole du behalteſt.
0,5757 al deſ du walteſt.”
0,5758 Du bezeicheneſt oͮch chriſt.
0,5759 der unſer fure fehtare iſt.
0,5760 der den tîufel uberwant.
0,5761 unt ín inder helle gebant.
0,5762 Noch ſcol er ouch chomen.
0,5763 unſich ime alzogeſ benemen.
0,5764 want an deme iungeſten tage.
0,5765 ſo er ſin dinch habet.
0,5766 ſo nimit er unſ ſcone.
0,5767 zuͦ dem paradiſe frone.
0,5768 diu helle ſich intluchet.
0,5769 den tîufel uerſuilehet.
0,5770 ſo werden wir beſcerit.
0,5771 da iz uile wole fert.
0,5772 “Ein chint aſer.
0,5773 dich uerbirt allez ſer.
0,5774 feizt iſt dîn brôt.
0,5775 dich ne duinget nehein nôt.”
0,5776 Do er ime gab brôteſ gnuht.
0,5777 dô hêt er alleſ dingeſ uberfluz.
0,5778 daz nah deme brote ſcol gen.
0,5779 daz mage wir da bî uerſten.
0,5780 daz er chod den chunigen.
0,5781 zeflize ſcolte dienen.
0,5782 Der bezeichneot oͮch chriſt.
0,5783 der himiliſkez brôt iſt.
0,5784 ane daz nieman. mag geneſen.
0,5785 der ſîn ſcol weſen.
0,5786 deſ heiligez wort.
0,5787 unſ gît den ewigen troſt.
0,5788 Die mit in ſelben fehtent.
0,5789 daz ſi ſich unrehteſ geloubent.
0,5790 daz ſint chunige
0,5791 an der ſêle edele.

0,5792 den dienet got zeflizze.
0,5793 mit gaiſtlichem imbîzze.
0,5794 Er geſizzet ime werde.
0,5795 mit in zemerde.
0,5796 mit michilere guͦtlîche.
0,5797 indeme himilriche.
0,5798 dar dîe niene chômen.
0,5799 dîe zewere worte nâmen.
0,5800 der eine chot hâti gechoͮffet.
0,5801 ein dorf uile guͦt.
0,5802 er muͦſe daz beſcoͮwen.
0,5803 pat ſich firſprechen.
0,5804 Der ander chod nîuwenſ ware gihît.
0,5805 hat ime ein liebez wîb.
0,5806 pat ſich mit huldin.
0,5807 aue der inſculdin.
0,5808 Duͦ waſ deſ trîttin weriwort.
0,5809 er hate duͦ gichoͮffet.
0,5810 finf guet ohſin.
0,5811 er muͦſe die biſuͦchen.
0,5812 der ſelbe firwâzin.
0,5813 pat ſich aue ſo deſ merdiſ irlazzen.
0,5814 Duͦ die boten giſageten.
0,5815 welich antſegi ſi habiten.
0,5816 er hiez ſi nieht erwinten.
0,5817 ê ſi brahten. alle die ſi funten.
0,5818 Si giengen an die ſtrazze.
0,5819 da die armen ſazzen.
0,5820 daz huſ ſi ire erfulten.
0,5821 der unſeren glîchin.
0,5822 Da êne zuͦ geladet waren.
0,5823 daz geſcach unſ zegnaden.
0,5824 Daz waſ aſêreſ ſegin.
0,5825 deſ neſcolten wir nieht uber heuen.
0,5826 “Chint min neptalim.
0,5827 Sweme mag ich dich gebenmazzen.
0,5828 Alſo der hirz ferit.
0,5829 ſo er uz lazzen wirt.
0,5830 der der iſt uil gezal.
0,5831 uber perg ioͮch tal.
0,5832 tuͦt hinnen unt enne.
0,5833 manige ſprunge.
0,5834 ſame ſnelle du urentiſt.
0,5835 al daz tu ane ergêſt.
0,5836 nieht dir intwiſket.
0,5837 deſ dich geluſtet.
0,5838 Durch dine rede ſpahe.
0,5839 dîe du tuͦſt uile wahe.

0,5840 ſo minnet dich daz lîut.
0,5841 du wirdeſt in uil liup.
0,5842 du redeſt ſuͦzze unde ſcône.
0,5843 ſo iz zehoue zâme.
0,5844 Ein trût ſun ioſeph.
0,5845 gote muͦzzeſt du ſin lieb.
0,5846 du biſt daz wahſente chint.
0,5847 deſ chint [niene] ſuînent.
0,5848 ſuer dich ane ſihet.
0,5849 mit rehte er gihit.
0,5850 daz in allere geburte.
0,5851 nie ſconere man newurte.
0,5852 daz dei wîb wol beſceinten.
0,5853 do ſi ſich uber die burgmure leinten.
0,5854 unde ſi michel firwiz waſ.
0,5855 daz ſo ſcône waſ din fahſ.
0,5856 unde du ware aller.
0,5857 alzogeſ ane laſter.
0,5858 dô man dich fuͦrte ueile.
0,5859 an dir newaſ nehein meile.
0,5860 Die hêren iuncfroͮwen.
0,5861 ilten dich ſcoͮwen.
0,5862 ir nehein waſ ſo wolgetan.
0,5863 deſ mahte ſi wunter haben.
0,5864 Vzzen unt innen.
0,5865 ware du fol goteſ minnen.
0,5866 deſ ingulten du heime.
0,5867 do dich hazzoten die dîne eigine.
0,5868 Dîn eigine mage.
0,5869 huͦben dich ane ir gebage.
0,5870 der nît waſ ûf dich grôz.
0,5871 dich gie ane manig geſcoz.
0,5872 dô geſtuͦnt din boge.
0,5873 an dem ſtarchen gote.
0,5874 der zebrach daz gebente.
0,5875 diner arme ioͮch diner hente.
0,5876 Uon deme wirt geborn.
0,5877 der zehirte iſt irchorn.
0,5878 uber al den lîut.
0,5879 der gote ſcolte weſen liup.
0,5880 Der iſt ein ſehenter ſtein.
0,5881 der bringet ze abunde ſin uihe heim.
0,5882 Got gnade dir ioſeph.
0,5883 noch ne uerzihe dir nieht.
0,5884 ſin heileger ſegen.
0,5885 ne ſî uber al deſ du ſculeſt phlegen.
0,5886 Al deſ an der erde.
0,5887 wahſenteſ und lebenteſ werde.

0,5888 dem newerre hitze noch froſt.
0,5889 ſcûr noch ſuht.
0,5890 Liute iouch uihe.
0,5891 peren dir wuͦchere uile.
0,5892 Nach dineſ uater ſeginen.
0,5893 muͦzzeſt du gemeginen.
0,5894 unt aller diner uorderone ſegen.
0,5895 muͦzze uber dich chomen.
0,5896 noch ir niemmer zerinne.
0,5897 unter dineme chunne.
0,5898 unze chome der wille
0,5899 der ewigen puhile.”
0,5900 daz ſint die furſten.
0,5901 die ſît âdameſ ziten wurten.
0,5902 patriarche unte wîſſagen.
0,5903 die wir zeden heriſten ſculn haben.
0,5904 wante ſi in ire guͦte.
0,5905 giengen ob andereme lîute.
0,5906 die gote werden.
0,5907 ſam die puhile obe der erde.
0,5908 dîe deſ îe gerten.
0,5909 daz ſi got gewerte.
0,5910 daz unſer herre chriſt chome.
0,5911 unt ſi deme tîufale pinâme.
0,5912 Der houbet ſiſ du ioſeph.
0,5913 inguͦte unt in grehtikheit.
0,5914 unt alle die got meînen.
0,5915 uon nu unt in êwen.
0,5916 unze an den goteſ ſun.
0,5917 der ſcol dich ſtatîgen.
0,5918 an deme wirt ouch ſcîn.
0,5919 welih iſt der ſegin din.
0,5920 “[S]vn min der lezziſte.
0,5921 du nebiſt der wirſiſte. noch der bezziſte.
0,5922 ich meine dich beniamin.
0,5923 du noch hâſt wolfeſ ſin.
0,5924 Den roub izziſt du fruͦ.
0,5925 den roub teileſt du ouch ſpâte.
0,5926 zeriſt du dere ahteſt.
0,5927 die du after malo troſten.
0,5928 [D]ie du nu gerne fluriſt.
0,5929 after male du ſi gerne neriſt.”
0,5930 So der uile guͦte. iacob.
0,5931 ſine ſune uol geſeginote.
0,5932 do begreif inder tôt.
0,5933 er hiez ſich peuelhin.
0,5934 zuͦ ſinen uorderen.
0,5935 da abraham unt ýſaac.

0,5936 da ſara unt rebecca iouch lia lag.
0,5937 Der heiligi man.
0,5938 da nach enti nam.
0,5939 diu ſele fuͦr zignaden.
0,5940 zuͦ ſinem ânon abrahame.
0,5941 da wart er ſâre.
0,5942 ſineſ uater eben hêre.
0,5943 deſ guͦten ýſaac.
0,5944 ward eben ſazze iacob.
0,5945 Da ſitzint ſi alle drî
0,5946 in deme himilriche.
0,5947 Alle die dare chôment.
0,5948 in ire ſcozze ſí ſi nement.
0,5949 da ergezzent ſi ſciere
0,5950 uile manigere ſere.
0,5951 die ſi manige ſtunte.
0,5952 litin in diſime ellente.
0,5953 Daz ne ſculn wir ſo nieht uernemen.
0,5955 daz ſi alle in ire ſcozze megin chomen.
0,5956 Abraham chuit rawa.
0,5957 ýſaac froude.
0,5958 iacob heizzit ouch iſrahel.
0,5959 daz ſint zuene namen uile hêr.
0,5960 Iacob chût unterſlîufare.
0,5961 iſrahel goteſ peſcoͮwâre.
0,5962 Suer den tiufal unterſlîufet.
0,5963 ſo er in beſuichet.
0,5964 daz er mit pihte iouch mit riuwe.
0,5965 ſuͦchet goteſ triuwe.
0,5966 unt er ime ſentit in muͦt.
0,5967 daz er after diu wole tuͦt.
0,5968 unte deſ nieht erwintet.
0,5969 unz er iz frentit.
0,5970 der hat mit abrahame.
0,5971 die êwigen rawe.
0,5972 mit ýſaac froude.
0,5973 mit iſrahel goteſ peſcoͮwide.
0,5974 der mag wole iehan.
0,5975 daz ime wole ſî geſcehn.
0,5976 Do ioſeph geſach.
0,5977 daz ſin uater firentet waſ.
0,5978 er uiel uber in.
0,5979 mit riuweklichen gebaren.
0,5980 er weinote unte wfte.
0,5981 chuſte in en ſuͦzze.
0,5982 heizin mit ſabanen bewinten.
0,5983 belegen mit pîmenten.
0,5984 In deme flizze waren ſi alle.

0,5985 uierzig tage uolle.
0,5986 die lantlîute.
0,5987 hêten durch ioſebeſ liebe.
0,5988 iacobeſ michile chlage.
0,5989 folle ſibenzig tage.
0,5990 So der chlage zît irge.
0,5991 do bat die herren ioſeph.
0,5992 daz ſi deme chunige ſagaten.
0,5993 wie in ſin uater beſuorn habite.
0,5994 daz er ime daz tâte zeliebe.
0,5995 daz er in dâ zelante begruͦbe.
0,5996 Suenne er in dâ betrôrte.
0,5997 daz er wider zime cherti.
0,5998 Der chunig in gewerte.
0,5999 alſ er gerte.
0,6000 alle die herren
0,6001 ioͮch dîed altiſten waren.
0,6002 fuͦren mit ioſebe.
0,6003 durch ſini lîebe.
0,6004 Mine bruͦdere mit in.
0,6005 ire uater biuelhen.
0,6006 Diu menige waſ grozlich.
0,6007 diu piuildi wart erlich.
0,6008 ſi waren in michelere chlage.
0,6009 ê der piuildi ſibin tage.
0,6010 Do ſin bigruͦben.
0,6011 wider in egiptum ſi fuͦren.
0,6012 Mine bruͦder forhten in.
0,6013 daz ſi inculten wider in.
0,6014 der alten ſculdi.
0,6015 baten ſiner huldi.
0,6016 daz er durch ſineſ uater willen.
0,6017 ſinen zorn liezze ſtillen.
0,6018 unt in firgabe.
0,6019 die grozzin miſſitâte.
0,6020 der ſi an ime haten gitan.
0,6021 duͦ ſi in firchoͮftin.
0,6022 Ioſeph weinôte.
0,6023 hiez ſi ſîn mit guͦtem muͦte.
0,6024 ſine dorften in furhtin.
0,6025 erne wolte nieht ubiliſ an in wurchin.
0,6026 chod daz ſi durch ubil taten.
0,6027 daz got daz zeguͦte brahte hete.
0,6028 chod in wolte helfin.
0,6029 unt ire wibin ioͮch ire chindin.
0,6030 Al daz er in gihiez.
0,6031 uile war er iz liez.
0,6032 Duͦ ioſeph duͦ alt wart ziware.

0,6033 zehen unt zehenzig iâr.
0,6034 unt er firſtuͦnt.
0,6035 daz ime nahot der tôt.
0,6036 duͦ hiez er ime giwinnin
0,6037 ſini chunelingi.
0,6038 Duͦ ſi ime chomen.
0,6039 er bat daz ſi ime firnamin.
0,6040 Er chod “after mineme ente.
0,6041 bidenchit got îuwer ellente.
0,6042 er nimit îuh hîe.
0,6043 mit ſiner chrefte.
0,6044 deſ niſt zuîuil nihein.
0,6045 er pringit îuh wider heim
0,6046 zuͦ deme guͦtin lante.
0,6047 daz milichi ioͮch honigeſt iſt flîezzente.
0,6048 deſ ſwôr er guͦte.
0,6049 abrahame unt ýſaac unt iacobe.
0,6050 Done ſcult ir min gibeine.
0,6051 hîe nieht lazzen eine.
0,6052 ir ſcult iz mit îu fuͦren.
0,6053 heime mit erde bitrorin.”
0,6054 Duͦ er iz fole redite.
0,6055 nieht langer er lebite.
0,6056 man chlagit în ſêre.
0,6057 peualch in zîere.
0,6058 Deſ niſt zuîuil nieht.
0,6059 ſîn ſele iſt gote lieb.
0,6060 daz muͦzze ſi ſîn
0,6061 nu unt in ewin.
0,6062 amen. deo graciaſ.

